
Монгол Улсын Их Хурлын намрын чуулганы 2004 оны 11 дүгээр сарын 18-ны /Пүрэв гариг/ өдрийн хуралдаан 9.40 цагт эхлэв.

   
Хуралдааныг Монгол Улсын Их Хурлын дэд дарга Д.Лүндээжанцан нээж, гишүүдийн ирц, хэлэлцэх асуудлыг танилцуулав. 


Чуулганы үдээс өмнөх хуралдаанд ирвэл зохих 76 гишүүнээс нийт 57 гишүүн ирж, 77.0 хувийн ирцтэй байв. Үүнд:


а/Чөлөөтэй: Сүх.Батболд, Н.Баяртсайхан, Н.Энхбаяр, Б.Эрдэнэбат

в/Тасалсан:  Р.Амаржаргал, Т.Бадамжунай, Н.Батбаяр, С.Батболд, Х.Баттулга, Э.Бат-Yүл, Л.Гантөмөр, Б.Жаргалсайхан, М.Зоригт, Я.Санжмятав, М.Сономпил, Н.Энхболд 

НЭГ.Засгийн газрын үйл ажиллагааны хөтөлбөр батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Монгол Улсын Ерөнхийлөгч Н.Багабанди, Засгийн газрын гишүүн, Барилга, хот байгуулалтын сайд Н.Батбаяр, Засгийн газрын гишүүн, Боловсрол, соёл, шинжлэх ухааны сайд П.Цагаан, Засгийн газрын гишүүн, Хөдөлмөр, нийгмийн хамгааллын сайд Ц.Баярсайхан, Засгийн газрын гишүүн, Сангийн сайд Н.Алтанхуяг, Засгийн газрын гишүүн, Эрүүл мэндийн сайд Т.Ганди, Засгийн газрын гишүүн, Түлш, эрчим хүчний сайд Т.Очирхүү, Засгийн газрын гишүүн, Байгаль орчны сайд У.Барсболд, УИХ-ын Тамгын газрын Нэгдүгээр нарийн бичгийн дарга Ж.Нарантуяа, УИХ-ын Тамгын газрын хуулийн хэлтсийн зөвлөх С.Одсүрэн, УИХ-ын Төрийн байгуулалтын байнгын хорооны референт Г.Чагнаадорж нар байлцав.

Монгол Улсын эдийн засаг, нийгмийг 2005 онд хөгжүүлэх үндсэн чиглэл, Монгол Улсын 2005 оны төсвийн төсөл хэлэлцэж байгаатай холбогдуулан Монгол Улсын Ерөнхийлөгч Н.Багабанди үг хэлэв. 


Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай асуудлаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Б.Бат-Эрдэнэ, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Р.Раш, Нийгмийн бодлогын байнгын хорооны дүгнэлтийг УИХ-ын гишүүн Л.Одончимэд, Төрийн байгуулалтын байнгын хорооны дүгнэлтийг УИХ-ын гишүүн А.Цанжид, Төсвийн байнгын хорооны дүгнэлтийг УИХ-ын гишүүн С.Отгонбаяр, Хууль зүйн байнгын хорооны дүгнэлтийг УИХ-ын гишүүн Р.Нямсүрэн, Эдийн засгийн байнгын хорооны дүгнэлтийг УИХ-ын гишүүн Р.Буд нар тус тус танилцуулав.  

Монгол Улсын Ерөнхийлөгчийн хэлсэн үгтэй холбогдуулан УИХ-ын гишүүн Л.Гүндалай саналаа хэлэв. 

Байнгын хороодын дүгнэлттэй холбогдуулан УИХ-ын гишүүн Р.Раш, Д.Идэвхтэн, Б.Эрдэнэсүрэн, Л.Одончимэд, Ж.Наранцацралт, С.Отгонбаяр, Л.Гүндалай нарын асуусан асуултад УИХ-ын гишүүн Р.Буд, Р.Бадамдамдин, Ц.Дамиран, С.Ламбаа, Засгийн газрын гишүүн, Сангийн сайд Н.Алтанхуяг нар хариулж, нэмэлт тайлбар өгөв. 

Чуулганы үдээс өмнөх хуралдаан 13.10 цагт завсарлаж, үдээс хойшхи хуралдаан 15.30 цагаас эхлэн үргэлжлүүлэн хуралдав. 

Чуулганы үдээс хойшхи хуралдаанд ирвэл зохих 76 гишүүнээс нийт 48 гишүүн ирж, 64.8 хувийн ирцтэй байв. Үүнд:


а/Чөлөөтэй: Сүх.Батболд, Н.Баяртсайхан, Д.Тэрбишдагва, Ч.Улаан, Н.Энхбаяр, О.Энхсайхан, Б.Эрдэнэбат

в/Тасалсан: Р.Амаржаргал, Т.Бадамжунай, Ц.Батаа, Н.Батбаяр, С.Батболд, Х.Баттулга, Э.Бат-Yүл, Д.Бат-Эрдэнэ, Л.Гантөмөр, Б.Жаргалсайхан, Л.Одончимэд, М.Зоригт, Я.Санжмятав, М.Сономпил, Ц.Цэнгэл, Б.Цэрэнбалжир, Ц.Шаравдорж, Н.Энхболд 

Д.Лүндээжанцан: Байнгын хороодоос Монгол Улсын эдийн засаг, нийгмийг 2005 онд хөгжүүлэх үндсэн чиглэлийн төслийн эхний хэлэлцүүлэгт гаргасан зарчмын зөрүүтэй саналын томъёоллоор санал хураалт явуулав. 

1.Төслийн  “Төрийн удирдлага, иргэний оролцоо” гэсэн нэгдүгээр бүлгийн 1 дэх зорилтын 15 дахь  заалтыг ”Цахим засаглал” хөтөлбөр хэрэгжүүлнэ.” гэж өөрчлөх. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид нар. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн

27


Татгалзсан 

12


69.2 хувийн саналаар санал дэмжигдэв. 

2.Төслийн нэгдүгээр бүлгийн 1 дэх зорилтын 17 дахь заалтаас “халах арга хэмжээ авна” гэснийг хасах. Санал гаргасан УИХ-ын гишүүн Д.Дэмбэрэл, С.Ламбаа, Р.Раш,  Б.Эрдэнэсүрэн нар. Төрийн байгуулалтын байнгын хороо, Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулав. 


Бүгд 


40


Зөвшөөрсөн

34


Татгалзсан 

  6


85.0 хувийн саналаар санал дэмжигдэв. 

3.Төслийн нэгдүгээр бүлгийн 1 дэх зорилтын 10 дахь заалтыг  “Yндэсний радио, телевизийг төрийн мэдлээс гарган, тэдгээрийн зорилго, зохион байгуулалт, үйл ажиллагааны зарчмыг тодорхойлж эрх зүйн орчныг бий болгох.” гэж өөрчлөх. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид нар. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн

30


Татгалзсан 

  9


76.9 хувийн саналаар санал дэмжигдэв. 

4.Мөн нэгдүгээр бүлгийн 2 дахь зорилтын 1.2 дахь буюу “Засаг захиргааны шинэтгэлийг хэрэгжүүлэх шаардлага, ач холбогдлын талаар өргөн хэлэлцүүлэг өрнүүлж, ард нийтийн санал асуулгаар уг асуудлыг шийдвэрлэх нөхцөл бүрдүүлнэ. Иргэдэд үзүүлдэг эрүүл мэнд, боловсрол, харилцаа холбоо зэрэг зайлшгүй шаардлагатай төрийн үйлчилгээг хадгалах замаар одоогийн засаг, захиргааны бүтэц, зохион байгуулалтад өөрчлөлт оруулах асуудлыг судалж шийдвэрлэнэ.” гэсэн заалтуудыг нэгтгэх. Санал гаргасан УИХ-ын гишүүн Р.Буд, Ч.Содномцэрэн нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн

20


Татгалзсан 

19


51.3 хувийн саналаар санал дэмжигдэв. 

5.Төслийн нэгдүгээр бүлгийн 2 дахь зорилтын 5 дахь заалтын “багасгаж” гэсний дараа “үйлчилгээний хугацаа, хураамжийн хэмжээг оновчтой тогтоож мөрдүүлэх,” гэж нэмэх. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид нар. Төрийн байгуулалтын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


38


Зөвшөөрсөн

29


Татгалзсан 

  9


76.3 хувийн саналаар санал дэмжигдэв. 

6.Төслийн нэгдүгээр бүлгийн 1 дэх зорилтын хүрээнд “Сайн засаглалын ил тод байдлыг хангах зорилгоор аливаа хуулийн төслийг Улсын Их Хуралд өргөн мэдүүлэхээс 30 хоногийн өмнө олон нийтэд мэдээлэх, нээлттэй засаглал веб-сайтыг энэ зорилгоор яам, агентлагууд ашигладаг байх шаардлагыг хэвшүүлнэ.” гэсэн заалтыг нэмэх. Санал гаргасан УИХ-ын гишүүн Г.Занданшатар. Төрийн байгуулалтын байнгын хороо дэмжээгүй. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн

27


Татгалзсан 

12


69.2 хувийн саналаар санал дэмжигдэв. 

 
7.Төслийн “Нийгмийн бодлогын хүрээнд” гэсэн  хоёрдугаар бүлгийн 2 дахь зорилтын “Англи хэлийг хоёр дахь албан хэл болгох бэлтгэлийг хангахын тулд багш бэлтгэхэд хөрөнгө оруулалт хийж, сайн дурын багш нарын тоог нэмэгдүүлэх арга хэмжээ авна.” гэсэн 8 дахь заалтыг хасах. Санал гаргасан УИХ-ын гишүүн Р.Буд. Ч.Содномцэрэн нар. Эдийн засгийн байнгын хороо дэмжсэн.

Уг саналыг хоёрдугаар хэлэлцүүлгийн үед байнгын хорооны хурлаар дахин авч хэлэлцэхээр тогтов. 

8.Төслийн хоёрдугаар бүлгийн 2-дахь зорилтын “Ерөнхий боловсролын шинэ стандартыг хэрэгжүүлж, 12 жилийн тогтолцоонд шилжих бэлтгэлийг хангах ажлыг эхлүүлнэ” гэсэн 6 дахь заалтыг “Ерөнхий боловсролын шинэ стандартыг мөрдөж эхлэхийн зэрэгцээ ерөнхий боловсролыг 11 жилийн тогтолцоонд шилжүүлнэ” гэж өөрчлөх. Санал гаргасан УИХ-ын гишүүн А.Цанжид. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


39


Зөвшөөрсөн

23


Татгалзсан 

16


59.0 хувийн саналаар санал дэмжигдэв. 

9.Төслийн хоёрдугаар бүлгийн 2 дахь зорилтын 7 дахь заалтыг “Сургуулийн өмнөх боловсролын хамран сургалтыг 45, суурь боловсролын хамран сургалтыг 90,8 хувьд тус тус хүргэнэ” гэж өөрчлөх. Санал гаргасан УИХ-ын гишүүн Б.Эрдэнэсүрэн. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


39


Зөвшөөрсөн

32


Татгалзсан 

  7


82.1 хувийн саналаар санал дэмжигдэв. 

10.Төслийн хоёрдугаар бүлгийн 2 дахь зорилтын 14 дэх заалтыг “Дээд боловсролын байгууллагын болон сургалтын хөтөлбөрийн магадлан итгэмжлэлийг үргэлжлүүлнэ. Магадлан итгэмжлэгдэх сургалтын байгууллагад тавигдах шаардлага, стандартыг олон улсын жишигт хүргэнэ” гэж өөрчлөх. Санал гаргасан УИХ-ын гишүүн А.Цанжид,  Б.Эрдэнэсүрэн нар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


40


Зөвшөөрсөн

29


Татгалзсан 

11


72.5 хувийн саналаар санал дэмжигдэв. 

11.Төслийн хоёрдугаар бүлгийн 2 дахь зорилтын “Сурагч, оюутны хувийн эрх чөлөөг хүндэтгэж нууцад нь хамаарах мэдээллийг хамгаалах арга хэлбэрийг туршин нэвтрүүлж эхэлнэ” гэсэн 19 дэх заалтыг хасах. Санал гаргасан УИХ-ын гишүүн А.Цанжид. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


40

Зөвшөөрсөн

  9

Татгалзсан 

31


77.5 хувийн саналаар санал дэмжигдсэнгүй. 


12.Төслийн хоёрдугаар бүлгийн 2 дахь зорилтын 22 дахь заалтыг “Ерөнхий боловсролын сургууль, мэргэжлийн сургалт-үйлдвэрлэлийн төвийг сургалтын тоног төхөөрөмжөөр хангаж, эдгээр сургууль, төвийн 25 хувийг тогтоосон стандартын дагуу компьютержүүлж, сүлжээнд холбох ажлыг үргэлжлүүлнэ” гэж өөрчлөх. Санал гаргасан УИХ-ын гишүүн А.Цанжид, Б.Эрдэнэсүрэн нар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд


47

Зөвшөөрсөн 
25

Татгалзсан 

22

53.2 хувийн саналаар санал дэмжигдэв. 

 
13.Төслийн хоёрдугаар бүлгийн 2 дахь зорилтын хүрээнд “Сурлагын өндөр амжилт байнга үзүүлсэн, авьяас чадвартай хүүхдүүдэд дэмжлэг, тэтгэлэг үзүүлэх санг байгуулах” гэж нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Л.Гансүх. Байнгын хорооны саналыг дэмжье гэдгээр санал хураалт явуулав. 


Бүгд 


40


Зөвшөөрсөн 
27



Татгалзсан 

13


67.5 хувийн саналаар санал дэмжигдэв. 

14.Төслийн хоёрдугаар бүлгийн  4 дэх зорилтын 8 дахь заалтад “малын халдварт өвчний олон улсын стандартад нийцсэн хяналтын системийг нэвтрүүлнэ” гэсэн өгүүлбэр нэмэх. Санал гаргасан УИХ-ын гишүүн Д.Ганхуяг. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


40


Зөвшөөрсөн 
30



Татгалзсан 

10


75.0 хувийн саналаар санал дэмжигдэв. 

15.Төслийн хоёрдугаар бүлгийн 5 дахь зорилтын 1 дэх заалтыг  “Орчин үеийн иж бүрэн оношлогооны төвийг нийслэл хотод байгуулах ” гэж өөрчлөх. Санал гаргасан УИХ-ын гишүүн Б.Мөнхтуяа. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
15



Татгалзсан 

26


63.4 хувийн саналаар санал дэмжигдсэнгүй. 

16.Төслийн хоёрдугаар бүлгийн 5 дахь зорилтын 20-ийн “ногоон бүсийг” гэсний дараа “тахир дутуу иргэдэд зориулсан дэд бүтцийг “ гэж нэмэх. Санал гаргасан УИХ-ын гишүүн С.Ламбаа. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
35

Татгалзсан 

  6


85.4 хувийн саналаар санал дэмжигдэв. 

17.Төслийн хоёрдугаар бүлгийн 5 дахь зорилтын 15-д   “Замын-Үүдийн чөлөөт бүсийн хэрэглээний болон ундны усан хангамжийг шийдвэрлэх.” гэсэн заалт нэмэх.. Санал гаргасан УИХ-ын гишүүн Л.Одончимид, Р.Раш. Нийгмийн бодлогын байнгын хороо, Эдийн засгийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
33



Татгалзсан 

  8


80.5 хувийн саналаар санал дэмжигдэв. 

18.Төслийн хоёрдугаар бүлгийн 5 дахь арга хэмжээний хүрээнд “Хэнтий аймгийн Өндөрхаан хотод спортын ордон цогцолбор байгуулах” гэсэн заалт нэмэх. Санал гаргасан УИХ-ын гишүүн Д.Арвин, Б.Бат-Эрдэнэ, У.Хүрэлсүх нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
28



Татгалзсан 

13


68.3 хувийн саналаар санал дэмжигдэв. 

19.Төслийн хоёрдугаар бүлгийн 5 дахь зорилтын хүрээнд “Нийтийн биеийн тамирын үндэсний тогтолцоог бүрдүүлэх цогц арга хэмжээ авч эхэлнэ.” гэсэн заалт нэмэх. Санал гаргасан УИХ-ын гишүүн А.Цанжид. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
30



Татгалзсан 

11


73.2 хувийн саналаар санал дэмжигдэв. 

20.Төслийн хоёрдугаар бүлгийн  5 дахь зорилтын хүрээнд “Сумын төвд соёл-спортын нэгдсэн төв барих ажлыг дэс дараатай шийдвэрлэнэ” гэсэн заалт нэмэх. Санал гаргасан УИХ-ын гишүүн Б.Бат-Эрдэнэ, Л.Одончимэд, Б.Эрдэнэсүрэн нар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.


Бүгд 


41


Зөвшөөрсөн 
19



Татгалзсан 

22


53.7 хувийн саналаар санал дэмжигдсэнгүй. 

21.Төслийн хоёрдугаар бүлгийн 6 дахь зорилтын 5 дахь заалтын “арга хэмжээний санал боловсруулна” гэснийг “арга хэмжээг үе шаттай хэрэгжүүлнэ” гэж  өөрчлөх.  Санал гаргасан УИХ-ын гишүүн Д.Дэмбэрэл,С.Ламбаа, Ц.Сүхбаатар нар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 


Бүгд 


41


Зөвшөөрсөн 
37


Татгалзсан 

  4


90.2 хувийн саналаар санал дэмжигдэв. 


23.Уг заалтыг “Цалин, тэтгэвэр, тэтгэмжийг нэмэх” гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн  Р.Буд, Л.Гүндалай, Ц.Дамиран, Д.Дэмбэрэл,  Г.Занданшатар, Л.Пүрэвдорж, Р.Раш. Ч.Раднаа, Ц.Цэнгэл нар. Цалин, тэтгэвэр тэтгэмжийг нэмэгдүүлье гэсэн саналаар санал хураалт явуулав. 

Бүгд


41

Зөвшөөрсөн 
36

Татгалзсан 

  5

87.8 хувийн саналаар санал дэмжигдэв. 

22.Төслийн 2 дугаар бүлгийн 6 дахь зорилтын 8-д эдийн засгийн өсөлт гэсний дараа инфляцийн түвшин, амьжиргааны өртгийн өсөлттэй уялдуулан 7.5 хувиас доошгүй гэж нэмэх. Санал гаргасан УИХ-ын гишүүн Д.Дэмбэрэл, Ц.Сүхбаатар, Б.Эрдэнэсүрэн. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
28

Татгалзсан 

11


71.8 хувийн саналаар санал дэмжигдэв. 

24.Төслийн хоёрдугаар бүлгийн 6 дахь зорилтын 11 дэх заалтын “Мэргэжилтэй ажилчид” гэснийг “улс орны эдийн засгийн хөгжлийн тэргүүлэх чиглэл, хөдөлмөрийн зах зээлийн эрэлттэй уялдуулан аж ахуйн нэгжийн оролцоотой үндэсний мэргэжилтэн, мэргэжилтэй ажилчдыг хэтийн төлөвийн дагуу” гэж өөрчлөх. Санал гаргасан УИХ-ын гишүүн  Г.Адъяа, Д.Ганхуяг нар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
31

Татгалзсан 

  8


79.5 хувийн саналаар санал дэмжигдэв. 

25.Төслийн хоёрдугаар бүлгийн 6 дахь зорилтын хүрээнд “Говийн аймагт ажиллаж байгаа эмч, багш нарт говийн нэмэгдэл олгох асуудлыг судлах ажлыг эхэлнэ” гэсэн заалт нэмэх. Санал гаргасан УИХ-ын гишүүн Р.Раш. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
26

Татгалзсан 

13


66.7 хувийн саналаар санал дэмжигдэв. 

26.Төслийн хоёрдугаар бүлгийн 6 дахь зорилтын хүрээнд “Өмч хувьчлалын орлогын 20 хувийг ахмадын орон сууцны хангамжийг сайжруулахад зарцуулна” гэсэн заалт нэмэх. Санал гаргасан УИХ-ын гишүүн Г.Адъяа. УИХ-ын гишүүн Г.Адъяа цөөнх болсон. Нийгмийн бодлогын байнгын хороо дэмжээгүй.     

УИХ-ын гишүүн Г.Адъяа саналаа татаж авав. 

27.Төслийн хоёрдугаар бүлгийн 6 дахь зорилтын хүрээнд “Хоршоо, нөхөрлөл байгуулах, хамтын хөдөлмөр, аж ахуй эрхлэхэд нь зориулан иргэдэд зээл тусламж олгох, хөрөнгийн эх үүсвэрээр дэмжих замаар ажлын байраар хангах, өрхийн орлогыг нэмэгдүүлэх арга хэмжээ авна” гэсэн заалт нэмэх. Санал гаргасан УИХ-ын гишүүн Ц.Сүхбаатар. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.

Бүгд 


39

Зөвшөөрсөн 
29

Татгалзсан 

10


74.4 хувийн саналаар санал дэмжигдэв. 

28.Төслийн “Эдийн засгийн бодлого” гэсэн гуравдугаар бүлгийн  1дэх зорилтын 1ийг ”Эдийн засгийн бодит өсөлтийг 2005 онд 7.0 хувьд хүргэнэ “ гэж өөрчлөх. Санал гаргасан УИХ-ын гишүүн  Ц.Дамиран, Д.Дэмбэрэл, Л.Гүндалай, Р.Буд, Р.Раш. Л.Пүрэвдорж, Ц.Цэнгэл, Г.Занданшатар нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


38

Зөвшөөрсөн 
20

Татгалзсан 

18


52.6 хувийн саналаар санал дэмжигдэв. 

29.Төслийн гуравдугаар бүлгийн 1 дэх зорилтын хүрээнд “Нефтийн бүтээгдэхүүний онцгой албан татварын хэмжээг нэмэгдүүлэх” гэж нэмэх. Санал гаргасан УИХ-ын гишүүн Б.Жаргалсайхан. Эдийн засгийн байнгын хороо дэмжээгүй. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
36

Татгалзсан 

  3


92.3 хувийн саналаар санал дэмжигдэв. 

30.Төслийн гуравдугаар бүлгийн 1 дэх зорилтын 12 дахь заалтыг “Сүүдрийн эдийн засгийг ил болгох” гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн А.Цанжид. 

УИХ-ын гишүүн А.Цанжид уг саналын талаар тайлбар хэлж, санал хураалт явагдсангүй. 

31.Төслийн гуравдугаар бүлгийн 2 дахь зорилтын хүрээнд “Санхүү, хөрөнгө оруулалт, даатгалын корпораци байгуулах” гэсэн заалт нэмэх. Санал гаргасан УИХ-ын гишүүн Б.Жаргалсайхан. Эдийн засгийн байнгын хороо дэмжээгүй. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
34

Татгалзсан 

  6


85.0 хувийн саналаар санал дэмжигдэв. 

32.Төслийн гуравдугаар бүлгийн 3 дахь зорилтын 1-ээс “иргэнд газрыг хувьчлах бэлтгэлийг хангуулах арга хэмжээ авна” гэснийг хасах. Санал гаргасан УИХ-ын гишүүн Д.Дондог. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
24

Татгалзсан 

16


60.0 хувийн саналаар санал дэмжигдэв. 

33.Төслийн гуравдугаар бүлгийн 4 дэх зорилтын “Гурил, төмс, хүнсний ногооны зах зээлийн эрэлт, нийлүүлэлтийг татварын бодлогоор зохицуулах замаар дэмжлэг үзүүлнэ” гэсэн 26 дахь заалтын  “төмс” гэсний дараа “сүү, сүүн бүтээгдэхүүн ” гэж  нэмэх. Санал гаргасан УИХ-ын гишүүн Ч.Содномцэрэн. Эдийн засгийн байнгын хороо,  Байгаль орчин, хөдөөгийн хөгжлийн байнгын хороо дэмжсэн. Байнгын хороодын саналыг дэмжье гэдгээр санал хураалт явуулав.

Бүгд 


40

Зөвшөөрсөн 
27

Татгалзсан 

13


67.5 хувийн саналаар санал дэмжигдэв. 

34.Төслийн гуравдугаар бүлгийн 4 дэх зорилтын хүрээнд  “Худаг усны хангамжийг сайжруулж, бэлчээрийн даацыг нэмэгдүүлэх, хортон мэрэгчидтэй тэмцэх ажлын арга барилыг боловсронгуй болгоно. Энэ чиглэлээр гадаад орнуудын туршлагыг судалж нэвтрүүлнэ.” гэсэн заалт нэмэх. Санал гаргасан УИХ-ын гишүүн Р.Раш. Байгаль орчин, хөдөөгийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


41

Зөвшөөрсөн 
33

Татгалзсан 

  8


80.5 хувийн саналаар санал дэмжигдэв. 

35.Төслийн  гуравдугаар бүлгийн 4 дэх зорилтын хүрээнд “Гадаад орон, олон улсын байгууллагаас хүнсний хангамж, үйлдвэрлэлийг нэмэгдүүлэх чиглэлээр олгосон буцалтгүй тусламжийн хуримтлалын санг усалгаатай тариаланг хөгжүүлэх, техник, технологийн шинэчлэл хийх, хүнсний буудайн болон гурилын хангамжийг сайжруулах зорилгоор эргэн төлөгдөх нөхцөлтэй зээлийн эх үүсвэр болгон ашиглах асуудлыг судалж шийдвэрлэнэ.” гэсэн заалт нэмэх. Санал гаргасан УИХ-ын гишүүн Ч.Раднаа. Байгаль орчин, хөдөөгийн хөгжлийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав.

Бүгд 


41

Зөвшөөрсөн 
31

Татгалзсан 

10


75.6 хувийн саналаар санал дэмжигдэв. 

36.Төслийн гуравдугаар бүлгийн 4 дэх зорилтын 24 дэх заалтыг “Үхрийн мялзан өвчнийг тандах судалгааг нарийсган хийж, Олон улсын мал, амьтны эрүүл мэндийн байгууллагын түвшинд Монгол улсыг уг өвчний халдваргүй орны жагсаалтад орох бэлтгэл ажлыг хангана.” өөрчлөн найруулах. Санал гаргасан УИХ-ын гишүүн Р.Нямсүрэн, Ч.Содномцэрэн, Ч.Раднаа  нар. Байгаль орчин, хөдөөгийн хөгжлийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


41

Зөвшөөрсөн 
30

Татгалзсан 

11


73.2 хувийн саналаар санал дэмжигдэв. 

37.Төслийн гуравдугаар бүлгийн 4 дэх зорилтын 33 дахь заалтад “Архангай, Баянхонгор, Булган, Говь-Алтай, Завхан, Ховд, Сүхбаатар аймгийн төвийн ойролцоо нүүрсний хайгуул хийх зэргээр түлшний асуудлыг нь шийдэх арга хэмжээ авах.” гэсэн өгүүлбэр нэмэх. Санал гаргасан УИХ-ын гишүүн Г.Занданшатар, Ц.Дамиран нар. Байгаль орчин, хөдөөгийн хөгжлийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


39

Зөвшөөрсөн 
27

Татгалзсан 

12


69.2 хувийн саналаар санал дэмжигдэв.


 38.Төслийн  гуравдугаар бүлгийн 5 дахь зорилтын хүрээнд  “ 2005 оны хөрөнгө оруулалтыг 2004 оныхоос нэмэгдүүлэх” гэсэн заалт нэмэх. Санал гаргасан УИХ-ын гишүүн Р.Буд, Л.Гүндалай, Ц.Дамиран, Д.Дэмбэрэл, Г.Занданшатар, Л.Пүрэвдорж, Р.Раш, Ч.Раднаа, Ц.Цэнгэл нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


40

Зөвшөөрсөн 
20

Татгалзсан 

20


50.0 хувийн саналаар санал тэнцсэн учраас дахин санал хураалт явуулав. 


Бүгд 


41


Зөвшөөрсөн

24


Татгалзсан 

17


58.5 хувийн саналаар санал дэмжигдэв. 
 

39.Төслийн гуравдугаар бүлгийн 6 дахь зорилтын хүрээнд “Зүүн бүсийн эрчим хүчний системийг төвийн эрчим хүчний системд холбох ажлын хүрээнд Баруун-Урт-Өндөрхааны 110 кВт-ын шугамыг барьж эхэлнэ.” гэсэн заалт нэмэх. Санал гаргасан УИХ-ын гишүүн Д.Арвин, Б.Бат-Эрдэнэ, Р.Бадамдамдин,  Р.Буд,  Ц.Дамиран, Д.Одбаяр, У.Хүрэлсүх, Ц.Цэнгэл нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


38

Зөвшөөрсөн 
25

Татгалзсан 

13


65.8 хувийн саналаар санал дэмжигдэв. 

40.Төслийн гуравдугаар бүлгийн 6 дахь зорилтын 2-т “Орхон аймгийн Дулааны цахилгаан станцын өргөтгөлийг олон улсын төслөөр хэрэгжүүлэх асуудлыг судалж шийдвэрлэхэд дэмжлэг үзүүлэх.” гэсэн заалт нэмэх. Санал гаргасан УИХ-ын гишүүн Г.Адьяа, Д.Одхүү нар. Эдийн засгийн байнгын хороо дэмжсэн. Байнгын хорооны саналыг дэмжье гэдгээр санал хураалт явуулав. 

Бүгд 


35

Зөвшөөрсөн 
27

Татгалзсан 

  8


77.1 хувийн саналаар санал дэмжигдсэн боловч ирцийн хувь хүрэхгүй байгаа учраас санал хураалт хүчингүй болов. 


Зарчмын зөрүүтэй саналтай холбогдуулан УИХ-ын гишүүн Р.Гончигдорж, Ч.Содномцэрэн, Р.Буд, А.Цанжид, О.Энхсайхан, Б.Эрдэнэсүрэн, С.Оюун, Д.Ганхуяг, Т.Ганди, Б.Мөнхтуяа, С.Ламбаа, Ц.Сүхбаатар, Ц.Баярсайхан, Д.Дэмбэрэл, Д.Идэвхтэн, С.Отгонбаяр, Д.Одбаяр, Д.Арвин, Ц.Нямдорж, Ц.Дамиран нар саналаа хэлэв. 


Хуралдааны ирц хүрэлцэхгүйн улмаас хуралдаан түр завсарлаж, дараагийн хуралдаанаар үргэлжлүүлэн хэлэлцэхээр тохиров.  


Энэ өдрийн хуралдаан 18.25 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

 МОНГОЛ УЛСЫН ИХ ХУРЛЫН НАМРЫН ЧУУЛГАНЫ 

      2004 ОНЫ 11 ДYГЭЭР САРЫН 18-НЫ ӨДРИЙН 

        ХУРАЛДААНЫ ДЭЛГЭРЭНГYЙ ТЭМДЭГЛЭЛ

Д.Лүндээжанцан: Өглөөний амгаланг айлтгаж байна. Ирц 38 гишүүн хүрэлцэн ирж, ирц 51.3 хувьтай байгаа учраас УИХ-ын чуулганы 11 дүгээр сарын 18-ны өдрийн нэгдсэн хуралдаан нээснийг мэдэгдье. 

Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Нэгдүгээрт, Монгол Улсын эдийн засаг, нийгмийг 2005 онд хөгжүүлэх үндсэн чиглэлийг батлах тухай УИХ-ын тогтоолын төсөл, анхдугаар хэлэлцүүлэг, Төрөөс мөнгөний бодлогын талаар 2005 онд баримтлах үндсэн чиглэл батлах тухай УИХ-ын тогтоолын төсөл, хэлэлцэх эсэх гэсэн хоёр асуудлыг хэлэлцүүлье гэж бодож байна. За ингээд хоёр асуудлыг хэлэлцэхээр төлөвлөж байна.

Гүндалай гишүүнд ирцийн асуудал дээр тусалж байгаад талархлаа илэрхийлж байна. Манай ирцэнд ороод гадаа утсаар ярих гээд гарсан гишүүдийг орж ирэхийг урьж байна. 

Эрхэм гишүүд ээ, өнөөдрийн нэгдсэн хуралдаанд Монгол Улсын Ерөнхийлөгч Нацагийн Багабанди оролцож хэлэлцэж байгаа асуудалтай холбогдуулан үг хэлнэ. Ингээд Монгол Улсын Ерөнхийлөгч Нацагийн Багабанди Таныг үг хэлэхийг урьж байна. 

Н.Багабанди: Улсын Их Хурлын гишүүд ээ,

Улсын Их Хурал Монгол Улсын эдийн засаг, нийгмийг 2005 онд хөгжүүлэх үндсэн чиглэл, 2006-2008 оны хөгжлийн хандлага, Монгол Улсын 2005 оны төсвийн төсөл, Төрөөс мөнгөний бодлогын талаар 2005 онд баримтлах үндсэн чиглэлийн төслүүдийг хэлэлцэж байгаатай холбогдуулан Та бүхэнд зайлшгүй дуулгах ёстой гэсэн санаа, бодлоо хэлж, ухаан далайд тань дусал нэмэрлэе.

НЭГ.Үндсэн чиглэлийн тухайд

Үндсэн чиглэлийн төсөлд ирэх онд болон 2008 он хүртэл нийгэм, эдийн засгийн салбарт авч хэрэгжүүлэх ажил, арга хэмжээнүүдийг дурдсан боловч тэдгээрийг шийдвэрлэх арга замын тухай асуудлыг бүрхэгдүүлж, хэрэгжилтийг нь тооцоход төвөгтэй заалтуудаар чигжсэнд сэтгэл дундуур байна.

Эдийн засаг, нийгмийг хөгжүүлэх үндсэн чиглэлийн төсөл өмнөх жилүүдэд ч иймэрхүү хэвшмэл бөгөөд хуучиндуу хэлбэртэй бэлтгэгдэж, хэлэлцэх явцад их ярьж, бага өөрчлөн батлагдаж ирсэн сайн бус уламжлал энэ жил ч гэсэн давтагдах төлөвтэй. Урьдын хэргийг мартахгүй бол хожмын хэрэгт тустай учраас би үүнийг хэлж байгаа юм.

Өнөө үед улс орны эдийн засаг, нийгмийн хөгжлийн гол ачааг бизнес эрхлэгчид, хувийн хэвшлийнхэн нуруундаа үүрч яваа гэдэгтэй маргаж мэтгэлцэх хүн үгүй биз. Энэ бол манай улсад зах зээлийн харилцаа харьцангуй гүнзгийрэн төлөвшиж байгаагийн бодит илэрхийлэл юм. Ийм нөхцөл дэх эдийн засаг, нийгмийн хөгжлийн үндсэн чиглэл нь өмнөх жилүүдийнхээс, тэгэх тусмаа зах зээлийн шилжилтийн эхэн үеийнхээс үндсээрээ ялгаатай байх учиртай гэж төсөөлж байна. Та нар ч нээрээ тийм шүү гэж хүлээн зөвшөөрөх байлгүй дээ. 

Зах зээлийн үеийн үндсэн чиглэлд зүй нь эдийн засаг, нийгмийг хөгжүүлэх талаар төр засгаас ямар арга хэмжээ авах, хувийн хэвшил ямар үүрэг хүлээх, Засгийн газар, хувийн хэвшил хоёр ямар асуудал дээр хамтарч ажиллах талаар тодорхой зааж өгөх хэрэгтэй гэсэн санааг би хэлж байгаа юм. Ингэвэл аль алиндаа ойлгомжтой, хэн хэндээ барьцтай, хэн нь ямар үүрэг хүлээж, хариуцлага тээх нь илэрхий болохсон билээ. Тухайлбал, үндсэн чиглэлийн төсөл дэх “Мэргэжилтэй ажилчид бэлтгэх, ажлын байр нэмэгдүүлэх бодлогыг хэрэгжүүлэн, 37000-аас доошгүй ажлын байрыг шинээр бий болгоно”, “Дөчин мянгаас доошгүй айлыг орон сууцаар хангах хөтөлбөрийг боловсруулж хэрэгжүүлж эхлэнэ” гэх зэрэг том зорилтуудыг хэрэгжүүлэхэд хувийн хэвшил шийдвэрлэх үүрэгтэй оролцоно. Гэвч тэдгээрийг хэрэгжүүлэхэд Засгийн газар, орон нутгийн засаг захиргаа юу хийх, ямар арга хэмжээ авах нь тодорхой бус. Ялангуяа хувийн хэвшлийг хэрхэн дэмжих, татварын болон бусад ямар хөнгөлөлт үзүүлэн энэ том амлалтуудаа тэднээр хийлгэх талаар энд дурдсангүй. Уг нь энэ бүхнийг нарийн, ойлгомжтой тусгаж өгвөл үндсэн чиглэлийн үндэслэл, түүний хэрэгжих төлөв байдал илүү баталгаатай болно. Хувийн хэвшлийнхэн бизнес төлөвлөгөөгөө үүнд уялдуулан хийж тэдний идэвх, урам оргилон, оролцоо гүйцэтгэл нь тодорхой болохсон билээ.

Эдийн засгийн өсөлтийг хурдасгахын тулд эдийн засгийн бүтцийг алхам алхмаар шинэчлэх, ялангуяа экспортын нэр төрлийг нэмэгдүүлэх дорвитой арга хэмжээг төрөөс авч хэрэгжүүлэх цаг нь болсон. Үндсэн чиглэлд экспортын төрөлжилтийг нэмэгдүүлнэ гэсэн боловч ямар үйлдвэрлэл, чиглэлээр үүнийг хэрэгжүүлэх нь бас л тодорхойгүй орхигджээ.

Манай улс олон жилийн турш зэс, молибден, алт, ноолуур гэх мэт голдуу уул уурхай, мал аж ахуйн гаралтай зарим нэг бүтээгдэхүүнийг экспортолж бэлэн байгаагаа тойрон эргэлдэж ирснээс биш экспортын бусад боломжийг судлах, шинээр бий болгон нэвтрүүлэх талаар нэн хангалтгүй ажиллаж ирсэн. Ийм байдлаар удаан аргацаах цаг ч байхгүй, чадал ч хүрэхгүй. Иймд Засгийн газар ажил хэрэгч хүмүүстэй зөвлөлдөн экспортын нэр төрлийг нэмэгдүүлэх чиглэлээр бодитой ажил хийгээсэй гэж зориуд хэлэх байна.

Экспортын шинэ нэр төрлийг бий болгохын зэрэгцээ уул уурхай, боловсруулах аж үйлдвэр, мал аж ахуй, газар тариалан зэрэг уламжлалт салбаруудад технологийн шинэчлэл хийх, байгальд халгүй технологи нэвтрүүлэх, эрчимжүүлэх, өрсөлдөх чадварыг нь дээшлүүлэх талаар Засгийн газар, хувийн хэвшлийн хамтын ажиллагааг оновчтой, үр дүнтэй болгох бодлогыг тодорхойлж, эрх зүйн үндсийг нь бүрдүүлж өгөх хэрэгтэй. Үүний зэрэгцээ гадаадын хөрөнгө оруулалтыг дээрх салбаруудад татах, хамтарсан аж ахуйн нэгж байгуулан үр ашигтай ажиллуулахын төлөө ухаан зарж идэвхийлэн ажиллах шаардлагатай байна. Сүүлийн жилүүдэд гадаадын хөрөнгө оруулалт уул уурхайн салбарт нэмэгдэж байгаа боловч бусад салбарт, ялангуяа боловсруулах чиглэлээр дорвитой өсөхгүй цаг алдаж байна. Энэ талаарх судалгаа, сурталчилгаа, зохион байгуулалтын бусад арга хэмжээг ярианаас бодит ажилд шилжүүлэн эрчимтэй авч хэрэгжүүлэх хэрэгтэй.

Зам дагаж хөгжил ирнэ гэдэг маргашгүй үнэн. Гэтэл өнгөрсөн жилүүдэд эхлүүлсэн “Мянганы зам” төслийг баруун зүгт үргэлжлүүлэх ажил үндсэн чиглэлд тусгалгүй орхисныг нүдэн балай, чихэн дүлий өнгөрч боломгүй. Улсын төсвийн хөрөнгө оруулалт хүрэлцдэггүй юмаа гэхэд гадаадын болон хувийн хөрөнгө оруулалтыг татах асар их боломжит арга замыг эрж хайлгүйгээр, дургүйд хүчгүй гэгчээр орхиж гээж болохгүй. Ер нь дэд бүтцийн салбарын хөгжлийг зөнд нь орхиж хаялгүйгээр дотоод, гадаадын хөрөнгө оруулалтыг нэмэгдүүлэх тодорхой цогц бодлогыг алхам алхмаар хэрэгжүүлэх нь зүйтэй.

Хүн амын нийгмийн хамгааллыг бэхжүүлэх асуудлыг шийдвэрлэхдээ ч зах зээлийн шаардлага, төрийн зохицуулалт хоёрыг ухаалгаар уялдуулах нь зүйд нийцнэ. Нийгмийн болон эрүүл мэндийн даатгалын тогтолцоог зах зээлийн зарчимд улам бүр шилжүүлэх замаар түүний үйлчилгээг хүртээмжтэй болгож төгөлдөржүүлэх зорилтыг тууштай хэрэгжүүлцгээе. Эдийн засаг нь зах зээлийн зарчимд шилжээд байхад нийгмийн бодлого хуучин буурь сахин үлдэж таарахгүй. Гэхдээ хүн амын нийгмийн хамгааллын  зорилтууд дотор төр засаг оролцон зайлшгүй зохицуулах шаардлагатай асуудал цөөнгүй бий. Тухайлбал, инфляцийн түвшингийн өсөлттэй уялдуулан хөдөлмөрийн хөлсний доод хэмжээ, тэтгэвэр, тэтгэмж болон төсөвт байгууллагын ажиллагсдын дундаж цалинг зохих хуваарь нэмэгдүүлэх хэрэгтэй. 

Өнгөрсөн зунаас нефть бүтээгдэхүүний үнэ огцом нэмэгдэж, түүнийг дагаад бараа, үйлчилгээний үнэ өссөн нь иргэдийн бодит орлого тодорхой хэмжээгээр буурахад хүргэсэн. Иймд үндсэн чиглэл болон төсөвт ирэх жил хөдөлмөрийн хөлсний доод хэмжээ, тэтгэвэр, тэтгэмж, төсөвт байгууллагын ажиллагчдын цалинг инфляцийн түвшинтэй уялдуулан нэмэгдүүлэхэд шаардагдах хөрөнгийг суулгаж өгөх нь зүйтэй. Энэ нь урьдын адил цалинг хавтгайруулан нэмэгдүүлэхтэй адилгүй бөгөөд өөрсдөөс нь хамааралгүйгээр хүмүүсийн бодит орлого буурсныг төрөөс зайлшгүй нөхөх тухай асуудал юм. Нэрт эдийн засагч Ж.Кейнс “Инфляци өсөх үйл явц үргэлжилснээр  Засгийн газар иргэдийнхээ баялгийн чухал хэсгийг нууцаар, ажиглагдамгүйгээр хураан авч байна гэсэн үг” гэж бичжээ. Нууцаар хураан авснаа буцааж өг гэж шаардах эрх дутуу нойртой, дундуур ходоодтой иргэдэд бий.

Та бид өвөг дээдэст өртэй, хойч үедээ үүрэгтэй хүмүүс. Иймээс 1995 оноос өмнө, хойно тэтгэвэр тогтоолгосон хүмүүсийн тэтгэврийн зөрүүг арилгах тухай олон жил яригдаж буй асуудлыг шийдвэрлэж өгөх, мөн тэтгэврийг нэмэх шаардлагатай гэж үзэж буйгаа дахин анхааруулъя. Мөн нийгмийн халамжийн үйлчилгээг зохистой арга хэлбэрээр хөгжүүлж, түүнийг зайлшгүй шаардлагатай байгаа хүн, айл өрхөд хүргэх асуудалд онцгой анхаарвал зохино.

Ирэх 4 жилд УИХ, Засгийн газрын нэн түрүүнд санаа тавьж, хөрөнгө хүч зарж, уйгагүй хөөцөлдөх асуудал бол ажилгүйдэл, ядуурал. Ажлын байрыг нэмэгдүүлэх замаар ядуурлыг бууруулах зорилт дэвшүүлж байгаа нь зүйтэй. Гэхдээ ядуурлыг хичнээн хувиар бууруулах талаар үндсэн чиглэлд тодорхой зорилт алга байна. Уг нь Засгийн газар ядууралд дайн зарлана гэж амласан. “Дайны талбар дахь хамгийн сайн танк бол хамгийн сайн экипажтай танк” гэдэг үг бий. Ядууралтай хийх дайныг ямар чадвартай экипаж төлөвлөж удирдав гэдгийг цаг хугацаа бодит үр дүнгээр хэмжих нь тодорхой. Засгийн газар 4 жилд хийсэн ажлаа хичнээн ч хуудсаар тайлагнаж болно. Гэхдээ ажилгүйдэл, ядуурал ямар хэмжээгээр буурав гэдэг хэмжигдэхүүн нь УИХ, Засгийн газрын ажил амлалтын бодит үр дүнг тооцоход гол үзүүлэлт байх нь гарцаагүй.


2.Улсын төсвийн тухайд

2005 оны улсын төсвийн төслийг боловсруулахдаа нэгдсэн төсвийн алдагдлыг аль болохоор бууруулж, дотоодын нийт бүтээгдэхүүний 3.5 хувиас хэтрүүлэхгүй байхаар заажээ. Энэ бол зөв зүйтэй хандлага. Цаашид төсвийн шинэчлэлийг өргөн хүрээтэй, дэс дараатай, зоримог хийх шаардлагатай.

Дээр хэлсэнчлэн манай улсад зах зээлийн харилцаа зүгшрэн төлөвшиж байгаа хэдий ч төсвийн хүрээнд зах зээлийн шинэчлэл нэн удаашралтай байгааг нүүр тал засахгүйгээр шууд хэлэх хэрэгтэй. 2005 оны төсвийн төслөөс харахад дотоодын нийт бүтээгдэхүүнд төсвийн зарлага 41.2 хувь, төсвийн орлого 37.7 хувийг эзлэхээр байна. Гэтэл ДНБ-ний 80-аад хувь нь хувийн хэвшилд бүтээгдэж байгаа билээ. Үүнээс үзэхэд манай эдийн засаг дахь төрийн оролцоо үлэмж их байна. Зөвхөн энэ баримт манай төсөвт шинэчлэл хийх цаг оройтсоныг тодорхой харуулж байна.

Төсвийн шинэчлэл нь төсвийн орлого, зарлагын аль алиныг нь хамрах ёстой.

Төсвийн орлогын дийлэнх нь татвараас бүрдэж байгаа бөгөөд татварын шинэчлэлийн талаар би Улсын Их Хурлын чуулган дээр байр сууриа удаа дараа илэрхийлсэн.

Татвар нь татвар төлөгчдөд дарамт багатай, тогтвортой, шударга, алагчлалгүй адил тэгш байх, үйлдвэрлэл, үйлчилгээг тэтгэж, хөрөнгө оруулалт, технологийн шинэчлэлийг дэмжихийн зэрэгцээ татварын бааз суурь нь өргөн, төлөгдөх бололцоотой, тооцож хураахад хялбар байвал зохилтой. Энэ зарчмыг үндэс болгон татварын шинэчлэлийг ээлж дараатай, тэгэхдээ тууштай хэрэгжүүлэх хэрэгтэй.

Төсвийн зарлагын хувьд шинэчилж өөрчлөх юм бишгүйдээ их бий.

Төр засаг илүү орон тоо, шат дамжлага, элдэв чирэгдэлгүй цомхон чадварлаг байх, төрийн захиргааны байгууллагууд хүний тоо, нүсэр бүтцэд бус оюуны чадамжид тулгуурлан ажиллах орчин үеийн шаардлагын талаар би Төрийн тэргүүний хувьд шинэ Засгийн газар байгуулагдахаас эхлэн удаа дараа хэлж анхааруулсан. Учир нь зах зээлийн нөхцөл дэх Засгийн газар улс орны эдийн засаг, нийгмийн хөгжлийн бүх зорилтыг гардан хэрэгжүүлж, юм бүхэнд оролцох биш, харин  зарим үүргээ төрийн бус байгууллага, хувийн хэвшилд шилжүүлж, хувийн хэвшлийн хөгжилд саад тотгор учруулж буй аливаа тээг, гох дэгээг арилгаж, өсөлт, хөгжлийн таатай орчин бүрдүүлэх үүрэгтэй. Энэ удаа төр засгийн удирдлагын орон тоо, илүү шат дамжлагыг цомхотгож, зардал багасгах талаар дорвитой арга хэмжээ авч чадсангүй. Харин ч зөвшилцөл нэрийн дор УИХ, Засгийн газар хэн хэнээ хэлэлтгүй орон тоогоо данхайтал нэмж чадлаа. Түүнийг дагаад аппаратын зардал өсч байна. Дэд бүтцийн яамыг З яам болгон салгаж зохион байгуулснаас аппаратын зардал нь өмнөхөөсөө 687 сая төгрөгөөр нэмэгдсэн байх жишээтэй.

Төр засгийн удирдлагын зардлыг багасгах, хямдруулах ихээхэн нөөц бий, үүнийг ашиглаж чадвал төсвийн ачаалал хөнгөрөх багагүй бололцоо бас бий гэдгийг дахин сануулъя.

Засаг захиргаа, нутаг дэвсгэрийн нэгжийг өөрчлөн шинэчлэх нөхцлийг бүрдүүлж хэрэгжүүлэх нь зөвхөн төсвийн зарлагыг багасгаад зогсохгүй улс орны эдийн засаг, нийгмийн хөгжлийг хурдасгах ач холбогдолтой шинэчлэлийн том алхам гэдгийг УИХ-ын намрын чуулганы нээлт дээр хэлсэн үгэндээ онцлон дурдсанаа давтая.

Бүсчилсэн хөгжлийн үзэл баримтлалыг амьдралд бодитой хэрэгжүүлэх, дэд бүтцийн хөгжил, хөрөнгө оруулалтын бодлогыг түүнтэй уялдаатай шийдвэрлэх шаардлагатай. Энэ нь хөрөнгө хүчийг төвлөрүүлж, эдийн засаг, нийгмийн дэд бүтцийг хурдан хөгжүүлэх, улмаар зах зээлийг өргөтгөн хүн амын аж амьдралын нөхцөл, түвшинг дээшлүүлэхэд томоохон түлхэц өгөх болно.

Түүнчлэн нийгмийн салбарын шинэчлэл, өөрчлөн байгуулалт, хувьчлалыг өргөтгөж, орлогоороо зарлагаа нөхөж, ашигтай ажиллах зарчимд шилжүүлэх ажлыг эрчимжүүлэх нь төсвийн шинэчлэлийн нэг чухал чиглэл мөн.

Нийгмийн даатгалын тогтолцоог зах зээлийн зарчимд тууштай шилжүүлснээр төсвийн зарлагыг үлэмж бууруулах шинэ боломж нээгдэнэ.

Энэ мэтчилэн төсвийн зарлагын зүйл бүрийг нарийн шинжилж, тэдгээрийг зах зээлийн зарчимд шилжүүлэх, арвилан хэмнэх, бүтцийн өөрчлөлт хийх, төрийн зарим ажил, үүргийг хувийн хэвшил, төрийн бус байгууллагаар гүйцэтгүүлэх, шаардлага багатай элдэв хөнгөлөлтийг үгүй болгох зэргээр төсвийн зарлагын шинэчлэлийг иж бүрэн хийх үндсийг ирэх жилийн төсвөөс эхлэн тавиуштай байна. Улс төрийн өнөөгийн нөхцөл байдал ч ийм аятай боломжийг олгосон алтан мөчийг зөв зүйтэй ашиглацгаая.

Нобелийн шагналт, эдийн засагч П.Самуэльсон “Зах зээлд чиглэсэн, улам эрч хүчээ авсаар буй хандлагыг дагаад илүү жижиг төр, бага зохицуулалт, бага татварыг хүсэмжлэх нь ихэсч байна” гэж хэлснийг тусган авч төсвийн бодлогын шинэчлэлийг хийх нь зүйтэй санагдана.

Төсвийн хөрөнгө оруулалтын бодлогод ч дорвитой шинэчлэл хүлээгдэж байна. Төсвийн хөрөнгө оруулалтыг салбар, тойргийн явцуу ашиг сонирхлоос салгаж, улс орны хөгжлийн тэргүүлэх чиглэлийн төсөл, арга хэмжээнд төвлөрүүлэн, үр өгөөжийг нь дээшлүүлэх нь шинэчлэлийн тулгуур зарчим болох ёстой.

Аливаа хөрөнгө оруулалтын зардал-үр өгөөжийн шинжилгээг ул үндэстэй, нарийн хийж, аль болох богино хугацаанд зардлаа эргэн нөхөх боломжтой нь нотлогдсон, улс орны нийтлэг ашиг сонирхолд нийцсэн төслүүдийн хөрөнгө оруулалтыг эн тэргүүнд дэмжих ёстой гэж үзэж байна.

Төсөв, үндсэн чиглэл хэлэлцэж байгаа энэ цаг үед сонгуулийн амлалтаа эргэж нэг санацгаа. Сонгуулиар алд дэлмийг амлан горьдоогоод, сонгогдсоны дараа ямх чимхээр хувь хүртээн аргацааж, дутууг нь золбин үг, зовлон тооцсон суртал нэврүүлгээр дүүргэн зон олныг гонсойлгож хэрхэвч болохгүй. “Сонгуулийн амлалтыг эрх баригчид л мартахаас ард түмэн хэзээ ч мартдаггүй”. “Ард түмнийг заримдаа хуурч дөнгөдөг ч худалдан авч болдоггүй” гэдэг. Амлалтуудаа хэрэгжүүлж эхлэх төсөв, үндсэн чиглэл батлахгүй бол сонгогчид нүүрийг чинь улалзуулан, нүдийг чинь бүлтэлзүүлэн нэхэмжлэх нь гарцаагүй. Ард түмний ой тоонд шингэтэл сурталдсан тоон амлалтыг тэд өөрийнхөө нас шиг тод санан хүлээж суугаа гэдгийг дахин нэг анхааруулах нь миний үүрэг, шаардах нь сонгогчдын эрх. Амлалтуудыг хэрэгжүүлэхдээ санхүү, эдийн засгийн бодит боломждоо түшиглэх нь зүй ёсны асуудал боловч ард түмний хэллэгээр “ам алдвал барьж болдоггүй ээ”. Хэрэгжүүлэх нь Та нарын хэнтэй ч хуваалцашгүй үүрэг.

Би энэ бүгдийг тавлах, тохуурхах агуулгаар бус Монголын ардчиллын хувь заяа, улс төрийн хүчнүүдийн төлөвшлийн эрх ашиг, ард түмнээс хүлээх цааш цаашдын итгэлийн баталгаат чанарын талаас нь сануулж байгааг Та бүхэн эрхбиш ухаарч, ухамсартайгаар тусган авах биз ээ.

УИХ-ын сонгуулиас хойш 5 сар шахам хугацаа өнгөрлөө. Та бүхний энэ хооронд ярилцсан, найрсан, хийснийг зэмлэж шүүмжлэхийг хүсэхгүй байна. Харин одоогоор магтах сайрхах зүйлээр маруухан байгаад дүгнэлт хийгээсэй билээ. Засгийн газар мууд бэлэн байхын зэрэгцээ илүү сайнд найдан, гарт баригдаж, нүдэнд харагдах үр дүнтэй ажиллах хэрэгтэй.

З.Мөнгөний бодлогын тухайд

Сүүлийн жилүүдэд макро эдийн засгийн гол үзүүлэлтүүд харьцангуй тогтворжих хандлагатай болсон. Төрөөс баримтлах мөнгөний бодлого нь макро эдийн засгийн тогтворжилтын нааштай хандлагыг улам бататгахын зэрэгцээ үндэсний үйлдвэрлэл, үйлчилгээг идэвхжүүлэх, эдийн засгийн өсөлтийг хангахад үйлчлэх учиртай гэж үзэж байна.

Зах зээлд шилжсэн эхний жилүүдэд мөнгөний хатуу бодлого явуулж, эдийн засгийг тогтворжуулах арга хэмжээ авч байсан. Гэвч энэ нь үйлдвэрлэл, үйлчилгээг өргөтгөхөд тээг тушаа болох сөрөг нөлөөтэй байлаа. Харин өнөө үед мөнгөний уян хатан бодлого явуулах нь  оновчтой. Сүүлийн жилүүдэд мөнгөний нийлүүлэлтийг тодорхой хэмжээгээр нэмэгдүүлж ирсэн боловч банкны зээлийн хүү өндөр, хугацаа нь богино хэвээр байна. Энэ нь үйлдвэрлэл, үйлчилгээг хөгжүүлж, техник технологийн шинэчлэл хийх нөхцөл, боломжийг олгож чадахгүй байна. Иймд Монголбанк мөнгөний бодлогыг эдийн засгийн өсөлтөнд бүхэлд нь чиглүүлж, арилжааны банкуудын зээлийн хүүг бууруулах, хугацааг нь уртасгах талд удирдлага зохицуулалтаар нөлөөлж, мөнгөний  бодлогын гол хөшүүргүүдийг үр нөлөөтэй ашиглаж ажиллах хэрэгтэй.

Мөн гадаад валютын нөөцийг улам улмаар нэмэгдүүлж, монгол төгрөгийн америк доллартай харьцах ханшийг харьцангуй тогтвортой байлгах нөхцөлийг бүрдүүлэх нь мөнгөний бодлогын нэг гол зорилт байсан, цаашид ч түүнийг тууштай хэрэгжүүлэх хэрэгтэй.

Үндсэн чиглэл, төсөв, мөнгөний бодлого гурав хоорондоо нягт уялдсан, харилцан нөхцөлдсөн байх хэрэгтэй гэдгийг хэлэхэд илүүдэхгүй бизээ. Эдгээр баримт бичгийн алинд нь ч гэсэн зах зээлийн хууль, зарчим гол чиг шугам болох ёстой. Төрийн зохицуулалт зах зээлийн харилцаа зөв гольдролоор үйлчлэх, хөгжих таатай нөхцлийг хангах учиртай. Зах зээл хүмүүсийн оюун сэтгэлгээ, бүтээлч санаачлага, өрсөлдөх чадвар, ажил хэрэгч чанарыг хөгжүүлдэг увидастай. Нобелийн шагналт, нэрт эдийн засагч М.Фридман “Юунаас ч битгий ай. Ганцхан хүний бүтээлч оюуны санал, санаачлагыг л бүү чөдөрлө” гэж хэлснийг санах төдий биш чанд мөрдлөг болгон ажиллах хэрэгтэй.

УИХ-ын эрхэм гишүүд ээ,

Та бүхэн улс орны хөгжлийн энэхүү гурван гол баримт бичгийг хэлэлцэн батлахдаа миний хөндсөн зарчмын гол санаануудыг аль болохоор шингээж, цаашид тэдгээрийг зах зээлийн шинэ нөхцөлд нийцүүлэн шинэчлэх бодит алхмыг хийгээсэй гэж хүсэх байна. 

Үүний зэрэгцээ манай улсад тусалж дэмжин хамтарч ажилладаг олон улсын санхүү, эдийн засгийн байгууллагуудын санал, зөвлөмжийг анхааралтай судалж, тусгах нь зүй ёсны асуудал билээ. Зах зээлийн зарчимд нийцсэн, шинэчлэлийг дорвитой урагшлуулсан, түмэн олны өнөө ирээдүйн сайн сайхны төлөө үйлчлэх тийм төсөв, үндсэн чиглэл, төрийн мөнгөний бодлого батлагдан хэрэгжээсэй гэж хүлээж байя. Анхаарч болгоосон Та бүхэнд баярлалаа.


Д.Лүндээжанцан: Монгол Улсын эдийн засаг, нийгмийг 2005 онд хөгжүүлэх үндсэн чиглэл, 2005 оны улсын төсөв, Төрөөс мөнгөний талаар баримтлах бодлогын талаар байр сууриа илэрхийлж үг хэлсэн Монгол Улсын Ерөнхийлөгч Багабандид талархлаа илэрхийлж байна. 


За ингээд хэлэлцэж байгаа нэгдүгээр асуудалтай холбогдуулж одоо хэлэлцэх асуудалдаа оръё. Монгол Улсын эдийн засаг, нийгмийг 2005 онд хөгжүүлэх үндсэн чиглэлийг батлах тухай УИХ-ын тогтоолын төслийн анхны хэлэлцүүлгийг явуулъя. Одоо байнгын хороодын гаргасан санал дүгнэлтийг сонсоё. 


Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Б.Бат-Эрдэнэ танилцуулна. Б.Бат-Эрдэнэ гишүүнийг индэрт урьж байна. 


 Б.Бат-Эрдэнэ: Улсын Их Хурлын дарга, эрхэм гишүүд ээ.


Монгол Улсын Засгийн газраас Улсын Их Хуралд өргөн мэдүүлсэн Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2004 оны 11 дүгээр сарын 11-ний өдөр хэлэлцэж, төслийг анхны хэлэлцүүлэгт бэлтгүүлэхээр Байнгын хороодод шилжүүлсэн билээ.


Дээрх төслийг анхны хэлэлцүүлэгт бэлтгэх тухай асуудлыг Аюулгүй байдал, гадаад бодлогын байнгын хороо 2004 оны 11 дүгээр сарын 16-ны өдрийн хуралдаанаараа хэлэлцлээ.


Төслийн Гурвын 8-ын 7 дахь заалтыг “АНУ, БНСУ, Украин, Казахстан, ОХУ зэрэг орнуудтай чөлөөт худалдааны хэлэлцээр байгуулах чиглэлд ажиллана.” гэж өөрчлөх талаар Улсын Их Хурлын гишүүн Н.Энхболд, Г.Занданшатар нарын, Долоогийн 1-ийн 19 дэх заалтын дараа “Монгол Улсын нэгдэн орсон олон талт гэрээ, конвенцийн орчуулгыг баталгаажуулж, хэвлэн нийтлүүлнэ.” гэж нэмэх талаар Улсын Их Хурлын гишүүн Н.Энхболдын гаргасан саналыг Байнгын хорооны хуралдаанд оролцсон гишүүдийн олонхи нь дэмжив.


Төслийн Наймын 2-д “Монгол Улсын дархан хилийг зөрчин хилчин дайчдаас тавьсан шаардлагыг биелүүлээгүй, зэвсэг хэрэглэн эсэргүүцсэн хил зөрчигчдөд хүлээлгэх хариуцлагыг хүндрүүлэн авч үзэх заалтыг холбогдох хууль тогтоомжид оруулах“ гэж нэмэх талаар Улсын Их Хурлын гишүүн Р.Будын гаргасан саналыг Байнгын хорооны хуралдаанд оролцсон гишүүдийн олонхи нь дэмжээгүй болно.


Улсын Их Хурлын эрхэм гишүүд ээ,


Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Д.Лүндээжанцан: Бат-Эрдэнэ гишүүнд талархлаа илэрхийлье. Одоо Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Р.Раш танилцуулна. Р.Раш гишүүнийг индэрт урьж байна. 


Р.Раш: Монгол Улсын Ерөнхийлөгч, УИХ-ын дэд дарга, эрхэм гишүүд ээ. 

Монгол Улсын Засгийн газраас 2004 оны 9 дүгээр сарын 29-ний өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг хөгжүүлэх үндсэн чиглэл батлах тухай” тогтоолын төслийг Улсын Их Хурлын чуулганы нэгдсэн хуралдаанаар хэлэлцээд, эхний хэлэлцүүлэгт бэлтгүүлэхээр тус Байнгын хороонд шилжүүлсэн юм.

 


Уг тогтоолын төслийг Байнгын хороо 2004 оны 11 дүгээр сарын 16-ны өдрийн хуралдаанаар хэлэлцээд дараахь санал дүгнэлтийг гаргаж байна. 

 

2005 онд Монгол Улсын эдийн засаг, нийгмийг хөгжүүлэх үндсэн чиглэлийн төслийн хэлэлцэх эсэхийг шийдэх үед Улсын Их Хурлын гишүүдээс гаргасан санал, шүүмжлэлийг Байнгын хороо анхааралдаа авч, төслийг эхний хэлэлцүүлэгт бэлтгэх явцад зарим заалтыг нарийвчлан тодруулах, орхигдсон зарим асуудлыг нэмж тусгах чиглэлээр ажиллаж, дараахь саналыг Улсын Их Хурлын нэгдсэн хуралдаанд оруулж шийдвэрлүүлэх нь зүйтэй гэж үзлээ. Үүнд:   

 

1.Усан хангамжийг сайжруулах, хортон мэрэгчидтэй тэмцэх зэргээр бэлчээрийн даацыг нэмэгдүүлэх асуудал нэн чухал байгаа тул үүнд чиглэсэн арга хэмжээ авч хэрэгжүүлэхээр төсөлд нэмж тусгах;

 

2.Газар тариалангийн үйлдвэрлэлийг дэмжих бодлогын үүднээс тэдэнд чиглэсэн жижиг зээлийн хүрээг өргөтгөх, техник, тоног төхөөрөмжийг урт хугацаатай, бага хүүтэй зээл, түрээс, лизингээр олгох асуудлыг төсөлд нэмж тусгах;

 

3.Засгийн газрын үйл ажиллагааны хөтөлбөрт тусгагдсан инженерийн хийцтэй худаг шинээр гаргах зорилтыг төсвийн ачааллыг нь тэнцүүлэн, жил жилд жигд ханган биелүүлэх шаардлагатай тул шинээр гаргах худгийн тоог 100-д хүргэхээр төсөлд өөрчлөлт оруулах;

 

4.Монголын уламжлалт бүтээгдэхүүний гадаад зах зээлийг нэмэгдүүлэх, шинээр зах зээл нээх, түүнчлэн оёмол болон сүлжмэл бүтээгдэхүүний зах зээл дэх Монгол Улсын байр суурийг хадгалж, улмаар нэмэгдүүлэх арга хэмжээ авч хэрэгжүүлэхээр төсөлд зохих өөрчлөлт оруулах;

 

5.Монгол орны цаг агаар, уур амьсгал, усны нөөц, түүний хувьсан өөрчлөгдөх явц, орчны бохирдолд байнгын хяналт, шинжилгээ хийх, шинжлэх ухаан, техник технологийн дэвшилд тулгуурлан цаг агаарын төлөв байдлыг урьдчилан тодорхойлох болон цөлжилттэй тэмцэх ажлыг эрчимжүүлэх арга хэмжээ авахаар тусгах зэрэг болно. 

 

Үндсэн чиглэлийн төслийг эхний хэлэлцүүлэгт бэлтгэх явцад Байнгын хорооноос гаргасан зарчмын зөрүүтэй саналыг томьёолон тараасан бөгөөд уг саналуудтай холбогдон оруулах хуулийн бичлэгийн техник, хэлзүй, найруулгын шинжтэй бусад өөрчлөлтийг төсөлд тусгахыг Байнгын хорооны хэлэлцүүлэгт бэлтгэх Ажлын хэсэгт харицуулаад байна. 

 


 Улсын Их Хурлын эрхэм гишүүд ээ.
 


“Монгол Улсын эдийн засаг, нийгмийг хөгжүүлэх үндсэн чиглэл батлах тухай” Улсын Их Хурлын тогтоолын төслийг эхний хэлэлцүүлэгт бэлтгэх явцад тус Байнгын хорооноос гаргасан саналыг хэлэлцэн, шийдвэрлэж өгөхийг хүсье. Анхаарал тавьсанд баярлалаа.   


Д.Лүндээжанцан: Раш гишүүнд талархлаа илэрхийлье. Одоо Нийгмийн бодлогын байнгын хорооны дүгнэлтийг УИХ-ын гишүүн Л.Одончимэд танилцуулна. Л.Одончимэд гишүүнийг индэрт урьж байна. 

Л.Одончимэд: УИХ-ын дэд дарга, эрхэм гишүүд ээ. 


Монгол Улсын Засгийн газраас УИХ-д өргөн мэдүүлсэн Монгол Улсын эдийн засаг, нийгмийг 2005 онд хөгжүүлэх Yндсэн чиглэл батлах тухай УИХ-ын тогтоолын төслийг УИХ-ын нэгдсэн хуралдаанаар 2004 оны 11 дүгээр сарын 11, 12-ны өдрийн хуралдаанаараа хэлэлцсэн юм. 


Төслийг хэлэлцүүлэх явцад УИХ-ын гишүүд давхардсан тоогоор 30 гаруй санал гаргажээ. Тухайлбал, УИХ-ын гишүүн Д.Дэмбэрэл, Ц.Сүхбаатар, Б.Эрдэнэсүрэн нар хөдөлмөрийн хөлсний доод хэмжээ, нийгмийн даатгалын сангаас олгох тэтгэвэр, төрийн албан хаагчдын болон төсөвт байгууллагад ажиллагчдын үндсэн цалингийн хэмжээг эдийн засаг үүний дотор үнийн өсөлт, инфляцийн түвшин, төсөвт байгууллагын зардлын хэмнэлттэй уялдуулан 7.5 хувиас доошгүй хэмжээгээр нэмэгдүүлэх талаар санал гаргасныг Байнгын хороо дэмжиж, харин УИХ-ын гишүүн С.Ламбаа 5.0 хувиас доошгүй хэмжээгээр нэмэгдүүлэх нь зүйтэй гэсэн үндэслэлээр цөөнх болжээ. 


Мөн УИХ-ын гишүүн Д.Дэмбэрэл, С.Ламбаа, Ц.Сүхбаатар, Б.Эрдэнэсүрэн нар 1995 оноос өмнө ба хойно тэтгэвэрт гарсан иргэдийн тэтгэврийн зөрүүг арилгах арга хэмжээг үе шаттайгаар авч хэрэгжүүлэх, УИХ-ын гишүүн Р.Раш говийн аймгуудад ажиллаж байгаа эмч, багш нарт говийн нэмэгдэл олгож байх асуудлыг судлан шийдвэрлэх зэрэг асуудлаар санал гаргасныг Байнгын хороо дэмжив. 


Харин УИХ-ын гишүүн Г.Адъяа өмч хувьчлалын орлогын 20 хувийг ахмадын орон сууцны хангамжийг сайжруулахад зарцуулж байх талаар санал гаргасныг тус Байнгын хороо дэмжээгүй билээ. Уг асуудлаар УИХ-ын гишүүн Г.Адъяа цөөнх болов. 


УИХ-ын гишүүн Ч.Авдай Хоёр дахь бүлгийн 1-ийн 3 дахь заалтын “орон нутгийн удирдлагыг татан оролцуулна” гэснийг “орон нутгийн удирдлагын үүрэг, оролцоог нэмэгдүүлнэ”, 4-ийн 3-т “шинжлэх ухааны байгууллагуудын үйл ажиллагааг эрчимжүүлэн, үр дүнг үйлдвэрлэлд нэвтрүүлнэ”, УИХ-ын гишүүн Б.Бат-Эрдэнэ, Л.Одончимэд нар дээр дурдсан бүлгийн 5-ийн холбогдох заалтад “бие бялдрын талаар холбогдох судалгаа хийх”, “нярай хүүхдийг эхийн сүүгээр хооллуулах” тухай найруулгын шинжтэй өөрчлөлт оруулах талаар санал гаргасныг Байнгын хороо дэмжсэн болно. 


Монгол Улсын эдийн засаг, нийгмийг 2005 онд хөгжүүлэх Yндсэн чиглэл батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай асуудлаар тус байнгын хорооноос гаргасан санал дүгнэлт болон уг төслийн хоёр дахь бүлгийн талаар гаргасан зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 


Д.Лүндээжанцан: Одончимэд гишүүнд баярлалаа. Одоо Төрийн байгуулалтын байнгын хорооны дүгнэлтийг УИХ-ын А.Цанжид танилцуулна. А.Цанжид гишүүнийг индэрт урьж байна. 

А.Цанжид: Улсын Их Хурлын дарга, эрхэм гишүүд ээ.


Монгол Улсын эдийн засаг, нийгмийг 2005 онд хөгжүүлэх Yндсэн чиглэлийн төслийг Улсын Их Хурал хэлэлцэхээр шийдвэрлэж, уг төслийг анхны хэлэлцүүлэгт бэлтгүүлэхээр Байнгын хороодод шилжүүлсэн билээ. Төрийн байгуулалтын байнгын хороо 2004 оны 11 дүгээр сарын 16-ны өдрийн хуралдаанаараа уг төслийг хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна:  


1.“Төрийн удирдлага, иргэний оролцоо” гэсэн төслийн нэгдүгээр бүлгийн 1 дэх зорилтын Yндэсний телевиз, радио болон хэвлэл, мэдээллийн хэрэгслийг төрийн мэдлээс гаргахтай холбогдсон 10 дахь заалт, “Цахим засаглал” хөтөлбөр хэрэгжүүлэх, төрийн үйлчилгээний хүнд суртлыг арилгах, төрийн үйлчилгээний хураамжтой холбогдсон 15 дахь заалтыг тус тус тодорхой, ойлгомжтой болгох, давхардлыг арилгах үүднээс өөрчлөн найруулах, төрийн үйлчилгээнд цаас хэрэглэх явдлыг “халах арга хэмжээ авна” гэснийг 17 дахь заалтаас хасах, мөн “төрийн үйлчилгээний хугацаа, хураамжийн хэмжээг оновчтой тогтоож мөрдүүлэх” заалтыг 2 дахь зорилтын 5 дахь заалтад нэмэх тухай Улсын Их Хурлын гишүүдийн гаргасан саналуудыг тус Байнгын хороо дэмжсэн болно.  

2.“Сайн засаглалын ил тод байдлыг хангах зорилгоор аливаа хуулийн төслийг Улсын Их Хуралд өргөн мэдүүлэхээс 30 хоногийн өмнө олон нийтэд мэдээлэх, нээлттэй засаглал веб-сайтыг энэ зорилгоор яам, агентлагууд ашигладаг байх шаардлагыг хэвшүүлнэ.” гэсэн заалтыг төсөлд нэмэх тухай Улсын Их Хурлын гишүүн Г.Занданшатарын гаргасан саналыг төсөлд тусгах шаардлагагүй гэж үзэж Байнгын хорооны гишүүдийн олонхи дэмжээгүй юм.

3.Төслийн зарим заалтын нэр томъёо, үг хэллэгийг Засгийн газрын үйл ажиллагааны мөрийн хөтөлбөр, бусад холбогдох хууль тогтоомжтой уялдуулах, нийцүүлэх, үг, үсгийн алдааг засах шаардлага байгаа талаар гишүүд санал гаргасан бөгөөд хууль тогтоомжийн бичлэгийн техник, хэл зүй найруулгын засвар хийх боломжтой тул тусгайлан санал хураалгах шаардлагагүй гэж үзсэн.   

Улсын Их Хурлын эрхэм гишүүд ээ.

Монгол Улсын эдийн засаг, нийгмийг 2005 онд хөгжүүлэх үндсэн чиглэлийн төслийн талаар гаргасан саналыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Д.Лүндээжанцан: Цанжид гишүүнд баярлалаа. Одоо Төсвийн байнгын хорооны дүгнэлтийг УИХ-ын гишүүн С.Отгонбаяр танилцуулна. С.Отгонбаяр гишүүнийг индэрт урьж байна. 


С.Отгонбаяр: УИХ-ын дэд дарга, эрхэм гишүүд ээ. 


Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай УИХ-ын тогтоолын төслийг УИХ-ын чуулганаар хэлэлцэх эсэх тухай асуудлыг 2004 оны 11 дүгээр сарын 11-ний өдөр шийдвэрлэж анхны хэлэлцүүлэгт бэлтгүүлэхээр байнгын хороодод шилжүүлсэн билээ. 


Төсвийн байнгын хороо дээрх тогтоолын төслийг анхны хэлэлцүүлэгт оруулах тухай асуудлыг 2004 оны 11 дүгээр сарын 17-ны өдөр хэлэлцлээ. 


Төсөлтэй холбогдуулан байнгын хорооноос зарчмын зөрүүтэй санал гараагүй бөгөөд нэгдсэн чуулганаар төслийн анхны хэлэлцүүлгийг хийх нь зүйтэй гэж үзсэн болно. Анхаарал тавсанд баярлалаа. 


Д.Лүндээжанцан: Отгонбаяр гишүүнд баярлалаа. Одоо Хууль зүйн байнгын хорооны дүгнэлтийг УИХ-ын гишүүн Р.Нямсүрэн танилцуулна. Р.Нямсүрэн таныг индэрт урьж байна. 


Р.Нямсүрэн:  Монгол Улсын Ерөнхийлөгч, УИХ-ын дэд дарга, эрхэм гишүүд ээ.


Монгол Улсын Засгийн газраас Улсын Их Хуралд өргөн мэдүүлсэн “Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын нэгдсэн хуралдаанаар 2004 оны 11 дүгээр сарын 11, 12-ны өдрүүдэд хэлэлцэж, төслийг анхны хэлэлцүүлэгт бэлтгүүлэхээр Байнгын хороодод шилжүүлсэн билээ.


Хууль зүйн байнгын хороо өөрийн эрхлэх асуудлын хүрээнд хамаарах төслийн Наймдугаар бүлэг буюу “Хууль хяналтын байгууллагыг бэхжүүлэх бодлого” гэсэн бүлгийг  анхны  хэлэлцүүлэгт бэлтгэсэн тухай асуудлыг 2004 оны 11 дүгээр сарын 16-ны өдрийн хуралдаанаараа хэлэлцсэн юм.


Тус Байнгын хороогоор төслийг анхны хэлэлцүүлэгт бэлтгэх явцад Улсын Их Хурлын гишүүдээс уг төсөлтэй холбогдуулан зарчмын зөрүүтэй санал гаргаагүй бөгөөд хуралдаанд оролцсон гишүүд 100 хувийн саналаар төслийг дэмжиж, Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,


 “Монгол Улсын эдийн засаг, нийгмийг 2005 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан  санал дүгнэлтийг хэлэлцэн шийдвэрлэж өгөхийг Та бүхнээс хүсье.  Анхаарал тавьсанд баярлалаа.


Д.Лүндээжанцан: Нямсүрэн гишүүнд баярлалаа. Одоо Эдийн засгийн байнгын хорооны дүгнэлтийг УИХ-ын гишүүн Р.Буд танилцуулна. Р.Буд гишүүнийг индэрт урьж байна. 


Р.Буд: Улсын Их Хурлын дэд дарга, эрхэм гишүүд ээ.


Монгол Улсын эдийн засаг, нийгмийг 2005 онд хөгжүүлэх үндсэн чиглэлийн төслийг хэлэлцэх эсэх тухай асуудлыг Улсын Их Хурлын чуулганы  нэгдсэн хуралдаанаар 2004 оны 11 дүгээр сарын 11-12 ны өдөр  хэлэлцэж эхний хэлэлцүүлэгт бэлтгүүлэхээр төслийг Байнгын хороодод шилжүүлсэн  билээ. 


Эдийн засгийн байнгын хороо 2004 оны 11 дүгээр сарын 15-ны өдрийн хуралдаанаараа төслийн эхний хэлэлцүүлгийг хийлээ. 


Монгол Улсын эдийн засаг, нийгмийг 2005 онд хөгжүүлэх үндсэн чиглэлийн төсөлд Засгийн газар 2005 онд эдийн засгийн бодит өсөлтийг 6.1 хувиас доошгүй байлгах зорилтыг дэвшүүлсэн нь урьд оны хүрсэн түвшингээс доогуур, ухарсан байдалтай болсон байна гэсэн үндэслэлээр  эдийн засгийн бодит өсөлтийг 2005 онд 7.0 хувиас доошгүй байлгах нь зүйтэй гэж үзлээ.  


Дээрхитэй уялдуулан эдийн засгийн бодит өсөлтийг 1 пунктээр нэмэгдүүлж 7.0 хувиас доошгүй байлгах, импортын татварыг төлөвлөсөн хэмжээнээс  3 пунктээр нэмэгдүүлэх, Засгийн газраас Монгол банкинд төлөх өрийн төлбөрийн  хүүгийн хэмжээг багасгах, гадаадын тусламжийн хөрөнгийг төсөвт төвлөрүүлэх зэргээр улсын төсвийн орлогыг 30.2 тэрбум төгрөгөөр нэмэгдүүлэх бололцоо байна гэж үзлээ.  Тухайлбал: 1 тонн зэсийн үнийг 145 төгрөгөөр нэмэгдүүлж 2500 төгрөгөөр тооцсоноос 5.7 тэрбум төгрөг, импортын татварыг нэмэгдүүлснээс  4 тэрбум төгрөг,  эдийн засгийн бусад салбарын өсөлтөөс орох орлогыг 3 тэрбум төгрөг, Монгол банкинд төлөх   зээлийн хүүг бууруулж төсвийн зарлагыг багасгаснаас  11.9 тэрбум төгрөг, гадаадын тусламжийн барааны орлого 5.6 тэрбум төгрөгийг хэмнэх болосж байна.  Үүнтэй холбоотойгоор 2005 онд хийх хөрөнгө оруулалтыг 15 тэрбум төгрөгөөр нэмэгдүүлж,  мөн цалин, тэтгэвэр, тэтгэмжийг нэмэхэд 15.2 тэрбум төгрөгийг 2005 оны улсын төсвийн тухай хуульд нэмж Эдийн засаг, нийгмийг хөгжүүлэх Үндсэн чиглэлийн төсөлд тусгах нь зүйтэй гэж үзлээ.  

Дэд бүтэц түүний дотор эрчим хүчний нэгдсэн системийг өргөтгөх,  Үндсэн чиглэлийн төсөлд тусгагдсан  зарим сум суурин газруудыг төвлөрсөн эрчим хүчний сүлжээнд холбох, хот байгуулалт, бүс нутгийг хөгжүүлэх зорилтыг  хэрэгжүүлэхэд гол үүрэгтэй мянганы замын баруун чиглэлийг үргэлжлүүлэн барих, хотын замын шинэчлэлтэд оруулах хөрөнгө оруулалтыг нэмэгдүүлэхтэй холбогдуулан  УИХ-ын гишүүн Д.Арвин, Б.Бат-Эрдэнэ, Р.Бадамдамдин,  Р.Буд,  Ц.Дамиран, Д.Одбаяр, У.Хүрэлсүх, Ц.Цэнгэл нар  Зүүн бүсийн эрчим хүчний системийг төвийн эрчим хүчний системд холбох ажлын хүрээнд Баруун-Урт-Өндөрхааны 110 кВт-ын шугамыг барьж эхлэх,  УИХ-ын гишүүн Р.Буд, Ц.Цэнгэл, Ц.Дамиран, Д.Туяа нар Баяннуур-Дашинчилэн-Архангай-Завханы Яруу  чиглэлийн замыг үргэлжлүүлэн барих, Улаанбаатар хотын болон аялал жуулчлалын бүс нутгийн авто замыг санхүүжүүлэхэд тодорхой хэмжээний хөрөнгө нэмж хуваарилах, УИХ-ын гишүүн Л.Гүндалай  “Мөрөн-Алаг-Эрдэнэ, Хатгалын 35 кВт-ын 102 км цахилгаан дамжуулах агаарын шугам, дэд өртөөг байгуулах, УИХ-ын гишүүн Ч.Авдай, Р.Буд, Д.Дэмбэрэл, Т.Очирхүү, Л.Пүрэвдорж  нар Дөргөн-Мянгадын 110 кВт-ын цахилгаан дамжуулах шугам барих, Увсын Баруунтуруун, Ховдын Мөст,  Говь-Алтайн Алтай, Ховдын Цэцэг суманд нарны станц байгуулах санал гаргасныг Байнгын хорооны хуралдаанд оролцсон гишүүдийн олонхи дэмжсэн болно. 

Улсын Их Хурлын гишүүн Р.Буд, Ц.Цэнгэл нар төслийн Дөрөв дүгээр бүлгийн 3 дахь зорилтын 16 дахь заалтыг  “Авто замын засвар арчлалтын чанар, ашиглалтын түвшинг дээшлүүлж, зорчигчдын ая тухтай зорчих нөхцөлийг бүрдүүлнэ.” гэж өөрчлөн найруулах,  УИХ-ын гишүүн Р.Буд  “Улс, орон нутгийн чанартай зам гүүрийн засвар арчлалтын ажлыг иргэд, аж ахуйн нэгжид гэрээ түрээсээр хариуцуулах замаар эзэнтэй болгож зардал хэмнэн ашиглалтын түвшинг дээшлүүлэх ажлыг үргэлжлүүлнэ.” гэсэн шинэ заалтыг нэмж оруулах санал гаргасан нь олонхийн дэмжлэг авсан болно 

Улсын Их Хурлын гишүүн Б.Мөнхтуяа орчин үеийн иж бүрэн оношлогооны төвийг нийслэл болон бүсүүдийн төвүүдэд байгуулахаар төсөлд туссан нь  хөрөнгө мөнгийг тарамдуулж,  цацсан, үр дүн багатай арга хэмжээ болох учир эхний ээлжинд нийслэлд иргэдийн хэрэгцээ, шаардлагад нийцэх нэг төвийг байгуулах нь зүйтэй, Улсын Их Хурлын гишүүн Р.Раш дотоодын зах  зээлд нефтийн бүтээгдэхүүний борлуулагчдын дунд өрсөлдөөнийг бий болгох чиглэлээр арга хэмжээ авч хэрэгжүүлэх, мөн цаг агаарын эрсдэл, цөлжилттэй тэмцэх арга хэмжээг эрчимжүүлэх,  Замын-Үүдэд чөлөөт бүс байгуулахын тулд юуны өмнө ундны болон хэрэглээний усны хангамжийн асуудлыг шийдвэрлэх, Улсын Их Хурлын гишүүн Л.Гансүх Сурлагын өндөр амжилт байнга үзүүлсэн, авьяас чадвартай хүүхдүүдэд дэмжлэг, тэтгэлэг үзүүлэх санг байгуулах”  шаардлагатай  гэсэн саналуудыг хуралдаанд оролцсон гишүүд санал нэгтэйгээр дэмжсэн болно.  

Улсын Их Хурлын гишүүдээс Үндсэн чиглэлийн төслийн талаар гаргасан зарчмын зөрүүтэй саналын томъёоллыг хавсаргасан болно.  


Монгол Улсын эдийн засаг, нийгмийг 2005 онд хөгжүүлэх үндсэн чиглэлийн төслийн талаар  Эдийн засгийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Д.Лүндээжанцан: Буд гишүүнд талархлаа илэрхийлж байна. За ингээд Байнгын хороодын санал дүгнэлтийг танилцуулж дууслаа. Одоо байнгын хорооны дүгнэлттэй холбогдуулан асуулт асуух УИХ-ын гишүүд асуултаа асууя. Нэрээ ирүүлнэ үү. 


Ямар горимын санал байна. За Гүндалай гишүүнд үг өгье. 


Л.Гүндалай: Баярлалаа. Монгол Улсын Ерөнхийлөгч Нацагийн Багабанди манай Их Хурал дээр өөрийн мэдэгдлийг хийлээ гэж би хувьдаа бодож байна. Энэ мэдэгдэлд нилээд их шүүмжлэлтэй хандсан, сануулсан, анхааруулсан, зөвлөсөн олон зүйлүүд байсан. Ялангуяа УИХ, Засгийн газрын үйл ажиллагаатай холбогдолтой асуудлууд их гарлаа. Тэгээд бид энэ дээр ямар байр суурьтай байх ёстой юм бэ, энэ талаар асуух ёстой байсан юмуу, ер нь тэгээд шүүмжлэлд өртөж байгаа тэр Засгийн газар, Их Хурал бид нар энэ дээр өөрсдийнхөө байр суурийг илэрхийлэх ёстой байсан юмуу, гишүүд ер нь яг яах ёстой байсан юм бэ. Сонсоод өнгөрөх ёстой байсан юмуу, ингээд таг дүлий ерөөсөө шүүмжлэл хүлээж авдаггүй, аливаа нэгэн шүүмжлэл, бодитой санал дээр хариу өгдөггүй, үнэхээр тэр шүүмжлэл нь бодит бус байсан юм бол тэрэн дээр нь одоо өөрсдийн байр сууриа парламент, Засгийн газар илэрхийлмээр байдаг. Гэтэл ингээд жилийн жилд Ерөнхийлөгч орж ирээд үгээ хэлээд байр сууриа илэрхийлээд явдаг. Энэ маань манай төрийн бас нэг институци. Бид таг чиг суугаад л байдаг ерөөсөө таг чиг дүлий, ийм ширэн нүүртэй болчихсон. Тэгээд одоо бас энэ чигээрээ бас ингээд өнгөрөөгөөд явах юмуу, цаашдаа ингээд байгаад байх юмуу. Яах ёстой болж байна. 

 
Тэгэхээр ийм горимын санал бол Ерөнхийлөгчийн хэлсэн дүгнэлттэй холбогдуулаад парламентаас манай Их Хурал өөрөө, Засгийн газар энд бас хариу өгөх шаардлагатай гэж бодож байна. Өөрсдийнхөө саналыг хүргүүлэх шаардлагатай гэж бодоод энэ талаар одоо санал хураадаг юмуу яадаг юм, үгүй бол хэлэлцдэг юмуу. Зүгээр ингээд бид нар сонсоод л цааш цаашдынхаа юмыг хийгээд өнгөрсөн арга барилаараа дүлий чигээрээ өнгөрч болмооргүй санагдах юм. Энэ дээр санал хурааж, нэг бол бид нар хариу өгье, хариу өгүүлэх талаар санал хураалгадаг ч юмуу. Энийг зүгээр орхимооргүй байна. Би бол Ерөнхийлөгчийн шүүмжлэлийг бодитой, ажил хэрэгч тийм шүүмжлэл болсон гэж бодож байна. Ялангуяа шүүмжлэл талд нь би хэлж байна. 


Д.Лүндээжанцан: За тэгэхээр энд одоо Ерөнхийлөгч УИХ-ын хуралдаанд тааллаараа оролцож, Их Хуралд хандаж илгээлт ирүүлдэг, үг хэлдэг ийм эрх хэмжээ, бүрэн эрхтэй. За энэ үндсэн чиглэл, төсөв, мөнгөний бодлогыг ярьж байх явцад байнгын хороодын хурал, нам, эвслийн бүлгүүдийн хурал дээр Ерөнхийлөгчийн хэлсэн үг, саналуудтай холбогдсон асуудлуудаар манай гишүүд байр сууриа илэрхийлж, авах гээх ухаанаар хандаж, дэмжих саналаа дэмжиж байр сууриа илэрхийлэх нь бол нээлттэй байгаа юм. Ийм учраас Их Хурлын нэгдсэн хуралдаан дээр шууд одоо санал хураалгах тийм боломж байхгүй байна. Ийм учраас анхдугаар хэлэлцүүлэг дээр одоо ингээд гишүүд 70 шахам асуудлаар саналаа хураана, мөн түүнчлэн хоёрдугаар хэлэлцүүлэгт бас саналаа хураана, мөн төсвийн анхдугаар хэлэлцүүлэг явагдаж байна. Мөнгөний бодлогыг хэлэлцэх эсэх асуудлыг одоо ингээд ярих гэж байна. Ийм учраас бол Ерөнхийлөгчийн хэлсэн үгийг нийт гишүүдэд олшруулж та бүгдийн гар дээр хүргэнэ. Ингээд энэ асуудлуудаар байнгын хороодын хурал, нам, эвслийн бүлгийн хурлууд дээр одоо энэ асуудлуудыг яригдах байхаа гэж бодож байна. 


За Гүндалай гишүүн ээ, яг хууль зүйн үндэслэл нь ийм л байгаа юм. Тийм учраас бол энэ дээр бид хариу өгнө гэж санал хураах нь зохимжгүй байна. Манай Тамгын газрынхан энд ойрхон байж байгаарай, шаардлага гарвал Тамгын газар хариулах байхаа. 


За Гүндалай тодруулах уу. 


Л.Гүндалай: Миний горимын санал бол ингэх гээд байна л даа, Ерөнхийлөгчийн тавьсан илтгэлтэй холбогдуулаад УИХ, Засгийн газар энд хариу өгөх талаар санал хураалгая. Тэгэж болно шүү дээ. 


Д.Лүндээжанцан: Ерөнхийлөгч бол Их Хурлын ямар ч хуралдаанд тааллаараа оролцоод хэлэлцэж байгаа асуудалтай холбогдуулаад үг хэлэх бүрэн эрхтэй. Тэр үгэнд гарсан зүйлүүдийг ажил хэрэг болгох, хуульд тусгах, баримт бичгүүдэд тусгах асуудлаар байнгын хороод, нам, эвслийн бүлгүүд авч үзэж санал дүгнэлтэндээ оруулж, гаргаж байгаа шийдвэртээ тусгах талаар ажиллах ёстой. Энэ чиглэлээр л одоо ингээд үйл ажиллагаа яг нөгөө хуулинд заасан дүрэм, журмынхаа дагуу явагдана. Тэрнээс биш Ерөнхийлөгчийн хэлсэн үгтэй холбогдуулж хариу өгнө гэсэн, ямар ч хариу өгөх юм билээ. Энэ гарч байгаа төсөв, үндсэн чиглэл, мөнгөний бодлого чинь үндсэндээ одоо олон газраас гарч байгаа саналуудад л өгч байгаа хариу шүү дээ. Монгол Улсын Ерөнхийлөгч бол хууль санаачлах эрх бүхий субъект, хуульд хориг тавих эрхтэй субъект ингээд бүх бүрэн эрхүүд нь бол хуулиар нарийн зохицуулагдсан байдаг. Ийм учраас энэ эрхийнхээ дагуу Ерөнхийлөгч Их Хуралд хандаж үгээ хэллээ. Энэ үгийг бол ажил хэрэг болгохын төлөө бол Гүндалай гишүүн санаа тавьж байгаад талархаж байна. 


Ингээд байнгын хороодын хурал, нам, эвслийн бүлгүүдийн хурал дээр энэ Ерөнхийлөгчийн хэлсэн үгийн дагуу та бол одоо хэрэгжүүлэхийн төлөө өөрөө саналаа гаргаад ингээд явах бүрэн эрх нээлттэй байгаа. Ийм л хариулт өгмөөр байна. Энэ хууль өнөөдрийн үйлчилж байгаа Yндсэн хууль, Их Хурлын тухай хууль, Ерөнхийлөгчийн тухай хууль, мөн одоо Их Хурлын хуралдааны дэг энэ бүхэнтэй холбогдуулаад хэлэхэд ийм байна. 


Л.Гүндалай: УИХ-ын талаар, өөрийнх нь талаар шүүмжилж, Засгийн газрын талаар маш их шүүмжлэлтэй асуудал гарч байхад бид яг л урьдын ажил сонсоод өнгөрөөд байх юмуу, нэг чихээрээ оруулаад, нөгөө чихээрээ гаргаад. Тэр л их сонин санагдаад байгаа юм. Хэзээ ч ажил хэрэг болгож авч үзэж байгаагүй, тэгээд л мартагнуулаад өнгөрч байдаг. Тэр байдалдаа бид нар ахиад байгаад байх юмуу, 4 жил тэгэж явсан. Одоо ахиад ингээд байж болохгүй. Тийм учраас би энэ дээр санал хураая гэж байна. Санал хураалгуулж өгөөч. 


Д.Лүндээжанцан: Тэгэхээр энэ Ерөнхийлөгчийн үгтэй холбогдуулж бөөнд нь санал хураалгах арга байхгүй. Гарсан саналуудыг байнгын хороонууд дээр авч үзээд санал хураагаад байнгын хороо асуудлаа оруулж ирэх ёстой. 


Л.Гүндалай: Даргаа та бид хоёр буруу ойлголцоод байна. Би бол Засгийн газар, Их Хурал, ялангуяа гарсан дүгнэлтүүд дээр өөрсдийнхөө хариултыг л өгүүлэх тийм юм хийх гээд байна. Яагаад одоо Их Хурлын зардал нэмэгдсэн тухай, Засгийн газрын зардал, тэр амлалтууд дээр ороогүй байгаа асуудлууд энэ болгон дээр хариултаа өгмөөр байна. Өгүүлэхийн тулд бид нар санал хураагаад Их Хурал өөрөө тэрийгээ сүүлд нь хэлэлцээд хариугаа өгдөг юм байгаа биз, Засгийн газар хариугаа өгдөг юм байгаа биз. Гол нь миний ярих гээд байгаа зүйл бол ингээд л хаяад явчихад тийм байсан, одоо ч тэгэх гээд байна. Тэгээд хэзээ бид нар авч хэлэлцээд сүрхий тэгээд яриад хариу өгч байсан юм. Ерөөсөө л дандаа таг болдог, дандаа таг болдог. Тэгсээр байгаад л өдий болж байгаа. Тэгээд одоо яг тэр чигээрээ таг үлдэх гээд байна. Тийм учраас ямар нэг хариу гараад энийг чинь хариу өгөх талаар л яриад байна. Тэнд нь өөрсдийнхөө байр суурийг илэрхийлэх, зөв бол зөвөө, буруу бол буруугаа хүлээх. Тэрийг л би яриад байна, юм тодорхой баймаар байна. Тийм л санал хураалтыг явуулмаар санагдаад байх юм. Тэгэхгүй болохоор хуучнаараа үлдээд байна. Санал хураалт явуулж өгөөчээ гэсэн горимын санал гаргаад байна. 


Д.Лүндээжанцан: Гүндалай гишүүний гаргаж байгаа горимын саналтай холбогдуулж Ерөнхийлөгчийн илгээлт буюу хэлсэн үгтэй холбогдуулж хариу өгөх тухай санал хураалт явуулахад бол хууль зүйн үүднээс шууд санал хураалт явуулах боломжгүй юм. Энэ одоо би ярьлаа, Гүндалай гишүүн Ерөнхийлөгчийн үгийг ингэж анхааралтай авч үзэх ёстой гэдэг талаар санаа тавьж байгаад бол талархаж байна. Гэхдээ энэ үгэнд заасан, дэвшүүлсэн саналууд байнгын хороодын хурал болоод нам, эвслийн бүлгийн хурлууд дээр яригдаж, тэр хурлуудаас бол одоо саналын томъёоллууд болж орж ирэх ёстой. Нилээд нь ч гэсэн өнөөдрийн санал хураах гэж байгаа зүйлүүд дотор орж ирсэн байна. Зарим дутуу зүйлүүд хоёрдугаар хэлэлцүүлгийн явцад, төсвийн хэлэлцүүлгийн явцад, мөнгөний бодлогын хэлэлцүүлгийн явцад гарахыг үгүйсгэхгүй. Ийм учраас та харин одоо идэвхитэй оролцож энэ холбоотой саналын томъёоллуудыг байнгын хороодын хурал болоод нам, эвслийн хурал дээр тавих нь зүйтэй. Тэгээд Их Хурлын нэгдсэн хуралдаан дээр оруулж ирвэл яг хууль номоороо болно. 


За Дамиран гишүүн. 


Ц.Дамиран: Баярлалаа. Гүндалай гишүүний асууж буй асуудалтай холбогдуулаад саяын чуулганы нэгдсэн хуралдаан дээр үндсэн чиглэл болон төсөв, мөнгөний бодлоготой холбогдуулж Ерөнхийлөгчийн хэлсэн үгэнд орсон асуудлуудын зарим нь энэ үндсэн чиглэлийг хэлэлцэх явцад Эдийн засгийн байнгын хорооны оруулж байгаа дүгнэлт болон зарчмын зөрүүтэй саналуудад зарим гол санаанууд нь орсон байгаа нэгдүгээрт. 


Хоёрдугаарт, төсвийн хоёрдугаар хэлэлцүүлэг явагдаагүй байгаа. Төсвийн байнгын хороо эцэслэж байнгын хороодын саналыг нэгтгэж санал хураах ёстой. 


Мөнгөний бодлогын асуудлыг дөнгөж өнөөдөр бид нар хэлэлцэх эсэхийг шийднэ. Тийм учраас Ерөнхийлөгчийн саяын хэлсэн гол гол санаануудыг хэлэлцүүлгийн явцад оруулаад шийдээд явах боломжтой гэж үзэж байна. Баярлалаа. 


Д.Лүндээжанцан: Дамиран гишүүнд баярлалаа. Ингээд асуултаа үргэлжлүүлье. Асуултаа таслая. Раш, Идэвхтэн, Эрдэнэсүрэн, Отгонбаяр, Гүндалай,  Одончимэд гишүүнээр тасалж байна. 


За Раш гишүүн асуултаа тавъя. Энэ бол байнгын хорооны санал, дүгнэлттэй холбогдуулж асуух асуултууд шүү дээ. Энийг анхааруулъя. 


Р.Раш: Баярлалаа. Тэгэхээр саяын энэ Их Хурлын чуулганы нээлт дээр Ерөнхийлөгчийн хэлсэн үгтэй холбогдуулаад гарч байгаа саналыг бид нар үнэхээр анхааралтай авах ёстой асуудал гэж би УИХ-ын гишүүний хувьд тэгэж ойлгож явдаг юм. Гүндалай гишүүний тавьсан асуултуудын нилээд нь зайлшгүй анхаарагдах ёстой. Мэдээж ярьсан зүйлүүд бидний хийж байгаа, ярилцаж байгаа зүйлд багтсан хэдий ч улсын тэргүүн, ялангуяа хавар, намрын чуулганы нээлт дээр жинтэй үгүүдийг улс орны нийгэм, эдийн засгийн амьдралыг бүхэлд нь хамарсан жинтэй үгүүдийг удаа дараа хэлж байгаа. Энийг бид нар заримын жоохон жижигрүүлж байж магадгүй картлаад ч хамаагүй авах ёстой юмын аваад, энэ бол ингэж давхарджээ гэж хэлдэг тийм байдлаар хандахад бол буруудах юм байхгүй гэж ойлгож байна. Нэгдүгээрт нь.


Хоёрт нь би ярьж ярьж тэгээд хамгийн сүүлд нь хоосон хоцорч байгаа хүний нэг болоод байна. Энэ нөгөө Төв, Дундговь, Өмнөговь чиглэлийн замын засч сайжруулах гээд эртээд одоо Хажигшалз хүртэл гээд ингээд ярьж байсан. Бас өөрийн буруу бий саяхан Их Хурлын хаалгаар орж ирсэн болохоор мэдэх, мэдэхгүй юм байх юмаа. Энэ нарийн дэгүүдийг сайн мэдэхгүй. Тэгээд хурлаас хуралд, энд тэнд навсагнаж явж байгааг хоцорчихсон ийм тал надад байна. Намайг энэ дээр нэг ямар нэгэн байдлаар ярих нь бол би зөндөө ярьсан, энийг нэмж хураалгаж өгөөчээ гэж. Тэр Төв, Дундговь, Өмнөговь чиглэлийн авто замыг засч сайжруулна гэж. Шинэ зам тавих тухай асуудлыг би яриагүй. Би Нийгмийн бодлогын байнгын хорооны хурал дээр ч ярьж байсан, Хөдөө аж ахуйн байнгын хорооны хурал дээр ч ярьж байсан, Эдийн засгийн бодлогын байнгын хорооны хурал дээр ч ярьж байсан. Харамсалтай нь нөгөө санал авч уу, үгүй юу гэдэг дээр хаячихаж. Энийг нэг гишүүдээс хүсч, гуйж байна. Ер нь тэгээд баруун урд зүгт гялайх юмны нэг нь энэ болох юм шиг байна лээ. За баярлалаа. 


Д.Лүндээжанцан: За Төв, Дундговь, Өмнөговь чиглэлийн авто замыг засч сайжруулах гэсэн заалт нэмэх гэсэн Раш гишүүний санал Эдийн засгийн байнгын хороо дэмжсэн гэсэн саналын томъёолол орхигдсон учраас гээд тарсан байгаа юм. Энийг одоо санал хураалгах томъёоллын 70 дахь санал болгоод оруулахаар тараасан байгаа. Энэтэй холбогдуулаад орсон, ороогүйн асуудлаар Эдийн засгийн байнгын хороо хариулах уу, Буд гишүүн, Дамиран гишүүн нарын. Манай энэ дүгнэлт уншсан гишүүд байж санал дүгнэлттэй холбогдуулж асуулт тавьж байгаа учраас манай гишүүд байж байж асуултанд хариулахыг хүсч байна. 


За ингээд Буд гишүүн хариулах уу. 


Р.Буд: Эдийн засгийн байнгын хорооны хурал дээр УИХ-ын гишүүн Раш гуай энэ асуудлыг тавьж байсан. Гэсэн хэдий боловч сая өөрөө ч хэллээ нөгөө томъёоллоо бичиж өгч бид нарт хураалгаагүй учраас энэ орхигдсон байна. Энэ асуудал нь үнэхээр чухал гэдгийг бид нар ойлгож байгаа, протоколд бол байгаа. Ийм учраас одоо тэр томъёоллын жагсаалтанд нэмж оруулах саналын дэмжиж байна. 


Д.Лүндээжанцан: Энийг бол тухайн үед нь хурааж шийднэ, яг санал хураалгах үед. Сая бол асуулт, хариулт явагдаж байна. Саналын томъёолол хураалгах үед энэ асуудлыг яръя. За дараа нь Идэвхтэн гишүүн асуултаа асууя.


Д.Идэвхтэн: Баярлалаа. Байнгын хорооны дүгнэлттэй холбогдсон асуудал л даа. Энэ Эдийн засгийн байнгын хороо 15, 16 гээд хоёр өдөр хуралдсан юм. Асуудлыг нилээн нухацтай хэлэлцсэн. Саяын уншсан дүгнэлтээс ч гэсэн тэр байдал харагдаж байна. 17-ны өдөр Төсвийн байнгын хороо хуралдсан юм билээ мөн үндсэн чиглэлийн төслийг авч хэлэлцсэн. Төсвийн байнгын хорооны хурлаас бол Засгийн газраас орж ирсэн дүгнэлтийг төслийг бүхэлд нь дэмжсэн, онцын зарчмын зөрүүтэй саналууд гараагүй гэсэн байх юм. Гэтэл Эдийн засгийн байнгын хороон дээр бол үндсэн чиглэлд хөрөнгө оруулалтын шинжтэй, бас нийгмийн хамгааллын шинжтэй олон зорилтуудыг шинээр нэмж тусгах санал орж ирсэн байгаа. Тэгэхээр тэр бүгдийн саналын ард талд бас төсвийн орлого, зарлагад өөрчлөлт гарч таарна. Yүнд одоо Эдийн засгийн байнгын хорооны дараагаар хуралдсан Төсвийн байнгын хороо ямар нэгэн байдлаар дүгнэлт хийсэн, анхааралдаа авсан юм байна уу. Төсвийн асуудлыг бол Төсвийн байнгын хороо дахиж ярих байх, үндсэн чиглэлтэй холбогдсон хариулт л энд хэрэгтэй байна. Yүнийг чухам хэн хариулдаг юм Төсвийн байнгын хорооны гишүүд хариулдаг юмуу, эсвэл дарга нь хариулдаг юмуу. Энэ нэг тодотгол өгөөчээ гэж хүсч байна. 


Д.Лүндээжанцан: За Идэвхтэн гишүүний асуултанд хариулъя. За Бадамдамдин гишүүн. 


Р.Бадамдамдин: Төсвийн байнгын хороо өчигдрийн хуралдаанаараа үндсэн чиглэлийн асуудлыг хэлэлцсэн. Yндсэн чиглэл дээр бол бусад байнгын хороодоос нилээд олон санал гарч хэлэлцэгдсэн юм билээ. Тэгэхээр энэ бол салбар салбарынхаа чиглэлээр бол бүх байнгын хороод дээр хэлэлцэгдээд явсан ийм саналууд байгаа. Yндсэн чиглэлд шинээр орсон саналууд нилээд бий. Төсвийн байнгын хороон дээр энэ бусад байнгын хороон дээр орсон саналыг бол үндсэн чиглэлийн хувьд авч хэлэлцэх ийм горим байхгүй. Бусад байнгын хороон дээр хэлэлцэгдсэн үндсэн чиглэлийн талаар гарсан саналууд бол шууд Их Хурлын чуулганд орж ирдэг ийм журамтай. 


Төсвийн хэлэлцүүлгээр мөн одоо үндсэн чиглэлд оруулсан саналуудаа тоо, тооцоогоор баталгаажуулаад бас байнгын хороод хэлэлцсэн байгаа. Тэр саналыг бол Төсвийн байнгын хороон дээр хэлэлцэх журамтай. Ингээд тооцоо, тоог нь мөн Засгийн газраас тайлбар хийгээд, мөн саналаа гаргасан гишүүд тайлбарлаад ингээд санал хураах журмаар явах ийм дэгтэй л дээ. Тэр дэгээрээ явж байгаа. 


Тэгэхээр төсвийн асуудлуудыг бид нар үргэлжлүүлээд хэлэлцэх ёстой байсан. Гэтэл бол эвслийн зүгээс завсарлага авсан байгаа өнөөдөр үргэлжлүүлэн хэлэлцэнэ. Тэр дээр энийг нарийвчилж хэлэлцэх байх. Төсвийн байнгын хорооны гишүүд бол өөрсдөө үндсэн чиглэл дээр оруулах шинэ санал бол байхгүй гэдгээ хэлсэн. Энэ нь бол бусад байнгын хороод дээр орсон учраас гишүүдийн хувьд шинэ санал гаргаагүй. Бусад байнгын хороод дээр үндсэн чиглэлд орсон саналыг бол Төсвийн байнгын хороо авч хэлэлцэх журам бол байхгүй. Дэг дээр тийм юм байхгүй. Энийг бол шууд чуулганы хуралдаанд оруулах журамтай юм билээ. 


Д.Лүндээжанцан: За Бадамдамдин гишүүнд талархлаа. Эрдэнэсүрэн гишүүн асуултаа асууя. 


Б.Эрдэнэсүрэн: Эдийн засгийн байнгын хорооны дүгнэлттэй холбогдсон асуулт байна. Тэгэхээр энд бол 6-7 объектыг нэр зааж үндсэн чиглэлд төвлөрсөн эрчим хүчний системд холбохоор тусгасан байна л даа. Тэгэхээр энд хамгийн гол миний тодруулах асуулт бол үндсэн чиглэл, төсөв хоёрын хоорондын ялгаа, харилцаа хамааралтай холбоотой зүйл байна л даа. 


Бид бусад байнгын хороодоор асуудлыг хэлэлцэхдээ үндсэн чиглэлд бол хүрэх үр дүн, түвшин, арга хэмжээний ерөнхий чиглэл хандлага тусгагдана гэсэн үүднээс хандсан. Ингээд жишээ нь одоо үндсэн чиглэл хэлэлцэж байхад яг төсвийн шинж чанартай тодорхой объектыг нэрлэсэн ийм гарсан саналуудыг төсөв хэлэлцэхдээ хэлэлцье гээд хойшлуулаад, төсөвт бүгдийн нэгтгэж оруулж ирсэн. Гэтэл энэ одоо Эдийн засгийн байнгын хороо болохоор хоёр юмыг зэрэгцүүлээд хийсэн байна. Өөрөөр хэлбэл энэ 6 объектыг үндсэн чиглэлдээ тусгачихаад тэгээд бүр урд талд нь тодотгож хэлсэн байгаа юм, энэ үндсэн чиглэлийн төсөлд тусгагдсан зарим сум, суурин газруудыг төвлөрсөн эрчим хүчний системд холбох гээд биччихсэн. Гэтэл дараа нь төсөв хэлэлцэхэд чинь зөндөө олон саналууд гараад мөн Эдийн засгийн байнгын хороогоор дэмжигдсэн байгаа. Тэгэхээр ингэж одоо ухаандаа асуудлыг хоёр хуваагаад нэг хэсгийн үндсэн чиглэлд авчраад тусгасан, тэгээд одоо эдний саналаар бол энд тусгагдсан хэсгээ л дэмжих нь л дээ. Гэтэл төсөв хэлэлцэхэд тэгвэл яагаад энийгээ дэмжихгүй байхгүй яасан юм зөндөө олон саналууд бас эрчим хүчний системд холбогдохоор дэмжигдсэн байгаа. За ийм болохоор энэ чиглэлийг уялдуулж, эндээ тодорхой тоо юмуу, хүрэх түвшин, одоо ухаандаа 50-иас доошгүй 12 сум, суурин газрыг холбоно гэдэг юмуу тодорхой чиглэлээ заагаад төсөв дээрээ ярьж болоогүй юмуу. Энэ асуудлыг хүлээж авах бололцоо жаахан хязгаарлагдмал байна. Энэ олон гишүүдийн тавьсан саналууд хоорондоо зөрчилтэй юм болчих гээд байна. Энийг тодруулж өгөөчээ гэж асуух гэсэн юм. 


Д.Лүндээжанцан: За Эдийн засгийн байнгын хороо хариулъя. За Дамиран гишүүн. 


Ц.Дамиран: Баярлалаа. Тэгэхээр Засгийн газраас өргөн мэдүүлсэн үндсэн чиглэлүүд бол бодлогын чанартай зарим томоохон объектуудын нэрийг зааж тусгасан байгаа. Тухайлбал, эрчим хүчний болон авто зам, бусад объектуудыг бүр нэр заасан байгаа л даа. Тэгээд бид нар сая хэлэлцүүлгийн явцад бас түрүүчийн Засгийн газрын үед баталсан эрчим хүч, холбоо, авто замын ерөнхий төлөвлөгөөнүүдийн дагуу, мөн Засгийн газрын хөтөлбөрийг батлахад орсон гол гол объектуудаас зөвхөн 2005 онд үндсэн чиглэлд нь нэрийн тусгаж тодотгож өгсөн ийм асуудлуудыг оруулсан. Тухайлбал тэр баруун чиглэлийн замыг үргэлжүүлж барих, зүүн бүсийг төвийн бүсийн эрчим хүчний системтэй холбох, мөн Тайшир-Улиастайн чиглэлийн шугамыг барих ажлыг үргэлжлүүлэх, Дөргөний усан цахилгаан станцыг барихтай холбогдуулаад 110 киловаттын шугамыг барих, дээр нь бид нар Засгийн газрын хөтөлбөрт 50 сумыг энэ 4 жилд эрчим хүчний системд холбох, нар, салхины эрчим хүчний парк байгуулахаар Засгийн газрын хөтөлбөрт оруулсан. Энэ бодлогын хүрээнд 10 гаруй сумыг эрчим хүчний систем буюу нар, салхины сэргээгдэх эрчим хүчний парк байгуулахаар ингэж Yндсэн чиглэлд тусгаж өгсөн. 


Энэтэй холбогдуулаад төсөвт бас өөрчлөлт оруулах саналыг манай Эдийн засгийн байнгын хороо санал хураалгаж оруулж байгаа, Төсвийн байнгын хороонд хүргүүлсэн. Төсөв хэлэлцэхэд явцад энийг тодруулж Төсвийн байнгын хороо энэ асуудлыг шийдэх байх гэж бодож байна. Анхаарал тавьсанд баярлалаа. 


Д.Лүндээжанцан: Эрдэнэсүрэн гишүүн тодруулъя.  


Б.Эрдэнэсүрэн: Тэгэхээр Дамиран гишүүнээс тодруулж асуумаар байна л даа. Тэгэхээр одоо төсөв хэлэлцэхэд явцад дэмжигдсэн саналууд чинь одоо үндсэн чиглэлд тусгагдаагүй гээд хасагдана гэсэн үг үү. Энд зөвхөн үндсэн чиглэлд тусгасан хэдэн объектоо оруулна гэсэн ийм дүгнэлт хийж болох уу. Энийг тодруулж өгөхгүй юу. Өөрөөр хэлбэл энд чинь нэр заагдаагүй төсөв хэлэлцэхэд явцад дэмжигдсэн хэд хэдэн шугам сүлжээний асуудал байгаа тэрийг яагаад орхисон юм. Энд та нар 6 объектын нэр заагаад оруулсан байна гэтэл төсөв хэлэлцэхэд явцад жишээ нь би санаж байна Хөвсгөлийн нэг шугамын асуудал байсан, Баян-Өлгийн Алтанцөгц, Ховд сумын төвлөрсөн эрчим хүчний системийн асуудал байсан, мөн Баяннуурын Алтанцөгц, Ногооннуурын асуудал байсан шиг санаж байна. Төсөв дээр бид нар хэлэлцээд дэмжигдсэн, гэтэл тэднийг орхиод зөвхөн энд нэр заачихаад урд нь бичсэн байна энэ сумдыг дэмжинэ гээд. Тэгэхээр тэр төсөв хэлэлцэх явцад гарсан 3 хэсэг объект чинь хасагдаж байна гэсэн үг үү, энийг тодруулж асууж байгаа юм. 


Ц.Дамиран: Тэгэхээр үндсэн чиглэлд нэр нь зааж орж байгаа объектууд төсөвт тусгаад энд заагдаагүй сум болон бусад объектууд төсвийн хөрөнгө оруулалтын төлөвлөгөөнд тусгахгүй гэсэн ийм санаа биш юм. Энд бол бодлогын чанартай томоохон асуудлуудаа энд тодруулж оруулсан. Энд ороогүй боловч ерөнхий Засгийн газрын хөтөлбөрт орсон саяын Эрдэнэсүрэн гишүүний хэлдэг бид нар төсөв хэлэлцэхэд бол нилээд олон объектуудын сумын эрчим хүчний холбох асуудлыг оруулсан байгаа. Хөвсгөл, Баруунтурууны усан цахилгаан станц, Мөстийн усан цахилгаан станц, Эгийн голын эхэн дээр жижиг оврын станц, Мангушийн станц, дээр нь тэгээд хэд хэдэн эрчим хүчний системд холбох сумуудын нэрийг төсвийн юунд оруулсан. Оруулаад Эдийн засгийн газрын байнгын хороо хэлэлцээд дэмжээд Төсвийн байнгын хороонд оруулж байгаа. Энд бол бодлогын чанартай томоохон зүйлүүдээ оруулсан. Энд ороогүй сумууд төсөвт орохгүй гэж ойлгож болохгүй. 


Д.Лүндээжанцан: Раднаа гишүүн асуултаа асууя. Саналын томъёоллоор санал хураана тэр үед энэ асуудлууд чинь гарна. Би таньд үг өгсөн байгаа.


Л.Одончимэд: Сая Дамиран гишүүний хэлж байгааг би ойлгож байна, гэхдээ энэ тараагдсан төслийн 51 дүгээр дээр байгаа зүйлийг асуугаад байх шиг байна. Би ойлгохдоо бол ингэж ойлгосон энэ Дэлхийн банкны алдагдлыг бууруулах төсөл, АХБ-ны дулааны үр ашгийн төсөл, Японы хөнгөлөлттэй зээлээр хэрэгжүүлж байгаа ТЭЦ IV-ийн шинэчлэлийн хоёрдугаар шатны төсөл, Эрчим хүчний Нордикийн хөгжлийн сангийн төслүүдийг үргэлжлүүлэн хэрэгжүүлнэ гэсэн. Нэгдүгээрт үргэлжлүүлэн хэрэгжүүлэх, хоёрдугаарт дандаа гадны төслөөр хийх юмнуудаа энд бичээд өөрийнхөө дотоодын хөрөнгө оруулалтаар хийх юмнуудаа төсөв дээр ярих юм байна гэж би ингээд ойлгоод явж байгаа хүн. Энэ зөв үү, буруу юу. Миний ойлголт буруу бол энэ буруу, миний ойлголт зөв бол энэ зөв. Ийм л юм. Тэгэж ойлгож болох уу. 


Д.Лүндээжанцан: За Дамиран гишүүн.


Ц.Дамиран: Тэгэхээр энэ саяын дурдсан томоохон төслүүдийг үргэлжлүүлж хийнэ гэсэн асуудлыг Yндсэн чиглэлд оруулах гол шалтгаан нь бол энэ төслүүдийг үргэлжлүүлэхтэй холбогдсон хөрөнгийн зарим асуудлууд нь төсөвт тусгагдаагүй дутуу тусгагдсан байсан. Энийг төсөв хэлэлцэх болон үндсэн чиглэл хэлэлцэх явцад гишүүд санал гаргаад энэ бол сая яг Одончимэд гишүүний хэлдэг тэр эрчим хүчний алдагдлыг бууруулах, дулааны үр ашгийг дээшлүүлэх, мөн цахилгаан станцуудын Нордикийн сан болон Японы Засгийн газрын төслүүд бол эрчим хүчний салбартаа бол их том жин дарж байгаа төслүүд, нилээн тийм салбарынхаа хувьд жин дарах төслүүд учраас энийг үргэлжлүүлж хийх юм шүү, таслаад хаячихгүй юм шүү гэсэн байдлаар ингэж нэр зааж үндсэн чиглэлд оруулсан юм. 


Д.Лүндээжанцан: За Бадамдамдин гишүүн. 


Р.Бадамдамдин: Засгийн газар үндсэн чиглэлийг боловсруулахдаа ч тэр төсвийн төслийг боловсруулахдаа ч тэр нилээн тооцоо судалгаа, урд онуудын явж ирсэн байдал, мөнгө төгрөгийнхөө хэмжээг тооцоолоод оруулж ирж байгаа юм л даа. Дээр нь энэ гишүүд байнгын хороо бүр дээр ийм ийм санал оруулъя гээд шинээр санал оруулдаг шүү дээ энэ бол хоорондоо ярилцахгүй хүн бүр өөрийнхөө энийг бол бололцоотой юмаа гээд тус бүрдээ бодоод оруулж байгаа. Гэтэл зэрэгцээд олон гишүүд олон зүйлийг салбарын холбоотой, өөрийн тойрогтоо холбоотой ийм олон санал орчихдог юм. Тэгэхээр энэ үндсэн чиглэлд орж байгаа саналууд бол тус тусдаа байнгын хороогоор зэрэг хэлэлцэгдээд явж байгаа учраас өөр байнгын хороод дээр ямар саналууд энд зэрэгцэж орж байгааг тэр болгон зохицуулж мэдэж чадахгүй шүү дээ. 

Тэгэхээр бол энэ үндсэн чиглэлд ихэнхдээ дэмжигдээд ороод ирдэг “хүсэл мөрөөдөл”-ийн жагсаалт маягийн юм болчихдог юм л даа. Тэгээд энэ хүсэл мөрөөдлийн жагсаалтаа бүгдийн энэ төсвөөс мөнгө гаргаад цааш нь үргэлжлүүлээд үндсэн чиглэлд орсон учраас энийг хэрэгжүүлээ гээд ингээд мөнгө гаргаад явна гэдэг бол нөгөө улс орны эдийн засгийн байдал тэр цаанаа ямар байгааг тэр болгон зохицуулж чадахгүй шүү дээ. Тэрэвгээр л хязгаарлагдах болохоос биш энэ үндсэн чиглэлд орсон, ороогүйгээр хязгаарлагдаад тэр бүгдийн шийдчихэж байгаа хэрэг биш шүү дээ. Yнэн хэрэгтээ бол яг төсвөө хэлэлцээд явах үедээ бол гишүүд маань энэ эх үүсвэр нь байна уу, үгүй юу, орлого, зарлага нь юу болж байна, нөгөө олон улсын байгууллагуудын өмнө хүлээсэн үүргүүд юу болох гэдгээ уялдуулаад ингээд бодоод саналаа өгөөд явдаг шүү дээ. Тийм учраас Төсвийн байнгын хороо нь дээр яг төсвийг бол чуулганы нэгдсэн хуралдаанд оруулахын өмнө байнгын хороод дээр оруулсан саналуудыг нэгтгээд нэг ярилцдаг юм л даа. Энэ дээр та нар анхааралтай ороод бас нэг бодолцоод саналаа өгөөрэй гэж хүсэх гэсэх юмаа. 

Д.Лүндээжанцан: За Одончимэд гишүүн микрофон нээсэн байгаа. 

Л.Одончимэд: Тэгэхээр ийм байна, одоо энэ чинь ойлголт зөрж байна. Энд одоо манай эрчим хүчний өмнөө барьдаг улсууд санал гаргаад 51 дээр энэ асуудлууд орж ирсэн байгаа. Энийг бол зарчмын хувьд дэмжье гэж бодоод сууж байгаа хүн л дээ. Гэтэл Бадамдамдин даргын хэлж байгаагаар бол бид нар чинь энийг ч санхүүжүүлэхэд хэцүү, шинээр гарч ирэх юмыг ч санхүүжүүлнэ гэж хэлэхэд хэцүү одоо Төсвийн байнгын хороо нь дээр санал хураагдах юмыг санхүүжүүлнэ гэж хэлэхэд хэцүү иймэрхүү байдал байгаа гэж Бадамдамдин дарга хэлж байна. 

Тэгэхээр надад бол ийм ойлголт төрж байна. За энэ одоо үргэлжлүүлэн хийх, гадны төслөөр хийх юмнуудаа энд өнөөдөр санал хураалгаж дэмжлэг авчихаад дараа нь Архангайд ч байгаа, Увсад ч байгаа, Дорноговьт ч байгаа тэр өнчин зах хязгаарын сумдуудыг гэрэлтэй болгох асуудлаа Төсвийн байнгын хороон дээр санал хураалгаад дахиад одоо бид төсөв хэлэлцэхэд оруулж ирнэ гэж ингэж л ойлгож байгаа. Энэ ойлголт зөв бол бид энэ дээр санал өгөх бололцоотой, энэ ойлголт зөв биш бол энэ дээр санал өгөх бололцоогүй ерөөсөө бүгдийн задлаад эхнээс нь энэ онд юу юу хийх вэ гэдгээ ярих ийм хоёр юм гарч ирж байгаа байхгүй юу. Тэгэхээр энэ дээрээ саналаа нэгтгээд цаашаа явъя. Энэнээс том асуудал бол энэ 69 асуудалд байхгүй. 

Д.Лүндээжанцан: За Наранцацралт гишүүн асуултаа асууя. 

Ж.Наранцацралт: Эдийн засгийн байнгын хорооноос асуулт байна. Энэ байнгын хороод дээр хийж байгаа тооцооны асуудлуудыг яаж гаргаж байгаатай холбоотой юм л даа. Одоо ингээд үнэхээр Эдийн засгийн байнгын хороон дээр тодорхой тоонууд тавиад ороод ирсэн байгаа. Тухайлбал, эдийн засгийн бодит өсөлтийг 7.0 хувьд хүргэнэ гээд, яахав энэ Сангийн яамны төсөв зохиосон энэ аргачлал олон улсын байгууллагуудтай хийсэн тохиролцооны талд нь одоо гишүүд шууд нэг тоо хэлээд л Их Хурлаар батлуулаад гаргаад ирж байгаа энэ асуудлуудыг яаж зохицуулж байгаа юм бэ. Энэ яг тийм тооцоо хийдэг өөрсдийн аргачлал хэрхэн уялдаж байгаа талаар л асууж байгаа юм. Шууд одоо нэг тоо хэлэхэд бол амархан шүү дээ, урд нь жилийн хугацаанд санхүү, эдийн засгийн улсууд олон улсын байгууллага болон бусад статистикийн үзүүлэлтүүд үзээд нэг тоо гаргаж ирэх, байнгын хороон дээр хэдэн гишүүд сууж байгаад нэг тоо хэлчих хоёрын хоорондын учрыг л асуухгүй бол болохгүй. Тийм учраас энэ ялангуяа тоонуудаа гаргасан дүгнэлтүүд, үндэслэлүүдийг гаргаж ирээчээ, ямар үндэслэлээр гаргаж ирсэн юм бэ гэж асууж байгаа юм. 

Хоёрдугаарт, Нийгмийн бодлогын байнгын хорооноос. Гишүүд янз бүрийн санал гаргасан байгаа, жишээ нь цалин, тэтгэврийг зарим нь 7.5 хувиар нэмье, зарим нь 5.0
хувиар нэмье гээд. Бас л энэ тоотой холбоотой асуудал. Энэ зүгээр нэг хүний юугаар биш энийг чинь бас зүгээр хийчихдэггүй шүү дээ бүгдээрээ мэдэж байгаа. Тийм учраас энэ юугаа ажлын хэсэг гаргаад Сангийн яамны холбогдох улсуудтай суугаад нэг тоо нь дээр ч юмуу, эсвэл тэр үндэслэлтэй тоо нь дээр хүрэх боломж байхгүйгээр л одоо хэн нэг нь бодоод л нэг хүн нь тооцоод л 7.5 гээд, нэг нь тооцоод л тэд гээд байдаг ийм байдлаар бид нар төсөв юу хоёрт хандаад байгаа байхгүй юу. Би гол нь тэрний л асуудлыг энэ байнгын хороон дээр сайн тооцож байхгүй бол ердөө ингээд л ерөөсөө зэсийн үнийг 250 болгоно гээд л нэг нөхөр бодонгуут л тэрэнтэй тооцсон төсвийн орлогыг нэмэгдүүлэх хэд хэдэн тооцоог гаргаад ирж байгаа байхгүй юу. 

Тэгэхээр энийг Сангийн яамтай Их Хурал, Төсвийн байнгын хорооны холбогдох улсууд, ажлын хэсгүүд гаргаад ч юмуу нэгдмэл нэг юунд хүрэхгүй бол одоо бид нар чинь төсвийг түрүүний хэлдэг шиг л тийм ёстой хэн нэгний үгээр явчих гээд байна, санааны зоргоор л явдаг ийм байдалд бид нар хүрч болохгүй байна. Тийм учраас аль аль тал дээрээ энэ асуудлуудыг бодолцохгүй бол ингэж төсөв хийдэг бол маш амархан байна. Нэг нь босч ирээд 30.0 тэрбумаар нэмэгдүүлье гээд ингээд л нэг нь нэмдэг, нэг нь босч ирээд тэдэн төгрөгийн хөрөнгө оруулалтыг тэнд хийе гээд л ингэж гаргадаг байдлаасаа л жоохон нэгдсэн бодлогын хэмжээнд асуудлыг авч үзвэл яасан юм. Энэ дээр байнгын хороодууд ямар бодлоготой байгаа юм бэ. 

Д.Лүндээжанцан: За Дамиран дарга хариулах уу. Дараа нь Ламбаа дарга.

Ц.Дамиран: Энэ Эрдэнэсүрэн гишүүн, Одончимэд гишүүн хоёрын асуудлыг би тодруулаадхая. Тэр зарчмын зөрүүтэй саналын 51 дүгээрт орсон заалтуудын талаар тодруулах гээд байх шиг байна л даа. Энд орсон объектуудаас бусад нь төсөв хэлэлцэх явцад хөрөнгө оруулалтын төлөвлөгөө ярихад орохгүй юмуу гэж. Тийм биш л дээ. Эдийн засгийн байнгын хороон дээр үндсэн чиглэлийг ярих явцад байнгын хорооны гишүүд болон бусад гишүүд өөрсдийнхөө саналыг гаргасан ийм объектуудыг үндсэн чиглэлд оруулж өгөөчээ гэж. Бид нар хуулийнхаа дагуу гишүүдийн гаргасан саналыг санал хураалт явуулсан, санал хураалт явуулаад дэмжсэн саналуудыг энд оруулсан. Энд байхгүй боловч төсөв хэлэлцэх явцад бусад гишүүдийн гаргасан санал орж л байгаа шүү дээ. Тийм учраас энэ үндсэн чиглэлд нэр зааж ороогүй объектууд төсөвт орохгүй шүү гэж ойлгож болохгүй. Энийг одоо сайн ойлгоорой. Эрдэнэсүрэн гишүүн үндсэн чиглэл ярих үед орж ирээд саналаа хураалгах юм бол бид саналын хураалгаад л явна шүү дээ. Угаасаа дэгээрээ ингээд явсан юм нэгдүгээрт. 

Хоёрдугаарт, бид нар энэ үндсэн чиглэлтэй холбоотой макро эдийн засгийн гол гол үзүүлэлт тухайлбал төсвийн алдагдлыг хэвээр нь байлгая, инфляцийг 7.0 орчим хувь баръя, эдийн засгийн өсөлтийг 7 болгоё, мөн зэсийн үнэ дэлхийн зах зээл дээр ер нь дараа жилүүдэд огцом буурахгүйгээр байна, хэрэгцээ нь байна нэг айх төдий юм байхгүй юм шиг байна. Зөвхөн бидний хэлэлцэж байх үед энэ зэсийн үнэ Английн Лондонгийн бирж дээр 3000 доллар хүрсэн байсан, тэгээд ерөөсөө 2355 байна энийг ядаж 2500 болгоё гэж ирэх жилийн прогнозоор байхад гээд гишүүн санал гаргаад тэгээд хураагаад явуулж байгаа. Энийг бол эцсийн шийдвэрийг төсөв хэлэлцэх явцад Төсвийн байнгын хороон дээр бид нар шийднэ. Энэ чиглэлээр мэдээж гишүүд саналаа өргөн солилцох байх л даа, нэгдүгээрт. 

Хоёрдугаарт, мөн манай үндсэн чиглэлийн байнгын хорооны дүгнэлтэд эдийн засгийн гол гол үзүүлэлт жишээлбэл, төсөвтэй холбоотой асуудлууд хөндөгдлөө л дөө. Энийг бол бид нар төсөв, үндсэн чиглэл хоёрыг байнгын хороо нэг өдөр нэг дор хэлэлцсэн учраас энэ төсвийн орлого талыг нэмэгдүүлэх боломж байна, энэтэй холбогдуулаад хөрөнгө оруулалтаа нэмье гэсэн ийм л гол ерөнхий зарчмын асуудал яригдсан юм. Эцсийн шийдвэрийг бол Төсвийн байнгын хороон дээр л ярьж шийдэх байх. Тэгээд ч төсөвтэй холбоотой, хөрөнгөтэй холбоотой асуудал учраас энийг манай бүлгүүд хоорондоо ярьж бүлгийн хэмжээнд ярих асуудал байж магадгүй, энийг үгүйсгэхгүй. 

Д.Лүндээжанцан: Эрдэнэсүрэн гишүүн та бол төсөв дээр тэр шугамууд явж байгаа юм байна, энэ чиглэлд алга байна гэж яриад байгаа юм байна. Уул нь чиглэл дээр давхар л хураалгачих байж л даа, тэгтэл тэгээгүй салгаад салгаад явчихсан. Тэгээд төсвийн хороон дээр ярих үед үндсэн чиглэлийн хоёрдугаар хэлэлцүүлэг хийх үед яваад орно, төсөв суусан нь үндсэн чиглэлдээ яваад орж болно дараа нь нэмэлт болгоод оруулж болно. Энэ чинь санал хураах үед ярьж болдоггүй юмуу, одоо бол ярилцлага болчихоод байна. Санал ярьдаггүй, зөвхөн асуулт хариулт явагдана, тэгээд санал хураалт явагдана. Yг хэлэхгүй, энэ чинь асуулт байна.

Б.Эрдэнэсүрэн: Баярлалаа. Тэгэхээр ийм байна, бид нөгөө үндсэн чиглэл гэдгийг хайнга хандаж байгаагийн илэрхийлэл болоод байна. Yндсэн чиглэл, төсөв хоёр чинь хоёр өөр асуудал. Yндсэн чиглэлд бол тодорхой чиглэл түвшин тусгагдах ёстой. Бид бүх байнгын хороон дээр тэгэж үзээд тодорхой саналууд гишүүдээс гарсан манай Нийгмийн бодлогын байнгын хороон дээр. Тэгээд нэгтгээд төсөв хэлэлцэхэд оруулъя, үндсэн чиглэлд түвшингээ заая гээд явуулсан. Тийм учраас бид нар төсөв дээр саналаа хураалгасан. Тэгээд энэ одоо дүгнэлтэндээ болохоор бүр урд нь тов тодорхой бичсэн байгаа. Yндсэн чиглэлийн төсөлд тусгагдсан энэ сумдыг л холбоно гээд заачихаад энэ хэдэн юмаа бичээд төсөв дээр дахиад дэмжсэн байна. Тийм учраас энэ хэсгээ хасаад, энэ нэрээ бүгдийн төсөв хэлэлцэхдээ оруулаад төсөв дээр нэгдсэн журмаар хэлэлцье, энэ дээр үгээр томъёолол болгоод оруулчих ийм л зүйл болдоггүй юмуу гэсэн асуулт байна. 

Д.Лүндээжанцан: Эрдэнэсүрэн гишүүн ээ, тэгэхээр бол таны яг тэр хэсэг дээр очоод санал хураалгах эсэх асуудал дээр та наад саналаа гаргах эрх чинь нээлттэй байна. 

Асуултаа дуусгачихаад, хурал 9.35-д хурал эхэлсэн, бүх ирсэн гишүүдийн ирц хамгийн түрүүнд орж ирсэн Энхсайхан дарга гээд 4-5 хүний нэр байж байгаа. Бусад нь бол 25,30,35 минут хоцорсон. Тийм учраас энэ хүмүүс бүгд жагсаалтаа байж байгаа, ингээд тэрийгээ нөхөөд, 20 минут завсарлаад, орж ирээд шууд санал хураалтанд. Харин санал хураалтын ирц дээр сайн байгаарай, өөрсдөө байхгүй байж байгаад олонхи, цөөнх болчихоод сүүлд нь тэгэх байсан, ингэх байсан гэж ярьвал өөрсдийн чинь хариуцлагын асуудал шүү. 

За ингээд Ламбаа гишүүн түрүүний асуултанд хариулъя.

С.Ламбаа: Цалин, тэтгэврийг нэмэхтэй холбогдуулаад, би бол өөрөө 5.0-аас доошгүй хувь нэмэгдүүлэх гэдэг үгийг оруулах гэж хэлсэн л дээ. “Эх орон-Ардчилал” эвслийн бүлэг дээр шийдэгдсэн асуудал, МАХН-ын бүлгийн зарим гишүүд 7.5 хувь гэсэн санал гаргаад тэгээд олонхийн саналаар 7.5 хувь нь орсон. 

Ер нь бол 5 гээд би цөөнх болоод байгаагийн гол шалтгаан бол юу гэхээр тэртээ тэргүй инфляцийн түвшингээ бид 5.0 хувиар авсан байгаа тохиолдолд 5.0 хувиас доошгүй гэж үндсэн чиглэлдээ тусгах нь бол зүйтэй юм гэсэн нэг байр суурьтай байгаа. Нөгөө талаасаа бол бид тэр гарч ирж байгаа нөөцийнхөө тодорхой хэсгийн цалин, тэтгэврийг нэмэхээс гадна нөгөө тэтгэврийн зөрүүг нэмэгдүүлэхэд тодорхой хэмжээний хөрөнгийг гаргах нь зүйтэй гэсэн байр сууринаас бол цалин, тэтгэврийн 5.0-аас доошгүй хувь дээр барих нь зүйтэй гэсэн ийм санал байгаад байгаа юм. Цаана нь үлдэж байгаа мөнгөө үлдэж байгаа юм байдаг юм бол тэрийгээ тэтгэврийн зөрүү арилгах гэдэг рүүгээ тодорхой хэмжээний хөрөнгийг нэмж оруулахгүй бол ерөөсөө бид цалин, тэтгэврийг нэмэх гэхээсээ илүү өнөөдөр энэ тэтгэврийн зөрүүний асуудал чинь хамгийн их хүндрэл учруулаад байна л гэж ийм байр сууринаас байнгын хороон дээр цөөнх болсон. 

Д.Лүндээжанцан: Отгонбаяр гишүүн асуултаа асууя. 

С.Отгонбаяр: Баярлалаа. Эдийн засгийн байнгын хорооны дүгнэлттэй холбогдуулан 1-2 зүйлийг тодруулж асууя гэж бодсон юм. Яг өнөөдөр Сангийн яам үндсэн чиглэлд болон төсөвт тусгагдсан асуудлууд бол эдийн засгийн параметрийг үндэслэлтэйгээр тооцож оруулж ирж байгаа зүйлүүдийг Эдийн засгийн байнгын хороо маань энэ үндэслэлгүйгээр үнэ, энэ төсвийн орлогыг нэмэгдүүлэх асуудал дээр бас тодорхой тийм тооцоогүйгээр, судалгаагүйгээр дэмжиж оруулж ирж тайлагнаж байгаа асуудал бас сонирхол татаад байна л даа. Тухайлах юм бол үндсэн чиглэл дээр эдийн засгийн өсөлтийг 6.0-аас доошгүй хувиар байхаар төлөвлөөд ерөнхийдөө олон жилийн дунджийг авч тооцсон асуудал тусгасан байгаа. Гэтэл 7.0 хувь болгож оруулж ирээд ингээд төсвийн орлогыг хийсвэрээр нэмэгдүүлэх асуудал 3.0 тэрбумаар нэмэгдүүлээд явж байгаа байдал гарч байна. 

Дээрээс нь зэсийн үнийг бол бид нар тодорхойлдоггүй. Эдийн засгийн байнгын хороо ч юмуу, эсвэл Эрдэнэт үйлдвэр өөрөө тодорхойлох юм байхгүй энэ чинь олон улсын биржийн үнийг баримталж, дэлхийн зах зээлийн үнэ ханшаар тодорхойлогддог зүйлийг шууд аваачаад 150-200 доллараар нэмэгдүүлээд тэрнээсээ одоо ингээд төсвийн орлогыг хийсвэрээр нэмэгдүүлж харуулж байгаа. Магадгүй энэ үнэлгээ бол энэ хэвээрээ байгаад байх ч юмуу, үгүй ч юмуу зах зээлийн үнэ ханш доошоо унахыг ч үгүйсгэхгүй. Тийм учраас орлого бас буурах хандлага гарахыг ч үгүйсгэхгүй. Тэгэхээр зүгээр энэ харьцаануудыг тооцохгүйгээр оруулж ирээд шийдүүлэх гээд яваад байгаа юм болов уу гэсэн ойлголт байна л даа. Түрүү зарим нэг гишүүд хэлж байх шиг байна, Эрдэнэтээс орох төсвийн орлогыг 20.0-30.0 тэрбумаар байх гээд ерөнхий тоо аваачиж тавиад тэрийгээ дэмжүүлээд явсан байх жишээтэй. Ийм байдлаар бид нар эдийн засагт тухайлбал төсвийн орлогыг бүрдүүлэхэд хандах юм бол энэ Засгийн газар чинь бас тийм даац байхгүй байгаа гэдгийг ойлгох хэрэгтэй байхаа. Яагаад ингэж тооцсон юм болоо, энийг тодорхой хариулт өгвөл зүгээр байна. 

Дээрээс нь бас нэг зүйлийг нэмж хэлэхэд бол импортыг Сангийн яам 8.0 хувьтай байхаар бас ялгаа байхгүй олон жилийн дунджаар тооцож гаргаж ирж байгаа эдийн засгийн үзүүлэлтээрээ. Гэтэл 10.0 хувьтай болгоод дээрээс нь 4.0 тэрбумаар орлогыг нэмэгдүүлж байгаа асуудал нь бас их сонирхол татаж байгаа. Энэ бол эргээд бас эдийн засагтаа сөрөг нөхцөл байдал үүсгэж болзошгүй байгаа юм биш үү гэж хэлэх гээд байна л даа. Тийм учраас та бүхэн энэ дээр бас тодорхой тооцоо, судалгаа байгаа эсэхийг хариулж өгөхгүй юу. Сангийн яам нэг хувь тэнцэл гаргаж ирдэг, манайх гишүүд санал гараад тэрийгээ бөөндөөд дэмжигдээд явчих юм бол манай улсын тухайлбал Засгийн газрын эдийн засгийн чадавхи бол угаасаа байхгүй байгаа гэдэг нь харагдаж байгаа. Хиймэл байдлаар цаашдаа яваад байх юмуу, яах юм. Энийг тодруулахгүй юу. Баярлалаа. 

Д.Лүндээжанцан: За Дамиран гишүүн. 

Ц.Дамиран:  Эдийн засгийн байнгын хорооны ажлын хэсэг яриад төсвийн орлого талыг 30.0-40.0 тэрбум төгрөгөөр нэмэгдүүлэх ийм боломж байна гэсэн саналыг оруулж хэлэлцүүлсэн. Энэ дээр гишүүд бол дэмжсэн. Би нэг бүрчлэн танилцуулъя л даа. 

Төсөв дээр бол зэсийн үнийг 2355 төгрөгөөр тусгасан байгаа. Сүүлийн сарын дунджаар бол зэсийн үнэ 2700-3000 долларын үнэтэй байна тонн зэс. Дэлхийн захын эдийн засагчдын үзэж байгаагаар зэсийн хэрэгцээ нэг их буурахгүй, тэр дундаа 2008 оны олимптой холбогдуулаад Хятадын зах зээл дээр зэсийн хэрэгцээ асар их байхаар байна. Ер нь зүгээр зэсийн үнийг олон жилийн дунджаар харахад бол нэг өсөөд, аажимдаа буураад, өсөөд байдаг. Энэ буурах давтамж нь бол 2-3 жилийн давтамжтай. Тийм учраас л 2005 онд зэсийн үнэ 2500-гаас нэг их буухгүй байх. Яг бидний хэлэлцэж байгаа үед зэсийн үнэ 3000 доллартай байгаа нэг тонн зэс. Ингээд бид нар 155 доллараар нэг тоннын зэсийн үнийг нэмээд ингээд тооцсон юм л даа, 5.0 тэрбум гаруй төгрөг нэмэгдэхээр тооцсон. 

Эдийн засгийн өсөлтийн хувьд гэвэл энэ жилийн бодит өсөлт урьдчилсан байдлаар 9.3 хувийн өсөлттэй байхаар байгаа. 2004 оны эцэст Монголын эдийн засаг 9.3 хувиар өснө хамгийн багаар бодоход. 2005 оны урьдчилсан байдлаар гадаад болон дотоод нөхцөлд тийм айхтар хүндрэл байхгүй. Тийм учраас ядаж 2.0 гаруй хувиар бууруулаад 7.0 орчим хувь, өөрөөр хэлбэл Засгийн газар 6.1 хувиар өсгөхөөр оруулж ирснийг 0.9 хувиар нэмэгдүүлье гэсэн ийм байдлаар. Эдийн засгийн өссөнөөс 3.0 орчим тэрбум төгрөгийн орлого нэмэгдэх байх гэсэн ийм тооцоо хийж байгаа. 

Дээр нь бид нар Монголбанкнаас их өрд авсан 100.0 сая долларын хүүгийн асуудал 15.0 тэрбум төгрөгийн асуудал яригдаад байгаа. Энийг бид нар тооцоод 3.0 тэрбум гаруй төгрөг өгөхөд болох юм байна гэж, ер нь орохгүй байсан ч болно л доо. Яагаад гэхээр зэрэг УИХ-д бол хууль тогтоох дээд байгууллага. Тэгэхдээ бид нар бас Монголбанкны гарыг мухарлаж болохгүй мөнгөний бодлого явуулахад зохих хэмжээний гол механизм болсон тэр мөнгийн авчихаад эргүүлж төлөх ёстой. Зах зээлийнхээ зарчмаар тохироод доллараар зээлээд импортоор нэмэх нь 0.5 гээд л 100.0 сая доллар, 2.5 хувиар өсгөхөд 2.5 сая доллар болж байгаа юм. Энийг монгол мөнгөнд шилжүүлээд 3.2 тэрбум төгрөг төлөхөөр ингэж гэрээ хэлцэл хийвэл яасан юм бэ гэсэн, энэнээс бол 12.0 орчим тэрбум төгрөгийн боломж байгаа. 

Импортын татварын хувьд гэвэл сүүлийн 2000 оноос хойш 8,9,12,15 гээд энэ 2004 оны импортын өсөлт 15.0 хувь байгаа. Засгийн газар бол 8.0 хувиар өсгөхөөр орж ирсэн. Энийг 2.0 хувь нэмээд 10.0 хувь болгоё л гэсэн ийм л тооцоо хийсэн. Өөрөөр хэлбэл импортоос орох орлогын хэмжээ, импортын татварыг нэмэгдүүлж байгаа юм биш. Импортын татвараас орох орлогын хэмжээг л 2.0 хувиар нэмэгдүүлье. Энэ жил 15.0 байгаа, 10.0 болгож буулгая л гэсэн ийм нилээн буулгаж байгаа 5.0 хувиар буулгаж байгаа энэ жилийн гүйцэтгэлээс. Ингээд тооцоход 4.0 тэрбум орчим төгрөг байгаа юм л даа. 

Дээр нь тусламжийн орлого гэж юм байгаа. Энд бол но-той Сангийн яамныхан энийг тайлбарлаад байгаа. Өнгөрсөн жилийнхээс 7.7 тэрбум төгрөгөөр бууруулсан байгаа, сүүлийн 4 жилийн дунджаас 7.0 тэрбум төгрөгөөр бууруулсан байгаа. Энийг ядаж 5.0 тэрбум төгрөг нэмэгдүүлье л гэсэн ийм л юм. Хэрвээ энэ болохгүй бол Эрдэнэтийн болон бусад төрийн өмчийн томоохон байгууллагуудын девидентийг нэмэх ийм боломж юу байна. Ямар ч байсан 30.0 орчим тэрбум төгрөгийн боломж байна гэсэн ийм л тооцоог хийж байгаа. Гэхдээ энэ Эдийн засгийн байнгын хорооны дүгнэлт болохоос биш энэ дээр санал хурааж шийднэ, тал талаасаа ярьж байгаад шийднэ. За баярлалаа. 

Энэ бол тэнгэрээс авсан тоо биш, бид нар бас эдийн засаг гадарладаг ийм мэргэжлийн улсууд байгаа шүү. 

Д.Лүндээнжанцан: За Дамиран даргад баярлалаа. Гүндалай гишүүн асуултаа асууя. 

Л.Гүндалай: Баярлалаа. Эрдэнэтийн зэсийн нэг тонны худалдаж байгаа үнэ яг өнөөдрийн байдлаар ямар байна, нэгдүгээр асуулт. 

Хоёрдугаарт асуулт, Эрдэнэтийн ноогдол ашиг гээд хэдэн тэрбум төгрөг хуримтлагдаад байна. 

Гуравдугаарт, энэ улсын төсвийг хэлэлцэж байх явцад маш их хэмжээний мөнгө орлого болж орох тийм боломж нээгдээд байгаа. Энэ бол Эдийн засгийн байнгын хороо, Төсвийн байнгын хороо, бусад байнгын хороод дээр яригдаад батлагдаад, дэмжигдээд ирсэн саналууд маш их байна. Жишээлбэл, өчигдөр орой Төсвийн байнгын хороо, бусад байнгын хороодын гаргасан зарчмын зөрүүтэй саналуудаар санал хураалгаад тэгээд 7 зүйлийн эхний орж ирсэн асуудлыг бол дэмжсэн. Энэ 7 зарчмын зөрүүтэй тэр орлого нэмэгдүүлсэн саналуудыг багцлаад харж байхад ер нь бараг 50.0-иар тэрбум төгрөг нэмэгдэхээр харагдаж байгаа. Энд бол миний саяын яриад байгаа Эрдэнэтийн ноогдол ашиг гэхэд 30.0 тэрбум төгрөг, хэрвээ бид нар зэсийн үнийг 2350-иар гэж тооцсон байгаагийн 2500 гэж 2005 онд тооцох юм бол мөн одоо 6.0 тэрбум төгрөг орж ирэх жишээтэй. 

Гэхдээ миний ойлгож байгаагаар бол миний авсан мэдээллээр Эрдэнэтийн зэсийн тонны үнэ өнөөдрийн ханшаар бол 2722 ам.доллар гэж байна, тэгэхээр бид нар 2500-гаар тооцож бодно гэхэд бол бүр ч өшөө багаар бодсон байх жишээтэй. Одоогийн байгаагаас нь буурахгүй гэж сая Эрдэнэтийн зэсийн олборлолт, мөн цаашаа худалдаалагдах зах зээл нь хумигдахгүй гэж Эдийн засгийн байнгын хорооны Дамиран дарга маань үзэж өөрийнхөө прогнозоо гаргаж байна шүү дээ. 

Ингээд бодох юм бол энэ төсөвт чинь маш их мөнгө байжээ гэдэг нь бол харагдаж байна. Энэ их мөнгийг, 50.0 гаруй тэрбум төгрөгийг энэ Монголын үр хүүхэд тэр итгэлийн мөнгөнд өгч болоогүй юмуу гэж би асуугаад байгаа, миний асуулт бол. Мөнгө байхгүй, байхгүй, болохгүй байна, болохгүй байна гэж байгаад 21.0 тэрбум төгрөг гаргасан, 21.0 тэрбум төгрөгийн эх үүсвэр суучихаад байгаа. Одоогийн энэ төсөв ярьж байгаа үед Төсвийн байнгын хороо, Эдийн засгийн байнгын хороон дээр аль аль нь дэмжигдсэн орлогын эх үүсвэрүүдийг нэмэхэд 70.0-аад тэрбум төгрөг бэлэн гарч ирчихээд байна. Тэгэхээр энэ 70.0 тэрбум төгрөгийг нийтдээ тэр хүүхдүүддээ өгье гэдэг ийм санал яагаад үндсэн чиглэлд орж ирээгүй юм бэ гэдгийг асуумаар байх юм. Ийм гурван асуулт асуумаар байна. 

Д.Лүндээжанцан: Хаанаас асууж байна Гүндалай гишүүн ээ. 

Л.Гүндалай: Гол нь Санхүү, эдийн засгийн яамнаас. 

Д.Лүндээжанцан: Тэр яам хамаагүй, бид чинь зөвхөн байнгын хорооны дүгнэлтээс асууж байгаа. Саналын томъёоллуудаар санал хураах явцад ажлын хэсгийнхэн тайлбар өгч болно. 

Л.Гүндалай: Эрдэнэтийн зэсийн талаар, тэр үнийн талаар, ноогдол ашиг хаана байгаа талаар хэн нь тайлбар өгөх юм, би бол Сангийн яам тайлбар өгөх байх гэж бодож байсан. Нөгөө асуулт дээр нь холбогдох байнгын хороо нь саналаа өгөөч. 

Д.Лүндээжанцан: Дамиран даргаа та хариулдаа. 

Ц.Дамиран: Баярлалаа. Тэгэхээр бид нар Эдийн засгийн байнгын хороон дээр төсвийн орлогыг нэмэгдүүлэх эх үүсвэр байна, гэхдээ ний нуугүй хэлэхэд өчигдрийн Төсвийн байнгын хороонд хураадаг шиг 50.0-60.0 тэрбумаар гарахгүй юм шиг байна лээ үнэхээр. Тийм учраас энийг сайн шахвал 30.0, гэхдээ сая хэллээ тусламжийн орлого гэхэд яг мэргэжлийн улсууд нь болохоор үнэхээр гэрээ хэлэлцээр нь одоо хүртэл байхгүй гэсэн юм ярьж байгаа. Тусламжийн орлого хэрвээ орж ирэхгүй бол энэ зүгээр томоохон үйлдвэрүүдийнхээ девидент, түрээсийн орлогоос ийм хэмжээний юм олох боломжтой. За даа 30.0 тэрбумаас цааш нэг их гарахгүй юм шиг байна лээ. Зэсийн үнэ бол сая Гүндалай гишүүний хэлдэг, өнгөрсөн хагас сайн өдрийн Лондонгийн бирж дээр тонн зэсийн үнэ 3000 доллар хүрсэн, дунджаар бол 2700 гаруй л байгаа сүүлийн сарын дунджаар. Ийм л байгаа. 

Ноогдол ашиг энэ жил Эрдэнэтийнх 3.4 тэрбумаар төсөвлөж орж ирсэн байгаа, энэнээс илүү, сайн тооцоод эргээд үзвэл энийг ярьж болно л доо. Энийг Сангийн яамныхан яг нарийн юмаа, бид нар бол Эрдэнэтийн девидентийг өсгөх талаар байнгын хороон дээр яригдаагүй. Зүгээр тусламжийн орлого хэрвээ одоо үнэхээр боломжгүй бол Эрдэнэт мэтийн томоохон улсын үйлдвэрийн газруудынхаа девидентийг эргэж харъя гэсэн ийм л байдлаар ярьсан болохоос биш. Эдийн засгийн байнгын хороон дээр яг тэдээр нэмэгдүүлнэ гэсэн асуудал орж ирээгүй. 

Л.Гүндалай: Энэ төсвийн төсөл дээр чинь Эрдэнэтэд 29.9 тэрбум төгрөгийн ногдол ашиг одоо байж байна гэж бичсэн байна. Тэрнээс өшөө их байгаа гэж бодоод байна. Энэ дээр тодорхой хариу авмаар байна, 4.0 тэрбум төгрөг биш 30.0 тэрбум төгрөг тэнд бэлэн байж байна. Тэрийгээ улсын төсөвт тусгахгүй байна шүү дээ тэрийгээ. 

Д.Лүндээжанцан: За Сангийн сайд Алтанхуяг хариулна. 

Н.Алтанхуяг: Эрдэнэтийн хувьд хоёр төрлийн юм байгаа, нэгдүгээрт, аж ахуйн нэгжийн орлогын албан татвар байдлаар бид нар Эрдэнэтээс орж ирэх орлогыг 37.1 тэрбум төгрөгөөр тооцоолсон байна. Энэ бол төсөв дээрээ суугаад зардал талдаа зарлагуудаа санхүүжүүлээд явах ийм тоо. Өшөө нэг юм яригдаад байгаа Эдийн засгийн байнгын хороон дээр. Энэ Эрдэнэт улсын үйлдвэрийн Монгол Улсын ноогдол ашиг гэдэг юм байх ёстой. Тэр мөнгө хэд байх, яаж авах, хэзээ авах, юунд зарцуулах вэ гэж. Тэгэхээр энийг бид нар Эрдэнэт үйлдвэрийн даргатай ярьж үзсэн. Энэ мөнгө бол ноогдол ашгийг бол Эрдэнэтийн Совет хуралдаж хуваарилдаг. Одоогийн багцаалж байгаа байдлаар бол 2003 оны девидентийг өгөөгүй байгаа, 2004 оныхыг бас өгөөгүй аль аль нь хурлаа хийж шийдэх ёстой. Эндээс нэг нийлбэр дүнгээрээ 30.0-аад тэрбум төгрөгийн ноогдол ашиг ирэх ийм төлөвлөгөө, боломжтой байгаа. 

Тэгэхдээ эрхэм гишүүдэд би бас нэг зүйлийг хичээнгүйлэн тайлбарлаад байгаа. ОХУ-д төлсөн өрийн үлдэгдэл болох энэ онд багтааж заавал төлөх ёстой 39.0 сая ам.доллар буюу 40.0 хэдэн тэрбум төгрөгийг Айвенхоумайнзид заавал төлөх учиртай. Яг өнөөдрийн байдлаар төлөх өр нь бол 39.0 тэрбум, энэнээс 13.0-ыг дотоод зээллэгээр төлсөн байгаа, сар сард нь заавал төлж явах ёстой учраас. Тэгэхээр одоо 11, 12 сард бол нийлбэр дүнгээрээ 26.0 сая доллар, өмнө дотоод зээллэгийн 13.0, ингээд 39.0 сая доллар бол хэрвээ Эрдэнэтээс мөнгө орж ирдэг юм бол энэ рүү л явна, өөрөө хаашаа ч явахгүй. Ийм өр байгаа шүү дээ бид нарт өмнө нь уламжилж ирсэн өр. Тийм учраас би Эдийн засгийн байнгын хороон дээр бас гишүүдэд хэлж байгаа. Эрдэнэтийн ноогдол ашиг гэдэг юм ямар нэгэн байдлаар хуваарилагдах байх, он гараад ч юмуу, хэзээ ч юм. Тэр бол энэ өрөнд явна. Тэр хүртэл бид нар дахиад дотоодоос зээл авч тэр Айвенхоугийн өрийг дарна гэсэн ийм л байдалтай байгаа. Яг төсөв дээрээ сууж байгаа мөнгө нь бол Гүндалай гишүүн 37.1 тэрбум төгрөгийг Уулын баяжуулах Эрдэнэт үйлдвэрээс аж ахуйн нэгжийн орлогын албан татвар байдлаар авч байгаа юм. Дээр нь газрын төлбөр гээд юм ордог юм тэр нь бол орон нутаг руу нь орно. Ийм л юм. 

Д.Лүндээжанцан: Байнгын хорооны дүгнэлттэй холбогдуулж асуух асуулт дууслаа. Ингээд завсарлага. 12.00 цагаас чуулганы хуралдаан үргэлжилнэ. Орж ирээд саналын томъёоллуудаар санал хураалт явуулна. 

Чуулганы нэгдсэн хуралдаан 11.40 цагаас завсарлаж, 12.30 цагт үргэлжлүүлэн хуралдав. 

Д.Лүндээжанцан: Санал хураана. Иймд ирцээ бүрдүүлж, санал хураалтанд оролцохыг гишүүдээс хүсч байна. 


Гишүүдэд анхааруулахад нэгдүгээр хэлэлцүүлгээр унасан санал бол хоёрдугаар хэлэлцүүлэгт буцаж орж ирэх эрх нь хаагддаг, ийм учраас санал гаргасан гишүүд санал хураалтандаа өөрсдөө байж байж үндэслэлээ сайн гаргаж, ингэж нэгдүгээр хэлэлцүүлэгт сайн хянамгай санал өгөхгүй бол нэгдүгээр хэлэлцүүлгээр шийдсэн асуудлыг хоёрдугаар хэлэлцүүлэг дээр сэргээж оруулж ирдэггүй. Харин хоёрдугаар хэлэлцүүлэг дээр бусад саналуудтай уялдуулах болоод хасах асуудал тавигддаг учраас нэмэх тухай асуудал байдаггүй гэдгийг гишүүдэд анхааруулж байна. 

УИХ-ын хуралдааны дэгийн 25.1-т санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно гэж заасан. Тэгэхээр санал гаргасан гишүүдээс хэн нэгэн нь төлөөлөх юмуу, хэд хэдэн хүн үг хэлж болно. Дээр нь бол дэмжсэн болоод эсрэг саналтай нэг нэг хүн үг хэлж болно. Ийм байдлаар санал хураалтаа явуулна. 

1.Төслийн  “Төрийн удирдлага, иргэний оролцоо” гэсэн нэгдүгээр бүлгийн 1 дэх зорилтын 15 дахь  заалтыг ”Цахим засаглал” хөтөлбөр хэрэгжүүлнэ.” гэж өөрчлөх. Төрийн байгуулалтын байнгын хороо дэмжсэн. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид нар. 


Санал гаргасан гишүүдээс үндэслэл яръя гэсэн саналтай гишүүд байвал нэр авъя. Эдгээр гишүүдээс ярих хүн бий юу. Алга байна. 


Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

27


Татгалзсан 

12


69.2 хувийн саналаар санал дэмжигдлээ. 

2.Төслийн нэгдүгээр бүлгийн 1 дэх зорилтын 17 дахь заалтаас “халах арга хэмжээ авна” гэснийг хасах. Төрийн байгуулалтын байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн Д.Дэмбэрэл, С.Ламбаа, Р.Раш,  Б.Эрдэнэсүрэн нар.

Байнгын хороодын саналыг дэмжье гэдгээр санал хураалт явуулъя. 


Бүгд 


40


Зөвшөөрсөн

34


Татгалзсан 

  6


85.0 хувийн саналаар санал дэмжигдлээ. 

3.Төслийн нэгдүгээр бүлгийн 1 дэх зорилтын 10 дахь заалтыг  “Yндэсний радио, телевизийг төрийн мэдлээс гарган, тэдгээрийн зорилго, зохион байгуулалт, үйл ажиллагааны зарчмыг тодорхойлж эрх зүйн орчныг бий болгох.” гэж өөрчлөх. Төрийн байгуулалтын байнгын хороо дэмжсэн. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид нар.


Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

30


Татгалзсан 

  9


76.9 хувийн саналаар санал дэмжигдлээ. 

4.Мөн нэгдүгээр бүлгийн 2 дахь зорилтын 1.2 дахь буюу:

-“Засаг захиргааны шинэтгэлийг хэрэгжүүлэх шаардлага, ач холбогдлын талаар өргөн хэлэлцүүлэг өрнүүлж, ард нийтийн санал асуулгаар уг асуудлыг шийдвэрлэх нөхцөл бүрдүүлнэ.  

-Иргэдэд үзүүлдэг эрүүл мэнд, боловсрол, харилцаа холбоо зэрэг зайлшгүй шаардлагатай төрийн үйлчилгээг хадгалах замаар одоогийн засаг, захиргааны бүтэц, зохион байгуулалтад өөрчлөлт оруулах асуудлыг судалж шийдвэрлэнэ.” гэсэн заалтуудыг нэгтгэх. Эдийн засгийн байнгын хороо дэмжсэн. Санал гаргасан УИХ-ын гишүүн Р.Буд, Ч.Содномцэрэн нар.

Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

20


Татгалзсан 

19


51.3 хувийн саналаар санал дэмжигдлээ. 

5.Төслийн нэгдүгээр бүлгийн 2 дахь зорилтын 5 дахь заалтын “багасгаж” гэсний дараа “үйлчилгээний хугацаа, хураамжийн хэмжээг оновчтой тогтоож мөрдүүлэх,” гэж нэмэх. Төрийн байгуулалтын байнгын хороо дэмжсэн. Санал гаргасан УИХ-ын гишүүн Г.Адъяа, Л.Гантөмөр, С.Отгонбаяр, А.Цанжид


Байнгын хорооны саналыг дэмжье гэдгээр санал хураалт явуулъя. 


Бүгд 


38


Зөвшөөрсөн

29


Татгалзсан 

  9


76.3 хувийн саналаар санал дэмжигдлээ. 

6.Төслийн нэгдүгээр бүлгийн 1 дэх зорилтын хүрээнд “Сайн засаглалын ил тод байдлыг хангах зорилгоор аливаа хуулийн төслийг Улсын Их Хуралд өргөн мэдүүлэхээс 30 хоногийн өмнө олон нийтэд мэдээлэх, нээлттэй засаглал веб-сайтыг энэ зорилгоор яам, агентлагууд ашигладаг байх шаардлагыг хэвшүүлнэ.” гэсэн заалтыг нэмэх. Төрийн байгуулалтын байнгын хороо дэмжээгүй. Санал гаргасан УИХ-ын гишүүн Г.Занданшатар. 

Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

27


Татгалзсан 

12


69.2 хувийн саналаар санал дэмжигдлээ. 

 
7.Төслийн “Нийгмийн бодлогын хүрээнд” гэсэн  хоёрдугаар бүлгийн 2 дахь зорилтын “Англи хэлийг хоёр дахь албан хэл болгох бэлтгэлийг хангахын тулд багш бэлтгэхэд хөрөнгө оруулалт хийж, сайн дурын багш нарын тоог нэмэгдүүлэх арга хэмжээ авна.” гэсэн 8 дахь заалтыг хасах. Эдийн засгийн байнгын хороо дэмжсэн. Санал гаргасан УИХ-ын гишүүн Р.Буд. Ч.Содномцэрэн нар. 


Гончигдорж гишүүн, Раднаа гишүүн нар үг хэлнэ гэж байна уу. УИХ-ын хуралдааны дэгийн 25.1-т санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно гэж заасан. Ийм учраас энэ саналыг гаргасан Буд, Содномцэрэн нар санал хэлэхгүй бол дэмжсэн болон дэмжээгүй нэг нэг хүн санал хэлэх үү, үгүй юу гэдэг асуудлаар Тамгын газраас тайлбар авч болно. Ер нь бол цөөнх болоогүй бол санал хэлэхгүй байна гэсэн үг биш, энэ дээр бол одоо гишүүд саналаа чөлөөтэй нэгдүгээр хэлэлцүүлгийн явцад ярихаас өөр арга байхгүй. Тийм учраас хоёр талаасаа сайн ярьж байж хураах асуудлууд гарч болно. 


За санал гаргасан гишүүд энэ дээр санал хэлэх үү. Байхгүй юу. За тэгвэл цаашаагаа явъя. Дэмжсэн, дэмжээгүй гэдэг байр сууриар Гончигдорж гишүүн. 


Р.Гончигдорж: Баярлалаа. Хурал даргалагчийн хэлсэн дээр баталгаажуулж хэлье. Албан ёсоор цөөнх болсон бол цөөнх болсон хүн энэ дээр үг хэлэх эрхээ авч байгаа юм. Энэ нь цөөнх болоогүй бол бусад нь үг хэлэхгүй байх эрхийг хасч байгаа юм биш, энийг бүр хатуу тогтоогоод авчих. Харин олон хүн хэлэхгүй нь тулд дэмжсэн, дэмжээгүй нэг нэг хүн хэлнэ гэдэг нь бол олон хүн яриад байхын хэрэггүй гэсэн ийм дэгийн заалт байгаа. 


Өнөөдөр шинэ Засгийн газрын мөрийн хөтөлбөрийн Монгол Улсын хөгжлийн асуудалд боловсролоор дамжсан хөгжлийн асуудалд нэг гол амин чухал зүйл нь бол англи хэлийг хоёрдогч хэрэглэгээний хэл болгох тухай асуудал бол гол асуудал гэж ингэж бүгдээрээ ойлгож байна. Өнөөдөр үнэхээр энэ нээлттэй ертөнцөд, энэ даяарчлагдаж байгаа ертөнцөд мэдээллийг олж авах, мэдээллийг түгээх, боловсрол олж авах, боловсролд оролцогч байх бүрэн боломжоо хэрэгжүүлэхийг тулд англи хэлийг ийм түвшинд нь сурах, сургах, хэрэглэх, хэрэглэгээнд оруулах асуудал бол зайлшгүй шаардлагатай байгаа. Энийг хүн болгон ойлгож энэ үүднээсээ Засгийн газрын мөрийн хөтөлбөрт энэ орсон заалт бол манай зарим гишүүдийн гоёчилж хэлдгээр бол нэг их сүрхий гялалзсан шигтгээ нь энэ байгаа юм. 


За энийг өнөөдөр ингэж тодорхойлсноороо мэдээж хэрэг пал цул хийтэл орж чадахгүй нь мэдээж хэрэг. Боловсрол бол өөрөө удаан хугацаанд үргэлжилдэг. Энэ мэдээж хэрэг өнөөдөр зорилгыг тавьснаараа бол ойрын 10 жил дотор, 5 жил дотор тодорхой хэмжээний ахиц дэвшил рүүгээ орох гэж байгаа ийм зүйл. Энд орохын тулд өнөөдөр багшлах боловсон хүчнийг бэлтгэх, тэдгээрийг давтан сургах, мөн энэ чиглэлд тодорхой олон улсын тусламж дэмжлэгүүдийг авах энэ асуудал бол маш чухал байгаа. Тийм учраас энэ асуудлыг Засгийн газрын мөрийн хөтөлбөрт байсан тэр заалтаар нь хэвээр үлдээх нь чухал зүйл юмаа гэдгийг манай эрхэм гишүүд залуу сонгогчдоо, ирээдүйн залуу иргэдээ дэмжиж энэ саналыг Засгийн газрынх нь саналаар хэвээр үлдээнэ гэдэгт би найдаж байна. 


Д.Лүндээжанцан: За Содномцэрэн гишүүн санал гаргагчийн хувьд ярих гэж байна уу. 


Ч.Содномцэрэн: Баярлалаа. Тэгэхээр энэ жаахан андуурсан юм шиг байна. Би уг нь ийм санал гаргаагүй юм. Англи хэлийг дэмжиж явдаг хүний нэг, өөрөө багш хүн. Тэгээд ийм санал гаргана гэж би бодооч үгүй явсан, харин ингээд ийм нэр ороод ирж уучлаарай. Би бол Засгийн газраас оруулж ирсэн саналыг дэмжиж байгаа шүү. 


Д.Лүндээжанцан: За Буд гишүүн саналаа ярих юмуу. 


Р.Буд: Энэ санаачлагч нь би биш протоколд үзээрэй энийг хожим. Гэхдээ нэг зүйлийг хэлье, энэ заалт Засгийн газрын мөрийн хөтөлбөрөөс өөрөө батлагдсан юм. Тийм учраас 2005 оны үндсэн чиглэл дээр оруулах шаардлагагүй юмаа гэсэн тийм л үндэслэлээр дэмжиж байгаа болохоос ер нь зарчмын хувьд дэмжиж байгаа нэгдүгээрт. 


Хоёрдугаарт, тэр багш нарт мөнгө гаргана гэдэг асуудал хэр оновчтой юм дээ, хэл бол өөрөө хүний хэрэглээний асуудал биш юмуу. Боловсрол гэж үздэггүй байх гэж эрдэмтэн мэргэд их л ярьдаг юм билээ. Би ийм л үндэслэлийг хэлэх байна. 


Д.Лүндээжанцан: За ажлын хэсгийнхэн. 


Г.Цэрэндулам: Би тайлбар хэлэх үү. Энэ яагаад ийм санал орж ирсэн юм гэвэл Төрийн байгуулалтын байнгын хороо хуралдсаны дараагаар Төрийн байгуулалтын байнгын хороон дээр ажилласан зөвлөх орж ирээд Засгийн газрын үйл ажиллагааны хөтөлбөр дээр англи хэлийг хоёр дахь албан хэл болгох гэдэг хэсэг нь хасагдсан юм шүү, энийг хасаарай гэсэн юм. Тэгэхээр энийг Засгийн газрын үйл ажиллагааны хөтөлбөртэй нийцүүлж найруулахаар санал хураахгүй үлдээж болох юм. 


Д.Лүндээжанцан: Санал хураахгүй найруулж болох юм байна Засгийн газрын мөрийн хөтөлбөрт. 


За Гончигдорж гишүүн.


Р.Гончигдорж: Хөтөлбөрт ороогүй асуудал ч гэсэн тодорхой үйл ажиллагааны хөтөлбөрүүдээр дамжиж хэрэгжээд тэгээд тэр хэрэгжих боломжоо олох, эсвэл өөр арга зам руу орох ийм олон боломжууд байгаа. Хэрэв тэр утгаар бүх л редакциудыг хийж байна гэх юм бол Засгийн газрын мөрийн хөтөлбөрт үг үсгээрээ ороогүй олон зүйлүүд өнөөдөр үндсэн чиглэлийн агуулгаар орж байгаа шүү. Засгийн газрын мөрийн хөтөлбөрт бол боловсролыг дэмжсэн хөгжлийн бодлогыг хэрэгжүүлнэ гэдгийг юу гэж ойлгох юм. Тэрний нэг элемент нь энэ зайлшгүй юм, юмыг механикаар ойлгохоо болъё. 

Засгийн газрын мөрийн хөтөлбөр гэдэг бол өөрөө ерөнхий агуулгаараа 4 жилд хэрэгжих, тэр агуулгыг ямар детальчилсан, нарийвчилсан ойлголтуудаар дамжуулж хэрэгжүүлэх вэ гэдэг асуудал нь үндсэн чиглэл болж орж ирдэг. Тэгэхгүй юм бол ерөөсөө үндсэн чиглэл гэдгээ гаргах хэрэггүй шүү дээ, Засгийн газрын мөрийн хөтөлбөр нь байж байна, төсөв нь байж байна. Тэгээд Засгийн газрын мөрийн хөтөлбөрийг хэрэгжүүлэх энэ жилийн төсвийн зардал бол ийм байх юм байна, зорилгын ажиллагаа нь ийм байх юм байна гээд ингээд дуусгана. Тийм учраас бол Тамгын газар ч ялгаа байхгүй бусад газар бол ингэж механикыг ерөөсөө хэлж болохгүй. Би энд Цагаан сайдыг сонсохыг хүсч байна. 

Энэ чинь боловсролын асуудал, боловсролын хөгжлийн асуудал, Засгийн газрын хөтөлбөр дотор хэрэгжүүлэх гэж байгаа олон зүйлүүдийн нэг тулгуур зүйл нь энэ механизмаар хэрэгжинэ. Магадгүй Засгийн газрын мөрийн хөтөлбөр дотор механизм болгож байгаа жижиг зүйлүүдийн хасъя гэсэн агуулгаар хасагдсныг үгүйсгэхгүй. Механизм болж байгаа жижиг зүйлүүд нь үндсэн чиглэлээр дамжиж жил болгон тодотголууд явж байна гэсэн ийм агуулга байгаа шүү. Тийм учраас ерөнхий агуулгыг нарийвчлах үндсэн чиглэл, Засгийн газрын мөрийн хөтөлбөр хоорондын тэр делактикийг алдуулж болохгүй шүү. Тэнд хассан нь зорилго хасагдсан гэсэн үг биш шүү. 

Д.Лүндээжанцан: Англи хэлийг хоёр дахь албан хэл болгох гэдэг үгийн хасаад тэр англи хэлний багш бэлтгэх, хөрөнгө оруулалтаараа гэдэг нь. Англи хэлийг хоёр дахь албан хэл болгох гэдэг томъёолол хэр оновчтой юм бэ, тэрийг хэзээ, хаанаас гаргасан томъёолол вэ гэдэг дээр л байгаа болохоос. Англи хэлний ач холбогдол нь бол ойлгомжтой. Энийг бол англи хэлний хөтөлбөр гэдэг юмуу тусгай баримт бичгээр баталгаажуулж дараа нь гарч ирвэл хоёр дахь хэл болгох асуудал яригдана. Ийм учраас англи хэлний ач холбогдлын ойлгоод англи хэлний боловсролыг дээшлүүлэхийг тулд тэр англи хэлний багш бэлтгэхийн тулд хөрөнгө оруулалт хийх, сайн дурын багш бэлтгэх тоо энэ юм нь хэвээрээ үлдэнэ. Ганцхан англи хэлийг хоёр дахь албан хэл болгох гэдэг үг нь дээр нь нэг удаадаа энэнээс авчихъя гэж тэгэж л ойлгогдож Төрийн байгуулалтын байнгын хороон дээр яригдсан юм байна гэж ойлгосон. Тэрнээс биш энэ заалт бол үндсэн чиглэл дээрээс хасагдахгүй, англи хэлийг хоёр дахь албан хэл болгоно гэдэг үгийн хасч байгаа гэж ойлгож байна. Эсвэл санал хураагаад шийдэх юмуу, санал гаргасан эзэн нь олдохгүй байгаа юм. Ийм учраас энийг онгорхой орхиод протоколд тэмдэглүүлээд найруулга, Засгийн газрын хөтөлбөр, бусад зүйлтэйгээ үз, Төрийн байгуулалтын байнгын хорооны протокол үз. Ингээд хоёр дахь хэлэлцүүлэг бэлтгэх үед энийг салаа утгагүй болгож оруулж ирээч. Дараа нь хоёрдугаар хэлэлцүүлэг дээр байнгын хороон дээр яръя. 

Р.Гончигдорж: Ер нь өөрөө ийм зорилгын хүрээнд тавиад англи хэлний багш бэлтгэх, англи хэлний багш бэлтгэхэд хөрөнгө оруулалт оруулах гэдэг ойлголт өөрөө энэ агуулгын дор явагдаж байна гэдэг бол цаашдаа бид нар энэ дээр олон улсын янз бүрийн тусламж дэмжлэгүүдийг авч хөрөнгийн эх үүсвэрийг дайчлах ийм боломж нь өөрөө ийм зорилгыг тавьсан хүрээндээ бий болж байгаа юм. 

Бид нар нэг зүйлийг бодъё л доо бидэнд бараг хамаагүй байх л даа, бидний насан дээр англи хэл албаны болчихоод бид англи хэлгүй бол төрийн албанд орохгүй болчих тэр үе арай болоогүй. Бидний дараагийн үе тийм түвшинд хүрнэ, хүргэнэ гэдэг зорилгоор энэ явж байгаа юм. Энэ чиглэлээр ч гэсэн бид нар ярьж байгаа. Том сорилын сангаас олгох тухай хөрөнгийн асуудлыг ч гэсэн энэ рүү дайчилж ийм зорилгыг бид тавьж байна гэдгээрээ өнөөдөр бол тэндээс дэмжлэг авч тэр эх үүсвэрээр энийг бэлтгэх боломж гарна. Тэгэхгүй зүгээр л байдаг хуучин шиг англи хэлний багш нараа сайжруулна, англи хэлний сургалтыг сайжруулна гэх юм бол байдаг л үг. Агуулга өөрөө ингэж тавигдаж байгаа, ингэж тавигдснаараа цаашаа бол өөрөө дорвитой ахиц руу орох ийм л зорилго шүү дээ. Тийм учраас энд бүгдээрээ сайн мэдэж байгаа улсууд, бүгдээрээ өндөр дээд боловсролтой улсууд эний ач холбогдлыг өнөөдөр ойлгож байгаа байх. Би Цагаан сайдыг энэ дээр үгээ хэлээчээ гэж бодож байна. 

Техникийн засвар гэж ингэж орж ирж болохгүй шүү. 

Д.Лүндээжанцан: Санал гаргасан гишүүд нь байхгүй байгаа, хоёрдугаар хэлэлцүүлгийг хийхдээ байнгын хороон дээр энийг жич авч үзээ. Яагаад гэхээр энэ чинь санал гаргасан хүн байхгүй, хоёр санал гаргасан хүн татгалзсан. Ер нь цаашаа хуулиараа явъя. 

За цаашаагаа явъя. 

8.Төслийн хоёрдугаар бүлгийн 2-дахь зорилтын “Ерөнхий боловсролын шинэ стандартыг хэрэгжүүлж, 12 жилийн тогтолцоонд шилжих бэлтгэлийг хангах ажлыг эхлүүлнэ” гэсэн 6 дахь заалтыг “Ерөнхий боловсролын шинэ стандартыг мөрдөж эхлэхийн зэрэгцээ ерөнхий боловсролыг 11 жилийн тогтолцоонд шилжүүлнэ” гэж өөрчлөх. Нийгмийн бодлогын байнгын хороо дэмжсэн. Санал гаргасан УИХ-ын гишүүн А.Цанжид. 

Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

23


Татгалзсан 

16


59.0 хувийн саналаар санал дэмжигдлээ. 

9.Төслийн хоёрдугаар бүлгийн 2 дахь зорилтын 7 дахь заалтыг “Сургуулийн өмнөх боловсролын хамран сургалтыг 45, суурь боловсролын хамран сургалтыг 90,8 хувьд тус тус хүргэнэ” гэж өөрчлөх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Б.Эрдэнэсүрэн.

Байнгын хорооны саналыг дэмжье гэдгээр санал хураалт явуулъя. 


Бүгд 


39


Зөвшөөрсөн

32


Татгалзсан 

  7


82.1 хувийн саналаар санал дэмжигдлээ. 

10.Төслийн хоёрдугаар бүлгийн 2 дахь зорилтын 14 дэх заалтыг “Дээд боловсролын байгууллагын болон сургалтын хөтөлбөрийн магадлан итгэмжлэлийг үргэлжлүүлнэ. Магадлан итгэмжлэгдэх сургалтын байгууллагад тавигдах шаардлага, стандартыг олон улсын жишигт хүргэнэ” гэж өөрчлөх. Нийгмийн бодлогын байнгын хороо дэмжсэн. Санал гаргасан УИХ-ын гишүүн А.Цанжид,  Б.Эрдэнэсүрэн нар.

Засгийн газраас, ажлын хэсгээс санал байна уу. За Цагаан сайд. 

П.Цагаан: Энэ саналыг авч болно л доо, тэгэхдээ хурал даргалагчаас хүсэхэд бол бодлогын шинжтэй 7, 8 дээр үг хэлье гэхэд үг хэлэх боломж олгосонгүй. Энэ 9, 10-ыг бол авч болно л доо. 

Байнгын хорооны саналыг дэмжье гэдгээр санал хураалт явуулъя. 


Бүгд 


40


Зөвшөөрсөн

29


Татгалзсан 

11


72.5 хувийн саналаар санал дэмжигдлээ. 

11.Төслийн хоёрдугаар бүлгийн 2 дахь зорилтын “Сурагч, оюутны хувийн эрх чөлөөг хүндэтгэж нууцад нь хамаарах мэдээллийг хамгаалах арга хэлбэрийг туршин нэвтрүүлж эхэлнэ” гэсэн 19 дэх заалтыг хасах. Нийгмийн бодлогын байнгын хороо дэмжсэн. Санал гаргасан УИХ-ын гишүүн А.Цанжид. 

Ажлын хэсгээс тайлбар өгөх гэж байна, за Цагаан сайд. 

П.Цагаан: Урд санал хураагдсан асуудлаар ярьж болох уу, үгүй юу. 

Д.Лүндээжанцан: Өөрөө хэлээгүй учраас би бусад гишүүд гаргахгүй учраас би тайлбаргүй явуулсан юм. Тэрийг хоёрдугаар хэлэлцүүлэгт байнгын хороогоор хэлэлцэх үед ярьж болно шүү дээ. 

П.Цагаан: Тэр хасагдсан асуудлуудыг уу. 

Д.Лүндээжанцан: Хасагдсан асуудал гэж 12 жилийн юу л хасагдсан, бусад нь хасагдаагүй, тэр англи хэл чинь хэвээрээ үлдсэн.  

П.Цагаан: Найруулгаар 10-ыг авахдаа бол ойртуулна гэдэг юмуу тэгэж авахгүй бол жилийн дотор хүргэнэ гэдэг бол жоохон хэцүү асуудал байгаа. 

Д.Лүндээжанцан: Жишигт ойртуулна гэж байсан уу. За тэгвэл энэ 10 дээр олон улсын жишигт ойртуулна гэж оруулах. 

П.Цагаан: 11-ээр ийм л зүйл байгаа юм л даа, УИХ-ын эрхэм гишүүд ээ та бүхэн зүгээр мэргэн ухаан, оюун ухаандаа тунгаана биз дээ. Энэ хүүхдүүдийн, хуучин чинь онц сурлагатан, муу сурлагатан, тахир гурав гээд л янз бүрийн, одоо бол тэрнээс зайлсхийдэг янз бүрийн аргууд нэвтэрч байгаа юм байна л даа. Бусад улс оронд нэвтрээд удаж байгаа. Тэрнээсээ болоод хүүхэд, оюутан, залуучууд сэтгэл санааны хямралд ордог ч юмуу, нууц нь алдагддаг ч юмуу, буруу, зөрүү ашиглагддаг энээ тэрээ гээд ёс суртахууны, нийгмийн их олон асуудал байгаа юм л даа. Тийм учраас уг нь үндсэн чиглэлд тусгагдсан энийг ядахдаа туршиж нэвтрүүлж эхэлмээр л байгаа юм л даа. Багш нь мэддэг, оюутан нь мэддэг, тэгээд итгэмжлэгдсэн төлөөлөгч эсвэл эцэг, эх нь мэддэг ийм зүйлээ туршаад явчихмаар байх юм. Хэрэв хасах юм бол тэгээд хуучнаараа л явна гэсэн үг л дээ. 

Д.Лүндээжанцан: Санал хураалтаа явуулъя. Байнгын хорооны саналыг дэмжье гэдгээр санал хураалт явуулъя. 

77.5 хувийн саналаар санал дэмжигдсэнгүй. 

За ингээд завсарлахдаа бол яг цагтаа завсарлаж байгаа юм, цуглахдаа бол цагтаа ирэхгүй байгаа юм. Ийм учраас 12 дахь саналаас эхэлж санал хураана, дараа нь бид байгаагүй учраас ийм ийм шалтгаантай учраас ингэлээ гэдэг юмыг ярихгүй байх хэрэгтэй. Ийм учраас 15.00 цагаас Их Хурлын Дэгд заасны дагуу яг цагтаа ирэхийг эрхэм гишүүдээс хүсч байна. За ингээд тавтай хооллохыг хүсч байна. 

Чуулганы үдээс өмнөх хуралдаан 13.10 цагт завсарлаж, үдээс хойшхи хуралдаан 15.30 цагаас эхлэн үргэлжлүүлэн хуралдав. 


Д.Лүндээжанцан: Намын бүлгийн хуралдаанаас бусад хуралгүй үед зохион байгуулж болно гэсэн. Тэгэхээр яг албан ёсны хуулиар хуралдаантай ийм өдөр бол Пүрэв гариг байгаа юм. Их Хурлын гишүүдийн бүх ажлаа зохицуулдаг хамгийн үндсэн гол ажил болох хууль тогтоох ажил, хууль тогтоох ажлын хамгийн оргил үе болох Пүрэв гаригийн хуралдаанд бол зайлшгүй оролцож ажлаа зохицуулж байх шаардлагатай. Энэ үед хэрвээ хэлэлцэж байгаа асуудалтай холбоотой шаардлага гарвал нам, эвслийн бүлэг завсарлага тодорхой хугацаагаар авах ийм хуулийн заалттай байна. 


Ийм учраас гишүүд нэгдсэн хуралдаандаа хүрэлцэн ирэхийг та бүхнээс хүсч байна. Одоо Амаржаргал, Бат-Yүл, Б.Бат-Эрдэнэ, Д.Бат-Эрдэнэ, Батаа, Б.Батбаяр, Н.Батбаяр, С.Батболд, Сүх.Батболд, Батхүү, Гүнддалай, Ганди, Гантөмөр, Жаргал, Жаргалсайхан, Занданшатар, Зоригт, Мөнх-Оргил, Наранцацралт, Нямдорж, Одбаяр, Одончимэд, Очирхүү, Раднаа, Санжмятав, Содномцэрэн, Сономпил, Тэрбишдавга, Хүрэлсүх, Цэнгэл, Цэрэнбалжир, Шаравдорж, Энхболд нарын гишүүд санал хураалтандаа оръё. 


Амаржаргал гишүүн бол Онцгой албан татварын хуультай холбоотой саналын зөрүүтэй учраас Yндсэн чиглэлийг хэлэлцэхтэй холбоотой хуралд албан ёсоор суухгүй гэсэн ийм байр суурь илэрхийлсэн байна. Энийг гишүүдэд танилцуулъя. Манай Тамгын газрынхан Дэгийнхээ тухай хуультай холбогдуулаад үүнийг тодруулна биз ээ. 


Цаг одоо 15.38 минутад үдээс хойшхи хуралдаан эхэлж байгааг албан ёсоор протоколд тэмдэглүүлье. Ингээд санал хураалтаа явуулъя. 

12.Төслийн хоёрдугаар бүлгийн 2 дахь зорилтын 22 дахь заалтыг “Ерөнхий боловсролын сургууль, мэргэжлийн сургалт-үйлдвэрлэлийн төвийг сургалтын тоног төхөөрөмжөөр хангаж, эдгээр сургууль, төвийн 25 хувийг тогтоосон стандартын дагуу компьютержүүлж, сүлжээнд холбох ажлыг үргэлжлүүлнэ” гэж өөрчлөх. Нийгмийн бодлогын байнгын хороо дэмжсэн. Санал гаргасан УИХ-ын гишүүн А.Цанжид, Б.Эрдэнэсүрэн нар.

Саналтай холбогдуулж үг хэлэх үү. Ажлын хэсгээс Цагаан сайд. 

П.Цагаан: Та бүгдийн өдрийн амгаланг айлтгая. Тэгэхээр энэ 25 хувь гээд 4 жилд хуваагаад механикаар ингэж болохгүй байхаа, яагаад гэхээр ирэх жилийн төсөв хэлэлцэхэд бол ийм хөрөнгө оруулалт хийхэд төвөгтэй тэгээд 2006 оноос хойш өргөжүүлж барина гэсэн ийм утга санаагаар явж байгаа. Тэгээд энэ 25 гэдэг хувийг хасчих юм бол бусдын авч болж байна. Цаанаа бол мэдээж үргэлжилнэ, мэдээж хийгдэнэ. Тэгэхдээ ингэж механик хувь тавих нь бол зохимжгүй гэж бодож байна. 

Д.Лүндээжанцан: Засгийн газрын саналын сонслоо. Санал гаргасан хүмүүсээс ярих уу. За Цанжид гишүүн. 

А.Цанжид: Тэгэхээр 25 гэдэг хувь бол магадгүй багадсан ч байж магадгүй гэж бодоод байгаа, яагаад гэхээр манай орны нийт сургуулиуд хамгийн доод зах нь 4 компьютертэй, тэрнээс дээш компьютертэй болсон. Тэгээд стандарт тогтоогоод тэрэнд тохирч байна уу, үгүй юу гээд шалгаад үзэхээр зэрэг маш их олон сургуулиуд одоо тэр стандартыг хангахаар компьютертэй болчихоод байгаа л даа. Энэ утгаараа бол энэ 25 гэдэг бол огт шинээр бий болгох ёстой зүйл нэгдүгээрт биш юм. 

Хоёрдугаарт би үндсэн чиглэлийг ойлгохдоо ерөөсөө төсөвт мөнгөөр хийх зүйл гэж ингэж ойлгохгүй байгаа. Манай орны эдийн засаг, нийгэм тэрний дотор боловсролын салбар бол гадаадын зээл тусламжаар асар их зүйл хийдэг. Энэ зүйлийг бас бодлоготой байхын үүднээс нэгдүгээрт, хоёрдугаарт энэ зүйлүүдийг хэрхэн ашиглаж байна, ямар үр дүн гарч байна гэдгийг харж байхын үүднээс үндсэн чиглэлд тусгаж байх ёстой гэж үзэж байгаа юм. 

Зүгээр энэ жилийн миний лав мэдэж байгаагаар бол Бээжин дэх ЮНЕСКО-гийн оффисоор дамжуулаад 2000 хуучин хэрэглэж байсан компьютер орж ирэх асуудал яригдаад бараг шийдэгдэж байгаа жишээ нь. Энэ мэтчилэнгийн юм аваад үзэх юм бол энэ тийм ч механик тоо биш ээ. Зүгээр стандартаа тогтоогоод үзэхэд боломжийн зүйл гэж ингэж үзэж байгаа юм.  

Д.Лүндээжанцан: За Цагаан сайд дахиж тодруулах гэж байна. 

П.Цагаан: Хийх ажлыг бол эсэргүүцэж байгаа юм бол байхгүй. Компьютержүүлэх, сүлжээнд холбох ажлыг бол гадны эх үүсвэр, гадны сайн дурынхан, тэгээд тэр 2000-гаас гадна ч бас нэмж компьютер олох талаар ажиллаж байгаа л даа. Тэгээд яахаараа заавал 25, эсвэл 24 байж болдоггүй юм. Тэгээд би жоохон шинэ реформын шинжтэй зүйл заалтуудыг болохоор хасъя гэсэн санал хураагаад, тэгээд хөрөнгө мөнгө тусгагдаагүй зүйл болохоор ингэж шахаж оруулах гээд байгааг үнэхээр сайн ойлгохгүй л байна. Цанжид сайд энэ салбарын зовлонг сайн мэдэж байгаа юм чинь уг нь Засгийн газрын байр суурийг хүндэтгэх байх гэж найдаж байгаа юм л даа. 

Д.Лүндээжанцан: За О.Энхсайхан гишүүн. 

О.Энхсайхан: Баярлалаа. Энэ ерөнхий боловсролын сургууль бол тусгай сургалтын төвийн сургалтын тоног төхөөрөмжийг хангах гэдэг дээр бол ер нь Монгол Улсын Их Хурлын гишүүд болон бусад хүмүүстэй хамтарч сургуулиудаа компьютержүүлэх, янз бүрийн юмнуудыг дэс дараатай аяндаа Засгийн газар болон аймаг, орон нутгийн удирдлагатайгаа хамжиж хийж байгаа тохиолдолд хатуу хувь тогтоох нь бол угаасаа өөрөө буруу. Тийм учраас Цагаан сайдын энэ хатуу 25 биш, магадгүй 40 хувь, 35 хувь, 50 хувь хийхийг үгүйсгэх аргагүй шүү дээ. Тийм учраас энэ хатуу тоо тавихаасаа илүү бид бол Их Хурлаас бодлогоор Засгийн газартайгаа болон тухайн сонгогдсон аймаг, орон нутагтайгаа хамтарч энэ ажлыг амжилттай зохион байгуулж ажиллах юм бол тоо тавьснаас илүү үр дүнд хүрч болдог юмаа гэж хэлмээр байна. 

Өнгөрсөн хугацаанд л гэхэд жишээ нь би өөрийнхөө тойргийн бүх сумдыг компьютерийн лабораторийг хамгийн сүүлийн тоног төхөөрөмжөөр байгуулаад өгч болсон. Иймэрхүү замаар сургууль болон мэргэжлийн сургалт үйлдвэрлэлийн төвүүдийг асуудлыг шийдвэрлэх бүрэн боломжтой. Тийм учраас сайдын хэлээд, учирлаад байгаа энэ зүйлийг хасаад редакцийг өөрчлөлт хийгээд дэмжээд гаргая гэсэн саналтай байна. Манай Эрдэнэсүрэн сайд, Цанжид сайд ч гэсэн энийг ойлгож байгаа байхаа гэж бодож байна. 

Д.Лүндээжанцан: Санал хураалт явуулъя. 

Төслийн хоёрдугаар бүлгийн 2 дахь зорилтын 22 дахь заалтыг “Ерөнхий боловсролын сургууль, мэргэжлийн сургалт-үйлдвэрлэлийн төвийг сургалтын тоног төхөөрөмжөөр хангаж, эдгээр сургууль, төвийн 25 хувийг тогтоосон стандартын дагуу компьютержүүлж, сүлжээнд холбох ажлыг үргэлжлүүлнэ” гэж өөрчлөх. 25 хувь гэж байгаа, бусад нь бол үндсэн чиглэл дотроо байж байгаа ийм зүйл. Ингээд санал хураалт явуулъя. Нийгмийн бодлогын байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя. 

53.2 хувийн саналаар санал дэмжигдлээ. 

 
13.Төслийн хоёрдугаар бүлгийн 2 дахь зорилтын хүрээнд “Сурлагын өндөр амжилт байнга үзүүлсэн, авьяас чадвартай хүүхдүүдэд дэмжлэг, тэтгэлэг үзүүлэх санг байгуулах” гэж нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Л.Гансүх. 


Ажлын хэсгээс Цагаан сайд. 


П.Цагаан: Хэрвээ яг саяын томъёоллоор ингээд орох юм бол төсөв, хөрөнгө оруулалтандаа тусгахгүй бол хэцүү шүү дээ. Yнэхээр дахиад хэлэхэд бол 12 жилд шилжье гэхээр хасчихдаг, тэгээд компьютерийн хөрөнгө байхгүй ч гэсэн нэмэлт юугаар санхүүжүүлье гэхээр заавал 25 хувь гээд. Яг хэрэгжүүлж байгаа хүмүүсийн саналыг авмаар юм. Би үнэхээр Цанжид сайд, Эрдэнэсүрэн сайдыг манай яамны сайд байсан гэдгийг хүндэтгэж байна, тэгэхдээ бол дараа дараагийнхаа хүмүүсийн ажлыг дэмжих утгаар нь явмаар байх юм, эсвэл яамныхаа ажил хариуцаж байгаа юм шиг ингэж зүтгүүлээд баймааргүй байх юм. 


Д.Лүндээжанцан: Сурлагын өндөр амжилт байнга үзүүлсэн, авъяас чадвартай хүүхдүүдэд дэмжлэг тэтгэлэг үзүүлэх сан байгуулах гэдэг дээр саналаа хэлж байна уу. 


П.Цагаан: Энэ бол байж болох л санал. Би зүгээр урд талын тэр би одоо зарга хийх ч хаашаа юм гишүүдийн зарим байхгүй хүмүүсийн санал хураагаад ганц хоёр саналаар ингээд 25 хувь орчихлоо л доо. Тэрийг бас дараа дараагийнх дээр бас хэлэлцээчээ гэдэг санал байна. 


Р.Гончигдорж: Саяын санал хураалтанд Засгийн газрын хоёр гишүүн байхгүй байгаа. Мөнх-Оргил сайд, Шадар сайд хоёрынх орсон байна. /Микрофонгүй ярьлаа/


Д.Лүндээжанцан: Байхгүй хоёр хүний саналыг хасаад тэгээд зөрөө нь 27, 22 байсан, 3 хүний зөрөө гараад байгаа. Ингээд хэдийгээр хассан ч гэсэн байхгүй байгаа улсуудын карт дарагдлаа гэхэд зөрөө нь үлдэж байвал, энийг Тамгын газрынхан санал хураалтын дүн хадгалагдсан байгаа, энэнээс байхгүй хоёр хүний зөрөөг гараад. 23, 22 болж байна л даа. 


Бид одоо нэг ухрах юм бол цаашаа ингээд за энийг ухраая гээд явна. Ийм учраас тэр байхгүй байсан хоёрын саналыг хас, тэгээд зөрөө нь тэнцүү байвал дахиж хураана, байхгүй бол хураахгүй. За ингээд цаашаа явъя. Хоёрдугаар хэлэлцүүлэг дээр ярьж болно. Тамгын газрынхан юуны саналаас хэд хэд байсныг тооцоод үнэхээр Улаан сайд, Мөнх-Оргил сайд хоёр байхгүй байгаа бол тэр хоёрын саналыг хасаад, тэгээд тэнцсэн байх юм бол би дахиад санал хураая. За Гончигдорж гишүүн. 


Р.Гончигдорж: Ийм л дээ нэгдүгээрт би бол кабинет бол оруулсан төсөл дээрээ нэгдмэл гэж ойлгож байгаа, тэр агуулгаар нь бол кабинетийн гишүүдийн байхгүй хойгуур нь Шадар сайдыг оролцуулаад тэгэж өөрийнхөө оруулсан төслийг эсэргүүцсэн тийм санал дээр оруулж нэгдүгээрт болохгүй. Хоёрдугаарт бол бас яг нарийвчлаад тоолоод үзэх юм бол бас нөгөө тал дээр гарсан гишүүдийн, байхгүй гишүүдийн кноп дарагдаж байгаа. Энэ хоёрыг болъё. Хамгийн гол нь Цагаан сайдын 25 хувь, бүр сүлжээнд холбож компьютержүүлэх зардлын тооцоо гараад ирэхээр төсөв дээр зайлшгүй суулгаад ороод ирэхэд бид тэрийг батлахгүй байж болохгүй л таарна. Сүлжээнд холбоно гэдгийг хуучин байсан сайд нар өөрсдөө мэдэж байгаа. Техник мэргэжлийн энэ сургуулиуд чинь сүлжээнд холбох хэмжээнд тэр интернетийн сүлжээгээр холбогдсон өртгийг улсын төсвөөс яах юм бол бид нар сүлжээний урсгал зардал хичнээн гарах тэр болгоныгоо бодоод зүгээр л жижигхэн арифметик бодоод үз л дээ. Тийм учраас Засгийн газраас оруулж ирэхдээ тоогүй оруулж ирсэн нь бол мэдээж хэрэг нэг компьютерээ сүлжээнд холбох арга хэмжээ авна, энэ сүлжээнд холбох боломжтой байршилтай техник мэргэжлийн сургуулиуд хичнээн байгаа билээ. Ийм байдлаар нь хийгээд оруулж ирэх нь чухал байсан байхгүй юу. 


Тэгвэл одоо ямар хариуцлага хүлээх вэ, саяын гаргасан гишүүд бол улсын төсөв дээр саяын 25 хувь сүлжээнд холбох зардлын гаргаж ирэхэд бол тэрийг улсын төсөв рүү суулгаж өгөх үүргийг хүлээх ёстой. 


Д.Лүндээжанцан: Цаашаагаа яриа болоод баймааргүй байна. Оруулж ирсэн төсөл дээр ерөнхий боловсролын сургууль, мэргэжлийн сургалт үйлдвэрлэлийн төвийг тогтоосон стандартын дагуу компьютержүүлж, сүлжээнд холбох ажлыг үргэлжлүүлнэ гэсэн байна. Тэгэхээр сүлжээнд холбох ажлыг үргэлжлүүлэх нь хэвээрээ, 25 хувь гэдэг саналыг л хоёр гишүүн гаргасан байна. 


Р.Гончигдорж: Монгол үгийн зохион байгуулалтаараа унш л даа та нар. Төвийн 25 хувийг тогтоосон стандартын дагуу компьютержүүлж, сүлжээнд холбох ажлыг үргэлжлүүлнэ гэж байгаа. 


Д.Лүндээжанцан: 25 хувийгаа сүлжээнд холбох ажлыг үргэлжлүүлнэ гэж байна уу, ер нь 25 хувийн тогтоосон стандартын дагуу компьютержүүлээд тэгээд сүлжээнд холбох ажлыг үргэлжлүүлнэ гэж байна уу. Энийг санал гаргасан гишүүд тайлбарлаа хэлчих. Тэгэхгүй бол сүүлд нь ойлголцохгүй болно. 


Р.Гончигдорж: Гэтэл манай Нямдорж сайд зовж байгаа цагдаагийн хэдэн кобон байгуулах гэж төсөвгүй учраас болъё л гэж байгаа. Тэгэхэд чинь энэ нэг тоо оруулж ирээд л 25 хувийн тэгнэ гээд, энийгээ болих хэрэгтэй. Сайд байсан хүн хариуцлагаа мэдэж байгаа. Сайд байгаагүй гэхэд л техник мэргэжлийн сургуулиуд хаана байршилтай билээ, одоогийн байдал ямар байгаа билээ бүгдийн мэдэж байна. 25 хувийг нэг жилд хийсэн юм бол өмнө нь компьютержүүлэхгүй яасан юм. Одоо хэдэн хувь нь компьютержсэн байгаа юм та хэлчих. Бас тийм хариуцлага дээрээ тулгуурлаж ярих хэрэгтэй шүү. 


Д.Лүндээжанцан: За Эрдэнэсүрэн гишүүн үгээ хэлье. Ярилцлагаа болъё. 


Б.Эрдэнэсүрэн: Баярлалаа. Тэгэхээр энэ компьютержүүлэх гэдэгтээ 25 хувь нь хамаарч байгаа, тэр сүлжээнд холбох ажлыг үргэлжлүүлнэ гээд тодорхой заасан байгаа. Тэр бол одоо төсөлд байгаа хэвээрээ юмаа. Хувь тавихгүй болохоор юу болчихоод байгаа юм гэвэл ерөөсөө л стандартын дагуу компьютержүүлнэ гээд ямар ч одоо хүрэх түвшин, үр дүнгүй болчихоод байгаа юм л даа. 

Компьютержүүлэх асуудлын талаар Гончигдорж гишүүн сонирхож байх шиг байна. Өнгөрсөн 4 жилд Монгол Улсын ерөнхий боловсролын сургууль, мэргэжлийн сургалт үйлдвэрлэлийн төвийн компьютер хангамжийн хэмжээ 3 дахин нэмэгдсэн юм. Хөдөө 8 жилийн сургуульд 5, 10 жилийн сургуульд 10, тэрнээс дээш компьютертэй болсон л доо. Одоо бид нар стандартаа тогтоох нь байна. 10 жилийн сургууль 15 ч гэдэг юмуу, 8 жилийн сургууль хэд гэх нь, тэгээд л тэр хэмжээндээ үндэстэй түрүү Цанжид сайд тайлбарлалаа шүү дээ. Энэ бол маргаан байх сэдэв биш байгаа юм. Яг стандарт тогтоогоод ирэхэд 25 хувьдаа байж л байгаа, 30, 40 хувьд ч гараад ирэх байхаа, наадах чинь нэг их айхтар өсгөөд тавьсан тоо биш, маргаад байх юм байхгүй. 

Д.Лүндээжанцан: За ингээд түрүү санал хураасан учраас цаашаа явъя. 25, 22 байсан юм байна. 2 хүний кноп дарагдсан учраас хоёрыг хасаад 23, 22 гэж манай Тамгын газрынхан надад хариу өглөө. Энийгээ байнгын хороод дээрээ сайн яриарай. Одоо маргаад байх явдалгүй. Манай энд байгаа хүмүүс, дэг сахиулагч нар ч гэсэн картаа тэр дор нь сугалдаг байя. За Оюун гишүүн. 

С.Оюун: ... горимын санал дээр санал хураах ёстой юу хурал удирдагч. Тамгын газраас асуух гэсэн юм. 


Д.Лүндээжанцан: Тэгэхээр энэ горимын санал энд хамаагүй. Одоо ингээд бид цаашдаа их олон санал хураана. Энэ дээр анхнаасаа хариуцлага сууя, яагаад гэхээр одоо ингээд санал хураагаад явна нэг хоёрын зөрөө гарна, энэ тэгээгүй гээд юм нь унасан хүн юмуу, эсвэл одоо ингээд олон хариуцлагатай саналууд хураагдана. Ийм учраас энэ удаа ингээд цаашаагаа яваад, нэг эргэж буцах юм бол байс хийгээд энэ буруу болчихлоо гээд байна. Ийм учраас харин одоо тал талдаа манай дэг сахиулагчид эзгүй байгаа хүний картыг тэр дор нь авдаг л байя. Дахин хураахаар л хариуцлага сулраад байдаг юм. 


13.Төслийн хоёрдугаар бүлгийн 2 дахь зорилтын хүрээнд “Сурлагын өндөр амжилт байнга үзүүлсэн, авьяас чадвартай хүүхдүүдэд дэмжлэг, тэтгэлэг үзүүлэх санг байгуулах” гэж нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Л.Гансүх. 


Байнгын хорооны саналыг дэмжье гэдгээр санал хураалт явуулъя. 


Бүгд 


40


Зөвшөөрсөн 
27



Татгалзсан 

67.5 хувийн саналаар санал дэмжигдлээ. 

14.Төслийн хоёрдугаар бүлгийн  4 дэх зорилтын 8 дахь заалтад “малын халдварт өвчний олон улсын стандартад нийцсэн хяналтын системийг нэвтрүүлнэ” гэсэн өгүүлбэр нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Д.Ганхуяг. 

Санал гаргасан гишүүн өөрөө үндэслэлээ ярина гэвэл тэрийг заавал яриулах ёстой. За Ганхуяг гишүүн. 

Д.Ганхуяг: Жижигхэн тайлбар хэлье гэж бодсон юм. Миний хувьд бизнесийн салбарт байсан. Тэгээд монголын малын гаралтай бүтээгдэхүүн, тэр тусмаа махан бүтээгдэхүүн. Хагас боловсруулсан ч гэсэн, эсвэл түүхийгээр нь ч гэсэн зөвхөн ОХУ-ын зах зээлд гардаг. Бусад орны зах зээлд гаргах гэхээр танайх халдварт өвчний олон улсын стандартад нийцсэн тийм хяналтын систем бүрдээгүй байна гэдэг. Энийг мэргэжлийн улсууд бас мэдэж байгаа. Өнөөдөр бид дэлхийн зах зээл дээр дунджаар 4-5 доллар хүрдэг махан бүтээгдэхүүнийг ганцхан ОХУ-д 1 доллар хүрэхгүй зүйлээр гаргаад төлбөрөө авах гэж үнэхээр хүнд байдалтай байгаа. Зөвхөн энэ ч биш юм. 

Ер нь малын гаралтай бүтээгдэхүүнийг бид нар түүхийгээр нь биш ганцхан хөрш улс руугаа биш, хагас боловсруулж гаргах энэ чиглэлд өөрөөр хэлбэл ажлын байр бий болгоход ч гэсэн улс орны экспортын салбарыг хөгжүүлэхэд ч гэсэн энэ бол хэрэгтэй юм. Энийг мэргэжлийн улсууд тэр тусмаа манай яамны удирдлагууд мэдэж байгаа байхаа. Энийг гадаадын хөгжилтэй орнууд бүгд танайд энэ систем, өөрөөр хэлбэл олон улсын стандартад нийцсэн хяналтын систем байхгүй учраас халдварт өвчин гарах магадлалтай гэж үзээд хүний эрүүл мэндийн асуудал чухал байхаар болдоггүй гэсэн ийм зүйлийг тавьдаг. 

Тэгээд энийг өөрөөр хэлбэл Монгол Улс тэр мал аж ахуйн салбартай орон. Энэ сүүлийн 10 хэдэн жилийн хугацаанд яг үнэнийг хэлэхэд бид мал байгаа хүчиндээ л амьд явж байгаа шүү дээ. Тэгэхээр энийг Засгийн газрын мөрийн хөтөлбөрт ч гэсэн тусгасан байгаа, өөрөөр хэлбэл малын гаралтай бүтээгдэхүүн, мал аж ахуйг эрчимжсэн фермерийн аж ахуй болгож хөгжүүлье гээд. Энэ чиглэлтэй уялдаж байгаа юмаа гэсэн санал хэлэх гэсэн юм. 

Д.Лүндээжанцан: Ганхуяг гишүүн үгээ хэллээ. Ажлын хэсгээс тайлбар өгөх болоод дэмжиж нэг гишүүн, эсэргүүцэж нэг гишүүн үг хэлнэ гэсэн тийм хүмүүс байна уу. Байхгүй юу. За тэгвэл санал хураалтаа явуулъя. 

Байнгын хорооны саналыг дэмжье гэдгээр санал хураалт явуулъя. 


Бүгд 


40


Зөвшөөрсөн 
30

75.0 хувийн саналаар санал дэмжигдлээ. 

Энэ дээр олон улсын хяналтын систем гэдэг бол тийм амаргүй асуудал шүү. Хоёрдугаар хэлэлцүүлэгт оруулахад найруулгын юм орж ирэхгүй бол болохгүй юм шиг байна. 

15.Төслийн хоёрдугаар бүлгийн 5 дахь зорилтын 1 дэх заалтыг  “Орчин үеийн иж бүрэн оношлогооны төвийг нийслэл хотод байгуулах ” гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн Б.Мөнхтуяа. 

Энэ дээр тайлбар хэлэх хүн байна уу. Шууд санал хураах уу. За Ганди гишүүн саналаа хэлье.

Т.Ганди: Баярлалаа. Ингээд Мөнхтуяа гишүүний саналыг хүндэтгэж байна. Мөнхтуяа гишүүн саналаа өгөхдөө үндэслэл нь одоо бас тийм олон газар хөрөнгө зарах чадамжийн хувьд төсөв дийлэхгүй байх гэсэн үүднээс энэ саналыг гаргасан байхаа гэж би бодож байна. Гэхдээ төслийн үндсэн агуулга нь юу юм бэ гэхээр үндсэндээ өнөөдрийн Улаанбаатар хот буюу төв суурин газарт байгаа эмнэлгүүдийн ачаалал юунаас болж ихсээд байгаа юм бэ гэхээр орон нутагт  байгаа шатлалын эмнэлгүүд үүргээ гүйцэтгэж чадахгүй, тоног төхөөрөмж дутуу, чадамж муутай байгаа учраас ихэнх тохиолдолд төв рүү нилээн их тэмүүлж тэгээд энэ томхон клиникийн эмнэлгүүдэд их ачаалал өгч байгаа. Ийм тал ажиглагдаж байгаа. 

За энэ үүднээс үзсэн ч гэсэн оношлогоо эмчилгээний төвийг Улаанбаатар хотод томхон оношлогоо эмчилгээний төвийг байгуулъя өндөр чадамжтай тоног төхөөрөмжтэй. Энэ нь бол байгуулагдах магадлал өндөртэй. Яагаад гэхээр Мянганы сорилын дансан дахь эрүүл мэндийн салбарт авах төслийн хүрээнд энэ зүйл багтсан байгаа. Дээрээс нь 2-3 хөрөнгө оруулагч нар сонирхож байгаа, хөрөнгө оруулалт хийе гэсэн ийм зүйл бий. 

Төрөөс ямар чиг баримжаа баримталж байгаа юм бэ гэхээр энэ клиникийн том эмнэлгийг зах зээлийн загвар эмнэлэг болгоход ч гэсэн нэг талаасаа энэ өндөр оношлогоо эмчилгээний төв байгуулах бололцоотой юмаа гэдгийг дэмжээд Улаанбаатар хотод супер оношлогоо эмчилгээний төв байгуулах үүсгэл санаачлагыг дэмжье гээд заасан. Мөнгөн тоогоор хэлэхээр үнэхээрийн их тоо хязгааргүй тоо гарч байгаа учраас төсөв дээр шууд одоо дарамт учруулахгүй үүднээс үүсгэл санаачлагыг дэмжье гэдгээр оруулъя. 

Бүсийн төвүүд дэх оношлогоо эмчилгээний төв нь бол Улаанбаатар хотынхтой дүйцүүлэх юм бол арай өөр хоёрдугаар шатных. Рентгентэй, бичил мэс засал хийчихдэг, төрөлжсөн нарийн мэргэжлийн эмч нар ажилладаг, аппаратур хэрэгсэл нь бас сититомографын хэмжээнд хүрээгүй ч гэсэн ямар ч байсан өвч оношлогоо эмчилгээ хийчихдэг ийм төв байгуулах хөрөнгө оруулалт хийх бололцоог нь нээе. 

Ийм учраас Засгийн газар дээр нилээн сайн ярьж байгаад шууд барьж байгуулна гэхээр тоо тоймшгүй тэрбум төгрөгийн хөрөнгө оруулалтын дарамт ирнэ. Иймд бүсүүд болон Улаанбаатар хот дахь оношлогоо эмчилгээний төв байгуулах асуудлыг бодлогын хувьд, зарчмын хувьд нь үүсгэл санаачлагын дэмжинэ гэдгээр оруулъя гэж шийдсэн юм. Ийм учраас төслийг дэмжиж өгөөчээ гэсэн санал байна. Баярлалаа. 

Д.Лүндээжанцан: За Мөнхтуяа гишүүн. 

Б.Мөнхтуяа: Энд зөвхөн нийслэл хот гэж оруулсан нь бол үнэхээр одоо Ганди гишүүний хэлж байгаатай адил санааг агуулж байгаа юм. Энэ орчин үеийн иж бүрэн оношлогооны төвийг нээхэд бол нилээн их хэмжээний хөрөнгө зарцуулагдана. Ийм учраас бүсүүдийн төвд энийг байгуулах бололцоо байхгүй юмаа гэж үзсэн. Энэ иж бүрэн оношлогооны төвийг байгуулах онц шаардлага байна уу гэвэл байгаа Монгол Улсад. 

Монгол Улсад одоо сүүлийн үед зүрх судасны өвчин, хорт хавдар гэх мэтчилэнгийн өвчнүүд үнэхээр газар авч байгаа. Хорт хавдраар бол Монгол Улсад жилд 3000 орчим хүн өвчилж байна гэдэг бол маш их түгшүүртэй тоо гэж ойлгож байна. Энэ бол Африкийн орнуудын дараа явж байгаа ийм үзүүлэлт юм. Тийм учраас зүгээр нэг хоёрын хооронд ойр зуурын шинжилгээ оношлогоо хийчихдэг ийм лаборатори биш үнэхээр өндөр технологиор тоноглогдсон, ийм тоног төхөөрөмжтэй оношлогооны иж бүрэн төвийг байгуулах нь зүйтэй гэж би бодсон юм. Тийм учраас олон газар хөрөнгө зарцуулаад байхгүй зөвхөн нийслэл Улаанбаатар хотдоо байхад Монгол Улсынхаа 2.4 сая иргэнд үйлчлэх бололцоотой гэж үзэж байгаа. 

Манай иргэд бол үнэхээр ийм өндөр түвшингийн оношлогооны тоног төхөөрөмж байхгүй учраас гадаадад бол маш их хэмжээний хөрөнгө зарцуулж оношлуулахын тулд явж байгаа нь үнэн, энэ бол нууцгүй үнэн. Жилдээ бол 1.2 сая доллар орчим хөрөнгө гадагшаа зөвхөн оношлогоо хийлгэхийн тулд зарцуулагдаж байгаа гэсэн статистик мэдээлэл байдаг. Манай улсад өнөөдрийн хэмжээнд бол бүх төрлийн хорт хавдрыг оношилж байгаа тоног төхөөрөмж нь бол олон улсын хэмжээнд хаана ч хэрэглэгдэггүй ийм хуучирч муудсан төхөөрөмжийг хэрэглэж байгаа гэж статистик мэдээллээр хэлэгдэж байгаа, яригдаж байгаа. Манай энэ хэрэглэж байгаа хорт хавдрыг оношлох төхөөрөмж маань хорт хавдрыг 2 см болтол тийм томорсон хойно нь оношилж мэдэрдэг ийм тоног төхөөрөмжийг өнөөдөр хэрэглэж байна гэж байгаа. 

Гэтэл өнөөгийн түвшинд дэлхий дээр энэ хорт хавдар гэгч аюултай өвчнийг 2.5 см байхад нь урьдчилж мэдээд, оношлоод, тэр хүний өвчний хувь тавиланг багасгах, наслалтын уртасгах ийм бололцоотой ийм тоног төхөөрөмжүүд бэлэн болсон байхад манайх даанч дээ нэг улс гэж байгаа юм бол улсынхаа хэмжээнд ийм өндөр технологийн тоног төхөөрөмжөөр тоноглогдсон ийм оношлогооны төв хэрэгтэй байна. Ийм учраас би хөрөнгийг нэг л газар зарцуулаасай гэсний үндсэн дээр зөвхөн Улаанбаатар хотод энэ оношлогооны төвийг нээе гэсэн ийм саналыг оруулж байгаа юм. 

Д.Лүндээжанцан: За саналаа хураая. Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
15



Татгалзсан 

26


63.4 хувийн саналаар санал дэмжигдсэнгүй. 

16.Төслийн хоёрдугаар бүлгийн 5 дахь зорилтын 20-ийн “ногоон бүсийг” гэсний дараа “тахир дутуу иргэдэд зориулсан дэд бүтцийг “ гэж нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн С.Ламбаа.

Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
35

Татгалзсан 

  6


85.4 хувийн саналаар санал дэмжигдлээ. 

17.Төслийн хоёрдугаар бүлгийн 5 дахь зорилтын 15-д   “Замын-Үүдийн чөлөөт бүсийн хэрэглээний болон ундны усан хангамжийг шийдвэрлэх.” гэсэн заалт нэмэх. Нийгмийн бодлогын байнгын хороо, Эдийн засгийн байнгын хороо дэмжсэн. Санал гаргасан УИХ-ын гишүүн Л.Одончимид, Р.Раш. 

Байнгын хороодын саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
33



Татгалзсан 

  8


80.5 хувийн саналаар санал дэмжигдлээ. 

18.Төслийн хоёрдугаар бүлгийн 5 дахь арга хэмжээний хүрээнд “Хэнтий аймгийн Өндөрхаан хотод спортын ордон цогцолбор байгуулах” гэсэн заалт нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Д.Арвин, Б.Бат-Эрдэнэ, У.Хүрэлсүх нар.


Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
28



Татгалзсан 

13


68.3 хувийн саналаар санал дэмжигдлээ. 

19.Төслийн хоёрдугаар бүлгийн 5 дахь зорилтын хүрээнд “Нийтийн биеийн тамирын үндэсний тогтолцоог бүрдүүлэх цогц арга хэмжээ авч эхэлнэ.” гэсэн заалт нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн А.Цанжид.

Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
30



Татгалзсан 

11


73.2 хувийн саналаар санал дэмжигдлээ. 

20.Төслийн хоёрдугаар бүлгийн  5 дахь зорилтын хүрээнд “Сумын төвд соёл-спортын нэгдсэн төв барих ажлыг дэс дараатай шийдвэрлэнэ” гэсэн заалт нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Б.Бат-Эрдэнэ, Л.Одончимэд, Б.Эрдэнэсүрэн нар.

Байнгын хорооны саналыг дэмжье гэдгээр санал хураалт явуулъя. 


Бүгд 


41


Зөвшөөрсөн 
19



Татгалзсан 

22


53.7 хувийн саналаар санал дэмжигдсэнгүй. 

21.Төслийн хоёрдугаар бүлгийн 6 дахь зорилтын 5 дахь заалтын “арга хэмжээний санал боловсруулна” гэснийг “арга хэмжээг үе шаттай хэрэгжүүлнэ” гэж  өөрчлөх.  Нийгмийн бодлогын байнгын хороо дэмжсэн. Санал гаргасан УИХ-ын гишүүн Д.Дэмбэрэл,С.Ламбаа, Ц.Сүхбаатар нар


За Ламбаа гишүүн. 


С.Ламбаа: Энэ саналыг та бүхэн мэдэж байгаа байх. 1995 оноос өмнө, хойно тэтгэвэрт гарсан хүмүүсийн тэтгэврийн зөрүүг арилгах талаар арга хэмжээний санал боловсруулна гэсэн юм байсан. Энийг бол зүгээр арга хэмжээний санал боловсруулна гэснийг арга хэмжээг үе шаттай хэрэгжүүлнэ гэж өөрчлөе гэсэн санал оруулсан юм л даа. Тэгэхдээ би энийг доод талын 22, 23 нэг агуулгатай учраас нэг жаахан тайлбар өгмөөр байна. Яагаад вэ гэхээр хэрвээ бид Төслийн 2 дугаар бүлгийн 6.8-д эдийн засгийн өсөлт гэсний дараа инфляцийн түвшин, амьжиргааны өртгийн өсөлттэй уялдуулан 7.5 хувиас доошгүй гэж нэмнэ гэж цалин, тэтгэврийг тэгэж байгаа шүү дээ. За энэ дээр бол цөөнх болсон, яагаад гэхээр тэр төслийн 2-ын 6 дахь зорилтын тэр тэтгэврийн зөрүүг арилгахтай холбогдуулж тодорхой хэмжээний хуримтлалын эх үүсвэрийг бий болгож үлдээх үүднээс би бол цалин, тэтгэврээ 5-аас доошгүй хувиар нэмэх гэдэг дээр байгаад байгаа. 


Хэрвээ бид цалин, тэтгэврийг 7.5 хувиас дээш гээд ингээд заачих юм бол тэр тэтгэврийн зөрүүг арилгах тухай ямар ч хөрөнгийн эх үүсвэр гарахгүй. Тэр утгаар нь бол би энэ хоёрыг хооронд нь нилээн уялдаатай авч үзэж манай гишүүд энэнд нилээн анхааралтай хандаад, одоо өнөөдөр манай ахмад, өндөр настангууд чинь ахмадын хороон дээр байгаад байгаа хүмүүс чинь ямар шаардлага тавиад байна гэхээр ерөөсөө эцсийн эцэст энэ тэтгэврийн зөрүүг ойртуулах тухай л юм яриад байна. Тийм учраас бол тэтгэвэр, тэтгэмж, цалингийн хэмжээг 5-аас доошгүй хувиар нэмэгдүүлээд, цаана үлдэж байгаа хөрөнгийн эх үүсвэр байдаг юм бол тэрийгээ тэтгэвэр, тэтгэмжийнхээ зөрөөг арилгах руу 4-5 тэрбум төгрөг авч нөөцлөхгүй бол, шийдэж өгөхгүй бол энэ Засгийн газар тэтгэврийн зөрүүг арилгах тухай ямар ч асуудал байхгүй болчих гээд байгаа юм. 

Тийм учраас би юу гэж хэлэх гээд байна гэхээр дээд талын энэ арга хэмжээг үе шаттай хэрэгжүүлнэ гэж хийж өгсөн тохиолдолд бол доод талын тэр цалин, инфляцийн түвшин, амьжиргааны өртгийн өсөлттэй уялдуулж цалин, тэтгэврийг нэмэхийн бол 7.5 биш, 5-аас доошгүй гэдгээр зохицуулж өгөөчээ. Тэр доор нь 23 дугаар заалт бол цалин, тэтгэвэр тэтгэмжийг нэмэх гэдгээр орж ирсэн байна л даа дүгээр хувь тавихгүйгээр. Тэгэхээр энэ нэг багц асуудал байгаад байгаа юм. Энэ багц асуудлыг нэг мөсөн шийдчих юм бол одоо болмоор юм шиг байх юм. Хэрвээ бид 7.5 хувиас доошгүй нэмэх гэж оруулах юм бол тэр дээд талыг бол тэтгэврийг зөрүүг үе шаттай арилгана барина гэж бичих шаардлагагүй болчихож байгаа юм л даа. Тэр арга хэмжээг үе шаттай хэрэгжүүлнэ гэдгийг зөвшөөрсөн тохиолдолд 22 дээрээ нилээн ярилцах хэрэгтэй шүү гэж хэлэх гэж байгаа юм. 

Д.Лүндээжанцан: За Сүхбаатар гишүүн. Санал гаргасан хүмүүс цөмөөрөө ярих эрхтэй, дээр нь дэмжсэн нэг, эсэргүүцсэн нэг хүн ярих хэрэгтэй. Тэгэхээр Сүхбаатар, Дэмбэрэл, Ламбаа нар санал гаргасан хүмүүс учраас үг өгье. Ингээд Сүхбаатар гишүүн. 

Ц.Сүхбаатар: Тэгэхээр тэтгэврийн зөрүүг арилгах асуудлыг судалж боловсруулна гээд үндсэндээ нэмэхгүйгээр зөрөөг арилгахгүйгээр Засгийн газраас анх орж ирсэн шүү дээ. Одоо тэгээд байнгын хороод дээр яриад тэтгэвэр, цалинг ямар нэгэн хэмжээгээр нэмье гэдэг дээр бол Нийгмийн бодлогын байнгын хорооноос энэ саналууд орж ирж байгаа юм. Тэгэхдээ нэмэхдээ бол энэ хоёр өөр асуудал шүү дээ, тус тусад нь санал хураалгаж нэгтгэж дээш, доош нь авч үзмээргүй байгаа юм. 

Тэтгэврийн зөрөөг арилгах чинь үндсэндээ дангаараа 1995 оноос өмнө, хойно одоогийн тогтоогдож байгаа тэтгэврийн зөрүү гээд энд чинь 36.0 тэрбум төгрөг энэ 4 жилийн хугацаанд хэрвээ үе шаттай арилгана гэвэл шаардлагатай. Энийгээ одоо 4 жилд нь хуваах юмаа энэ үе шаттай гэдэг үгэндээ тохируулаад хэрэглэх юмаа гэвэл наад зах нь 5-6 тэрбум төгрөгийн асуудал шаардагдана тэтгэврийн зөрүү дээр. Зүгээр үнэ, инфляцийн өсөлттэй холбогдуулж тэтгэвэр, цалинг нэмнэ гэвэл энэ дээр тэр 7.5 уу, 5 хувь уу гэдэг дээр ярих асуудал байгаад байгаа. 

Тэгэхээр инфляцийн түвшин 7.5 түвшинтэй тооцоод үзэхээр 7.5 гэдгээс доош нь оруулж болохгүй гэж Нийгмийн бодлогын байнгын хороон дээр санал хураагдаад энэ явж байгаа юм. Тийм учраас энийг тус тусад нь авч үзээчээ. Ямар ч байсан тэр үе шаттай хэрэгжүүлнэ гэдэг нь дээрээ яг хэмжээ дамжаагаа бодчихоод одоо хэдэн тэрбум төгрөгийн нөөц дээрээ, эх үүсвэр дээрээ бодоод, хэдэн төгрөгийн 2005 ондоо эх үүсвэр гаргах юм гэдгээ ярих асуудал. Тийм учраас тус тусад нь санал хурааж шийдэх хэрэгтэй.  


Д.Лүндээжанцан: За Баярсайхан гишүүн. 


Ц.Баярсайхан: Тэгэхээр би саяын асуудал дээр горимын маягтай санал гаргамаар байгаа юм л даа. Энэ 1995 оноос өмнө, хойно тэтгэвэрт гарсан хүмүүсийн тэтгэврийн зөрүүний асуудал бол үнэ ханшны өөрчлөлттэй холбоотой нэгдүгээрт, хоёрдугаарт цалингийн системийн өөрчлөлттэй холбоотой гарсан зүйл шүү дээ. 1999 онд энэ тэтгэврийг тогтоохдоо тодорхой хэмжээний үнэ ханшны өөрчлөлтийг итгэлцүүр гэсэн юм гаргаж тэрэвгээр тогтоож байсан, тэр нь 60 байсан. 1999 оноос хойш өөрчлөөгүй, өөрчилж тогтоогоогүй явсантай нэг талаасаа холбоотой. 


Гэтэл бас Засгийн газраас авч хэрэгжүүлж байсан арга хэмжээний үр дүнд чинь тэтгэврийн ялангуяа доод хэмжээ нь нилээн дээшээ өсөөд энэ 2004 оны 3 сард авсан арга хэмжээгээр бол нийт тэтгэвэр авагчдын 65.4 хувь нь 32000 төгрөгийн тэтгэвэр авдаг болчихсон байгаа. Энэ ажлыг хариуцаж байсан Сүхбаатар гишүүн маш сайн мэдэж байгаа. 


Тэгэхээр тэр ойролцоо санал байгаа юм л даа, өөрөөр хэлбэл бид нар энэ 2005 онд цалин, тэтгэврийг нэмнэ гэвэл хэдээр нэмж чадах юм. Энэ дээрээ бид нар бодитой л тохироос биш инфляцийн түвшинтэй уялдуулна, 7.5 байна, 5 байна гэж хий дэмий яриад хэрэггүй байх. Дээр нь бол энэ цалингийн зөрүүг гаргахыг бол үе шаттайгаар буюу санал боловсруулна гэдэг санал л энэ байгаа юм л даа. Yе шаттайгаар боловсруулна гэх юм бол Засгийн газрын мөрийн хөтөлбөрт байгаа үг үсэгтэйгээ л адилхан болно. Арга хэмжээний санал гэчихээд үнэхээр одоо хэдэн төгрөг шаардлагатай байна тэрний тодорхой хэсгийг гаргаад тэгээд тэтгэврийнхээ хувь хэмжээг нэмэгдүүлэх, зөрүүг арилгах чиглэлд нь аваад явъя. Цаад талд нь хичнээн хүн үлдэх нь вэ, үүнийг нь дараагийн 3 жилээс ингээд шийдээд явъя гэх юм бол болно. Нэгмөсөн шийднэ гэвэл төсөл дээр даахгүй том ачаалал өгөх байх л даа. 


Тэгэхээр зэрэг хүн болгоны тэр тэтгэврийнх нь хувийн хэрэг дээр л түүвэрлэж авч үзэхгүй бол нийтээр нь тийм шийдвэр гаргаад хэрэгжүүлнэ гэхэд хүндрэлтэй. Зарим нь бол зөрүү нь арилчихсан байгаа. Зарим хүмүүсийн хувьд арилаагүй байгаа. Тийм учраас энэ асуудлыг горимын саналаар нам, бүлгүүд дээр ярьж байгаад тохиролцож хийхгүй бол шууд санал хураалтаар шийдэхэд төвөгтэй юм болов уу л гэсэн бодолтой байна. 


Д.Лүндээжанцан: За Дэмбэрэл гишүүн. 


Д.Дэмбэрэл: За энэ цалин, тэтгэвэр нэмэгдүүлэх, тэтгэврийн зөрүү арилгах асуудлууд байгаад байгаа юм. Энэ хоёулаа хоёр тусдаа ойлголт л доо. Тэр Ламбаа гишүүн нөгөө 7.5 гэдэг дээр цөөнх болсон саналаа 21 дээр цалин, тэтгэврийн зөрүү арилгахад хоёр хувиа аваачих юм яриад байна л даа. Би бол энийг тус тусдаа ойлголт гэж үзэж байгаа. Тийм учраас саналууд тус тусдаа хураагдана гэж. Хамгийн гол нь горимын хувьд ийм саналтай байна. 


Зүгээр тэр 23 дугаар зүйл бол эхний хоёрын санал 21, 22 санал хураахад аяндаа шийдэгдэх асуудлаа гэж. Тийм учраас 21 дээр байж байгаа цалин, тэтгэврийн зөрүүг арилгах асуудлыг судалж боловсруулах биш, үе шатныхаа эхний ээлжийн арга хэмжээ авагдах нь гэсэн ойлголтоор л санал хэлж байгаа шүү дээ. Тэнд бол 4 тэрбум гэж хэлээгүй байна. Засгийн газрын мөнгөний боломжоо одоогийн төсөв ямар байдалтай байх нь, санал хураагдаад явах юм. 2005 ондоо энийг боловсруулах юмаа гээд орхичих нь учир дутагдалтай л гэж энэ санал хэлсэн юм. Тийм учраас энэ санал хураагдана. Цалин, тэтгэврийг 7.5 хувиар нэмнэ гэдэг бол энэ санал хураалтын дараа яригдах зүйлээ гэж бодож байна.   



Д.Лүндээжанцан: За ингээд саналаа хураая. 22, 23 дээр жич нилээн яриа болно. Yе шаттай хэрэгжүүлнэ гэсэн Дэмбэрэл гишүүн, Ламбаа гишүүн, Сүхбаатар гишүүн нарын санал байна. Нийгмийн бодлогын байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. 

90.2 хувийн саналаар санал дэмжигдлээ. 


Дараагийн 22, 23 хоёр нэг санал юмаа үндсэндээ. Эхлээд 22-оос шалтгаална. Тэгэхээр хамтад нь уншиж протоколд тэмдэглүүлье. 

22.Төслийн хоёрдугаар бүлгийн 6 дахь зорилтын 8-д“эдийн засгийн өсөлт “ гэсний дараа” инфляцын түвшин, амьжиргааны өртгийн өсөлттэй уялдуулан 7,5 хувиас доошгүй” гэж нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Д.Дэмбэрэл, Ц.Сүхбаатар, Б.Эрдэнэсүрэн нар. Цөөнх УИХ-ын гишүүн С.Ламбаа.

23.Уг заалтыг “Цалин, тэтгэвэр, тэтгэмжийг нэмэх” гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн  Р.Буд, Л.Гүндалай, Ц.Дамиран, Д.Дэмбэрэл,  Г.Занданшатар, Л.Пүрэвдорж, Р.Раш. Ч.Раднаа, Ц.Цэнгэл нар.


Тэгэхээр бид өнөөдөр энийг хурал даргалагчийн хувьд биш, гишүүнийхээ хувьд хэлэхэд өнөөдөр төсвийн асуудал дээр яг таг намын бүлгүүд хувь дээрээ тохиролцож гарч ирсний дараа одоо Yндсэн чиглэлийн хоёрдугаар хэлэлцүүлэгт орохдоо хувь тавьбал яасан юм бэ, тэдэн хувь гээд. Тэгээд одоо бол яг нэмэх үү, нэмэхгүй юу гэдэг зарчмыг.


С.Ламбаа: 23-аар хураая.


23 нэмэх гэсэн ерөнхий үндэслэлээр яагаад, үндсэн чиглэлд бол гарцаагүй тоо тавих шаардлагатай гэж үзвэл төсвийн хоёрдугаар хэлэлцүүлэг дээр юу гэж тогтнов тэрийгээ энд авчирч байрлуулъя. Тэгвэл илүү бодитой манай үндсэн чиглэл маань цаашдаа явахад үндсэн чиглэл маань бодитой болох болов уу гэсэн ийм горимын санал гаргаж байна. Ерөнхийдөө нэмэх үү, үгүй юу гэдэг зарчим дээр нь санал хураагаад тэгэхдээ хувь тавина, хувиа бол төсөвтэйгээ уялдуулаад төсөв дээр тогтсоныгоо энэ дээр авчирч байрлуулъя. Санал гаргасан хүмүүс дэмжих үү. За тэгвэл горимын саналаар дээрх гишүүдийн гаргасан саналыг цалин, тэтгэвэр тэтгэмжийг тодорхой хувиар нэмэгдүүлнэ гэсэн, тодорхой хувиар гэж байгаа шүү хувь тавиагүй, за ямар ч байсан нэмэгдүүлнэ гэсэн санал санал хураалт явуулъя. 


За бүлгийн ахлагч нарын саналыг сонсоё. За Оюун гишүүн. 


С.Оюун: Тэгэхээр гишүүд ээ, Монгол Улсын Сангийн сайдаас өнөөдөр “Эх орон-Ардчилал” эвслийн бүлэгт бичиг ирүүлсэн байгаа. МАХН-ын бүлэгт бас ирүүлсэн байхаа гэж би ойлгож байна. Энэ дээр бол 2005 оны улсын төсвийн төслийг хэлэлцэж байгаатай холбоотой УИХ-ын гишүүдээс төсвийн орлогыг нэмэгдүүлэх, зардлыг бууруулах талаар тавьсан саналыг судалж үзээд хэдэн саналыг бүлгүүдэд тавьж байгаа юм байна л даа. Өнгөрсөн хэд хоногт төсөвтэй холбоотой байнгын хороодууд дээр, бүлгүүд дээр тодорхой саналууд зарчмын зөрүүтэй саналууд гарсан. Тэгэхээр энэ цалин, тэтгэврийг нэмэгдэлтэй холбоотой асуудлыг Сангийн сайдаас ирсэн бичигтэй уялдуулаад тэгээд өндөөр бүлгүүд дээр хэлэлцэх шаардлагатай байхаа гэж бодож байна. Тэгээд 18.00 цагаас “Эх орон-Ардчилал” эвсэл бүлэг хуралдана. Тэгээд энэ Засгийн газраас ирсэн бичиг дээр санал бодлоо багцлах юм. Тэрнээс уялдуулж тэр тоон гарч ирэх байхаа гэж би ойлгож байна цалин, тэтгэврийн нэмэлтийн. За баярлалаа. 


Д.Лүндээжанцан: За Идэвхтэн гишүүн. 


Д.Идэвхтэн: Тэгэхээр Засгийн газраас орж ирсэн үндсэн чиглэлийн төсөлд ч, 2005 оны төсвийн төсөлд ч цалин, тэтгэврийг нэмэх тухай ойлголт байгаагүй л дээ. Энийг бас манай гишүүд мэдэж анзаарч байгаа байх. МАХН 2004 оны Улсын Их Хурлын сонгуульд оролцохдоо бол цалин, тэтгэврийн өсөлт нь үнийн өсөлт, инфляцийн түвшингээс түрүүлж байх, өөрөөр хэлбэл хүмүүсийн бодит орлого нэмэгдэж байх ийм зорилтыг тавьсан. Тэгэхээр энэ зорилт бол хэрэгжих ёстой гэж бид нар үзэж байгаа ямар нэгэн хэмжээгээр. Эдийн засгийн нөхцөл байдал ямар байгаагаас шалтгаалаад. Ямар ч байлаа гэсэн 6 дугаар сараас хойш өргөн хэрэглээний барааны үнэ, иргэдэд үзүүлж байгаа элдэв үйлчилгээний үнэ өсч байгаа. За энэ хугацаанд цалин, тэтгэвэр нэмэгдээгүй байгаа, үүнээс болоод хүмүүсийн бодит орлого, худалдан авах чадвар буурч байгаа л даа. 


Энэ төрийн албан хаагчид, өндөр насны тэтгэвэр авч байгаа хүмүүст их хамаатай зүйл. Тэр утгаараа 2005 онд бол тэтгэвэр, цалинг нэмэгдүүлэхээс өөр арга байхгүй. Тийм учраас одоо энэ төсөв, үндсэн чиглэлийг хэлэлцэх явцад УИХ дахь МАХН-ын бүлэг энэ асуудлыг олон дахин яриад үндсэн чиглэлд ч, төсөвт ч цалин, тэтгэврийг нэмэгдүүлэх ёстой. Түүний дотор 1995 оноос өмнө тогтоогдсон тэтгэвэр, 1995 оноос хойш тогтоогдсон тэтгэврийн зөрүүг арилгах ёстой гэсэн ийм байр сууринаас асуудалд хандаж байгаа. 

Гэхдээ Сангийн яам төсвийн орлого хүндрэлтэй байна, тийм учраас чухам яг хэдэн хувиар өсгөх вэ гэдэг дээр нарийн тооцоо хийхэд бэрхшээлтэй байна гэсэн ийм саналуудыг тавьж байгаа. МАХН-ын бүлэг бол төсвийн орлогыг 30.0 орчим тэрбум төгрөгөөр өсгөж нэмэгдүүлэх боломжтой юмаа гэж үзсэн. Ингэж нэмэгдэж чадвал бас цалин, тэтгэвэр 7-гоос доошгүй хувь нэмэгдэх боломжтой гэж бас үзэж байгаа юм л даа. 

Тэгэхдээ өнөөдөр Сангийн яамнаас манай бүлэгт бас албан бичиг ирлээ, эвслийн бүлэгт ирүүлсэн тухай Оюун дарга сая ярьж байна. Энэ бичиг дээр бол төсвийн орлого 30.0 тэрбум төгрөгөөр өсөх боломж үнэхээр алга, их дайчлаад 16.7 тэрбум төгрөгөөр өсөх боломж байна. Эний хүрээнд хөрөнгө оруулалт, цалин, тэтгэврийг нэмэгдүүлэх асуудлыг бүлгүүд дээр дахин яриачээ гэсэн ийм агуулгатай албан бичиг иржээ. Тийм учраас энэ удаагийн, энэ санал хураалтаар цалин, тэтгэврийг 2005 онд нэмэгдүүлэх нь зүйтэй гэдэг томъёоллоор санал хураагаад дараагаар нь бүлэг дахин ярилцаж Сангийн яамнаас өнөөдөр ирүүлсэн бичгийн доторх агуулгыг дахин ярилцаж байж хувь хэмжээг нь төсвийн төсөл, үндсэн чиглэл хоёрт хоорондоо адилавтар тоо тавьбал яасан юм бэ гэсэн саналтай байна. Анхаарал тавьсанд баярлалаа. 

Д.Лүндээжанцан: За ингээд санал хураалт явуулъя. Саналын томъёолол бол цалин, тэтгэвэр тэтгэмжийг тодорхой хувиар нэмэгдүүлнэ гэсэн. Сүхбаатар гишүүн яах гээд байна, асуулт уу. 

Ц.Сүхбаатар: Нэрийг хойно оруулаад байна, тэр чинь албан тушаалаар болдоггүй юм байгаа биз дээ. 

Д.Лүндээжанцан: Сүхбаатар гишүүнд би үг өглөө шүү дээ. Тодруулга гэж би ойлгож байгаа.

Ц.Сүхбаатар: Тэгэхээр энэ Нийгмийн бодлогын байнгын хороон дээр олон гишүүд санал гараад энэ чинь гишүүдийн санал. Тэгээд одоо намын бүлгийн дарга нар нь орж ирээд энийгээ 7 болго, энийгээ 5 болго, энийгээ хувьгүй болго гэж ярьж болохгүй шүү дээ. Энэ чинь 7.5 хувиас доошгүй нэмнэ гэдэг маань яг мөнгөөр авч үзэх юм бол энэ чинь 15.0 тэрбум төгрөг рүү ойртож очих юм. Энэ дотор чинь тэр тэтгэврийн зөрүүний хөрөнгө яг ярих юм бол тэрнээс дээш болохоор энэ хөрөнгө чинь энэ дотроо орно. Тэгээд хамгийн доод зах нь үнэ, инфляцитайгаа холбогдоод 7.5-аас доош оруулж болохгүй гээд гишүүд санал гаргаад Нийгмийн бодлогын байнгын хороон дээр дэмжигдээд ороод ирж байхад өнөөдрийн нэгдсэн хуралдаанд орж ирээд хувьгүй санал хураалга, эсвэл намын бүлгээс ингэж ярина гэж ингэж ярьж болохгүй шүү дээ. Тэгээд саналаа хураагаад л шийд. 

Хэрвээ дараа нь үнэхээр тэр сая Алтанхуяг сайдын бичгийг үзлээ л дээ, тэр бичиг дотор чинь цалин, тэтгэвэр нэмчихээр гарсан юм ердөө алга. Харин одоо нилээн орох гэсэн орлогуудаа байгаа хэмжээгээр нь дайчлаад ерөөсөө болохгүй юм байна гэсэн санаатай бичиг байна шүү дээ. Тэгэхээр одоо тэр төсвийнхөө эх үүсвэрийг яаж олох юм гэдгээ намын бүлгүүд дээрээ яриад харин энэ санал 7.5-аар гарчих юм бол үнэхээр одоо ийм байна гэдгээ ярилцаад, бүлгүүд хоорондоо тохиролцоод 5 болдог юмуу, хэд болдог юм тэрэндээрээ л бууж ирдэг юм байгаа биз. Энийгээ одоо санал хураалгах ёстой шүү, хууль зөрчихгүй шүү. 

Д.Лүндээжанцан: За тэгэхээр яг л нэг санал хэлж байна. Тодорхой хувиар нэмэх тухай асуудлыг үндсэн чиглэл дээрээ манай Их Хурлынхан саналаа хураагаад шийдчихье. Их Хурал дотор Засгийн газраас өргөн барьсан төсөл дотор цалин, тэтгэвэр, тэтгэмжийг нэмэх тухай асуудал байхгүй байгаа. Тэрийг харин нэмэх тухай асуудлаар нь бид зарчмын том шийдэл гаргая. 5 байх уу, 7.5 байх уу, 10 байх уу гэдгийн бол одоо тодорхой төсөв ярилцах үед намын бүлгүүд тус тусдаа хуралдаад 7.5 ч гэж гаргаж болно, 10 ч гэж орж ирнэ бол. Тэгэхээр ямар ч байсан тодорхой тал талаасаа ярилцаж байж нилээн сайн судалгаа хийж байгаад нэг бодитой хэрэгжих тоог бол тавъя. Тийм учраас бол тодорхой хувиар цалин, тэтгэвэр тэтгэмжийг нэмэгдүүлэх тухай гэсэн Эдийн засгийн байнгын хороогоор хураагаар бас гишүүдийн санал байна. Эхлээд энэвгээр нь хураахаар чинь нэмэх үү, үгүй юу гэдгээ шийдчихэж байгаа юм. Нэмэх асуудлаа шийдсний дараа хэдэн хувиар нэмэх вэ гэдэг нь нээлттэй үлдэж байна. Тийм учраас ерөнхийгөөс тусгай руу явдаг зарчимтэй. Гэтэл 7.5 дээр хураагаад хэрвээ нэг тодорхой хувь дээр уначих юм бол ор нэмэхгүй болоод явчих гэж байгаа юм шиг байдал руу хүрчих гээд байна. Ийм учраас ерөнхийгөөс тусгай руу яваад эхлээд нэмэх эсэх асуудлаар зарчмаа тодорхойлоодхоё. За ингээд санал хураалт явуулъя. 

Цалин, тэтгэвэр тэтгэмжийг тодорхой хувиар нэмэгдүүлье гэсэн саналыг Эдийн засгийн байнгын хороо, Нийгмийн бодлогын байнгын хороо ч гэсэн тийм саналтай байна, аль аль нь нэмэх тухай санал байна. Эхлээд 23-аа хураалгаад дараагаар 22-оо хураалгая. Яагаад гэхээр эхлээд нэмэх үү, үгүй юу гэдгээ шийдээдхэе, нэмэхээ шийдсний дараагаар хувиа шийдье. 23 нь бол нэмэх тухай ерөнхий заалт байна, 22 нь бол тодорхой заалт байна. Тийм учраас эхлээд ерөнхий заалтаа хураалгаад дараа нь тодорхой заалтаа хураалгая. За ингээд цалин, тэтгэвэр тэтгэмжийг нэмэгдүүлье гэсэн саналаар санал хураалт явуулъя. 

87.8 хувийн саналаар санал дэмжигдлээ. 

Одоо 7.5 хувиас доошгүй гэсэн Нийгмийн бодлогын байнгын хорооны санал байна. Нөгөөдөх нь бол 5 хувиас доошгүй гэсэн Ламбаа гишүүний цөөнх болсон санал байна. Энэ дээр санал хураах уу, эсвэл сая намын бүлгийн ахлагч нарын хэлснээр бүлэг дээрээ дахиж нэг яриад тодорхой зөвшилцсөн тоотой орж ирэх үү гэдэг дээр хүмүүсийн саналыг сонсоё. За Идэвхтэн гишүүн эхлээд саналаа хэлье. 

Д.Идэвхтэн: Бүлэг, бүлэг дээрээ хэрхэн ярихаас шалтгаална л даа. Зүгээр одоо сонгуульд оролцсон мөрийн хөтөлбөр ч гэдэг юмуу тэр нөхцөл байдлаа тооцож үзээд цалин, тэтгэврийн нэмэгдэлд хандах юм бол хоёр өөр дүн гарах байх. МАХН бол инфляцийн түвшингээс 50.0 хувиар цалин, тэтгэврийн өсөлтийг илүү байлгана гэж ингэж ярьж бодлого явуулж байгаа. Тэгэж үзэх юм бол зүгээр энэ 2005 оны мөнгөний бодлогын төсөлд орж ирснээр инфляци 7.0 хувь байна гэж үзэх юм бол 12.0 хувь болж байгаа. Засгийн газрын төсөлд инфляцийн түвшинг 5.0 хувь гэж тооцсон байгаа, тэгэж үзэх юм бол 10.0 орчим хувиар нэмэгдүүлэхээс өөр аргагүй болно. 

Эдийн засгийн боломж ямар байгаа юм гэж үзэх юм бол бас нэг өөр тоо гарах байх л даа. Тэгэхээр хамтарсан Засгийн газар байгуулсан гэж үзэх юм бол эдийн засгийн боломжоо тооцож үзэх, хоёр талаасаа одоо ойлголцохын төлөө явах, нэгдмэл нэг тоотой орж ирэх тийм шаардлага гарч ирнэ. Асуудалд яаж хандах вэ гэдгээс л шалтгаалж энэ тоог ярина л даа. Тэгэхээр эвслийн бүлгээс сүүлийн үед 5.0 хувь гэсэн тоо гарч ирж байгаа юм шиг байна, Засгийн газрын тооцож байгаа инфляцаас авч үзээд манай нам асуудалд хандах юм бол 7.5 хувь, Монголбанкныхны инфляцийн түвшинг тооцохоор үзэх юм бол 10.5 хувь болох жишээтэй л байгаа. Тийм учраас энийг гишүүд санал бодлоо илэрхийлж байгаад нэг шийдвэр гаргана байхаа гэж найдаж байна. 

Д.Лүндээжанцан: За Дэмбэрэл гишүүн. 

Д.Дэмбэрэл: Цалин, тэтгэврийг нэмэгдүүлэх асуудал бол өнөөгийн нийгмийн бас нэг яригдах ёстой асуудал л даа. Яагаад гэвэл энэ ханш нилээн хэмжээгээр нэмэгдэх хандлагатай байгаа учраас бас төрийн албан хаагчид, төсвийн албан хаагчдын цалинг үнэ ханшаар нь унагаж хохироохгүй байх, тэтгэврийг ч гэсэн ингэж хохироохгүй байх талаар арга хэмжээ авах нь зөв л дөө. Санал бол сая ингээд ерөнхийдөө нэмэгдүүлье гэдгээр хураалаа. Энэ тоог ярилцах ёстой юм. 2005 онд нэмэгдүүлнэ гэдэг чинь хэдийнээс эхэлж нэмэгдүүлэх вэ гэдэг асуудал гарч байгаа юм. 2005 оны 1 сарын 1-нээс байх юмуу, 4 сарын 1 байх юмуу, тэгээд 10 сарын 1 гээд бас нэмдэг, сүүлчийн 2-3 сарын юм хийчихээд ингээд өнгөрөөх үү гэдэг асуудлууд бол энэ чуулган дээр яригдах ёстой зүйл л дээ. Хувийг бол бас ярьж л тохирмоор байгаа юм. Зүгээр би намын бүлгийн саналуудыг хүндэтгэж байна. Одоогийн орж ирж байгаа саналаас нэг их буурахгүйгээр намын бүлгүүд зөвшилцөх болов уу. 

Хоёрдугаарт тэр хугацааны хувьд бол 7.5 хувь нэмэгдүүлнэ гэчихээд оны эцэст аваачаад нэг жоохон юм хийчих юм бол нэг их шальтай юм болохгүй. Тийм учраас энийг сайн тал бүрээс нь ярилцаж авчрах байхаа. Саяын санал хураалтанд би гайхаж байна, санал хураасан тэрэвгээрээ явъя гээд орхиж болохгүй шүү. Тоогоо бол намын бүлгүүд дахиж ярина биз дээ. 7.5 гэдэг бол миниум хэмжээнд л бид нар ярьж байгаа, 7.5 хувиас дээш гэж. Бид нар бол 10.0 хувиас доошгүй гэж санал оруулж ярьж байсан явдал бий. Тийм учраас энэ тоонуудыг намын бүлгүүд сайтар ярьж байж цалин, тэтгэврийг нэмэгдүүлэх биз ээ. 

Ер нь үнэ ханшийн өсөлтийн байдал ирэх онд нэмэгдэхээр байгаа шүү дээ. Одоо нэмэгдсэн явж байгаа. Ийм учраас энэ 7.5 гэдэг бол хамгийн бага хэмжээнд тавигдсан тоо байгаа гэж би хувьдаа ингэж бодож саналаа хамгаалж байгаа. Баярлалаа. 

Д.Лүндээжанцан: За Гончигдорж.

Р.Гончигдорж: Баярлалаа. Бид нарт аргын хувьд хоёр боломж байна. Нэгдүгээрт нь бол энд байгаа заалтыг хөдөлмөрийн хөлсний доод хэмжээ, нийгмийн даатгалын сангаас олгох тэтгэвэр, төрийн албан хаагчдын болон төсөвт байгууллагын ажиллагсдын үндсэн цалингийн хэмжээг эдийн засгийн өсөлт, төсвийн байгууллагын зардлын хэмнэлт, инфляцийн түвшин, амьжиргааны өртгийн өсөлттэй уялдуулан нэмэгдүүлнэ гэж энд заагаад, төсөв дээрээ хичнээн мөнгө суулгав тэр суулгасан мөнгө бол бодит хувийг тодорхойлно. Тэр бодит хувь маань сая Дэмбэрэл гишүүний хэлж байгаагаар үнэхээр жилийн хэдийд юм, хэдэн удаа тавих юм тэрнээс хамаарч оногдож байгаа мөнгийг бол тодорхой хэмжээгээр зарах гарна. Тийм агуулгаар нь бол үндсэн чиглэл, үндсэн чиглэл гэдэг утгаар арга хэмжээний чиглэл, төсөв гэдэг бол арга хэмжээг зардал санхүүжүүлж байгаа, орлого бүрдүүлж байгаа тоон баланс гэдгээр нь бол тэр рүүгээ оруулаад явчихвал зохистой л доо. 

Би энэ дээр бол цалин, тэтгэвэр тэтгэмж зайлшгүй нэмэгдэх ёстой, яагаад гэвэл инфляци нэмэгдэж байгаа учраас, амьжиргааны өртөг нэмэгдэж байгаа учраас. 

Өөр нэг сонголт бидэнд байна. Нэгэнт байгаа мөнгийг алинд нь зарцуулах вэ гэдэг сонголт байгаа. Жишээлбэл Монголбанкны тэр хүү 15.0 тэрбум, үндсэн өрийнх нь 10.0 хэдэн тэрбум гээд ингэхээр 25.0-27.0 тэрбум төгрөг байгаа их өрийг төлсөнтэй холбогдуулаад. Айвенхоу майнзид өгөх гэж байгаа одоо энэ 11 сараас хойш энэ он дуустал өгөх гэж байгаа бас нэг 30.0 хэдэн тэрбум байна. Бид сонголтыг энэ дээрээ л хийнэ. Энийг цалин, тэтгэвэр тэтгэмж рүүгээ өгөх юмуу, эсвэл Монголбанкинд өгөх юмуу, эсвэл Айвенхоу майнзид өгөх юмуу. Тийм учраас бид сонголтоо л хийх юм болно. Асуудал сонголтондоо л байгаа. 

Миний хувьд бол ямар сонголт хийх нь зүйтэй гэж үзэж байнгын хороон дээр байнга ярьсан гэх юм бол үнэхээр Монголбанкинд өгөх гэж байгаа 20.0 хэдэн тэрбумыг энэ жилийн хувьд ямар ч байсан түр зогсоох, ялангуяа хүүгийн асуудлыг бүрмөсөн зогсоох тухай асуудал. Ийм асуудлыг Монголбанктай тавьж УИХ төрийн эрх барих дээд байгууллага энийгээ бол хуулийн дагуу шийдвэрлэж чадах чадамжтай, тэрнийхээ дагуу шийдвэрлэх ёстой. Ийм л юм. Тийм учраас миний гаргаж байгаа санал юу гэхээр үнэхээр ийм сонголтонд байгаа учраас цалин, тэтгэвэр тэтгэмжийг түрүү Сүхбаатар гишүүний хэлж байгаагаар хэрэв 7.5 хувь нэмэгдүүлэхэд 15.0 хэдэн тэрбум төгрөг байгаад л байгаа юм бол тэр маань зөвхөн Монголбанкны хүүгийн төлбөрийг зогсооход хангагдаж ирэхээр л тоо байна. Тэгээд тэрнээсээ илүүгээр нэмэгдүүлье гэвэл өөр асуудал. 

Ер нь бол цаг хугацааны хувьд бол инфляцийн түвшинтэй уялдуулаад амьжиргааны өртгийн нэмэгдэлтэй холбогдуулаад гэж ярьж байгаа учраас энэ маань уламжлалаар бол жилд 2 удаа л нэмэгдүүлэх арга хэмжээ авдаг. Нэг нь бол эхний улирал дууссаны дараах ерөнхий инфляцийн баланс гараад 4, 5 сард нэмдэг, нэг нь бол 10, 11 сард нэмдэг. Ийм л хоёр удаагийн давталт, хоёр удаа нэмдэг учир нь ч гэсэн инфляци маань өөрөө тасралтгүй нэмэгдэж байгаад түүнтэй уялдуулж нэмэгдүүлэлтийгээ хангаж байгаа гэсэн ийм л ойлголт. Энэ бол бидэнд тогтсон заншил. 

Тийм учраас санал бол байгаа мөнгийг юу руу өгөх вэ гэдэг сонголтондоо л байгаа, эсвэл хөрөнгө оруулалтанд эх үүсвэрүүд нэмж гарч ирлээ гээд хөрөнгө оруулалтыг зогсоох уу. Түрүү жишээлбэл юу гэдэг юм дэмжиж байна л даа санаагийн бол. Нээлттэй бүсийн усан хангамжийг сайжруулах арга хэмжээ авна гэж, миний сонссон тооцоогоор бол 500.0 сая, хагас тэрбум төгрөгийн хэмжээний юм байж л байгаа энэ тухайлах юм бол. Тийм учраас юмны сонголтууд байгаа, сонголтуудаа бид төсөв хэлэлцэхдээ нарийвчилж хэлэлцэнэ. Энд бол арга хэмжээний хөтөлбөр учраас миний түрүүний уншсанаар тэр нь ч одоо хурал даргалагчийнхтай адил байх шиг байна, Идэвхтэн гишүүний томъёололтой ч адилхан байх шиг байна.  

Энд бол харин Засгийн газраас оруулж ирсэн нь бол төсөвт байгууллагын зардлын хэмнэлттэй холбоод байгаа юм. Хэмнэж байгаад зардлаа нэмэх тухай асуудал тэр бол дутагдалтай. Yнэ ханшны өсөлттэй холбогдуулан нэмэх ёстой гэдэг тэр агууламж нь бол байх шаардлагатай гэж үзэж байгаа. Ийм л зүйлийг хэлье. Тэгээд бидний сонголтын л асуудал шүү. 

Д.Лүндээжанцан: За Ламбаа гишүүн. 

С.Ламбаа: Баярлалаа. Yнэхээр бид нар цалин, тэтгэврийг нэмэгдүүлэхээс өөр арга байхгүй л дээ. Тэгээд сая бол нэмэгдүүлнэ гэдгээ бол үндсэн чиглэлдээ оруулчихлаа. Хамгийн гол нь би нөөцийнх нь байдлаас ингээд үзээд байхад, Засгийн газраас өгч байгаа мэдээллийг үзээд байхад өнөөдөр одоо бид энд 7.5 хувь ч гэдэг юмуу, 5-аас доошгүй хувь нэмэгдүүлнэ гээд заалаа гэхэд ерөөсөө л одоо Монголбанкны төлөх өрийн хүүгийн зогсооход л дөнгөж цалин, тэтгэврийг нэмэгдүүлэх бололцооны эх үүсвэр гарч ирчихээд байгаа байхгүй юу. Гэтэл миний цаана нь бодоод байгаа нэг юм юу байна гэхээр ерөөсөө одоо энэ тэтгэврийн зөрүүний итгэлцүүрийг өөрчлөөд одоо 60 байж байгаад наад зах нь 120 болгоход л энэ чинь 27.0 тэрбум төгрөгийн шаардлага гарч ирээд байгаа байхгүй юу. Хэрвээ бид 150-д хүргэчих юм бол бүр одоо хачин их мөнгө гарна 37.0 тэрбум төгрөг гарна. Ингээд аваад үзэхээр бид ямар ч байсан ерөөсөө бид нарын энэ хамтарсан Засгийн газар итгэлцүүрийн заавал өөрчлөх хэрэгтэй болж байгаа юм энэ зөрүүг арилгахын тулд. 

Бид чинь одоо 60 дээр барьж яваад байгаа учраас л энэ тэтгэвэр чинь дээшээ, доошоо харьцангуй өөр байдалтай болчихоод байна. Итгэлцүүрийн өөрчлөхгүйгээр тэтгэврийн зөрүүг арилгах тухай ойлголт байхгүй, итгэлцүүрийн өөрчлөөд өгөхөөр зайлшгүй мөнгөний хэмжээ нь асар их хэмжээгээр нэмэгдэх шаардлага гарч ирж байна. Тэгэхээр миний хүсээд байгаа юм юу байна гэхээр ерөөсөө өнөөдөр эх үүсвэрийн мөнгө гарч ирдэг юмаа гэхэд бид өнөөдөр цалин, тэтгэврийг 5 байна уу, 7 хувиар нэмэгдүүллээ гэхэд цаана нь ямар ч байсан энэ 4 жилийн эхний үе шатандаа бол энэ тэтгэврийн зөрүүг анхных нь үе шатыг бол наад зах нь 7-8 тэрбум төгрөгийн нөөцийг авч үлдэж байж энэ зөрүүний итгэлцүүр жаахан өгсөх гээд байгаа, дөнгөж 90-д хүргэхэд бидэнд 8-9 тэрбум төгрөг хэрэгтэй болж байгаа. 

Тийм учраас миний хэлээд байгаа санал бол ерөөсөө бид цалин, тэтгэврийг нэмэхийн төлөө байна, энэ цалин, тэтгэврийг нэмэхийн зэрэгцээгээр бид одоо энэ 1995 оноос өмнө, хойно гэсэн энэ нэг зөрүүний итгэлцүүр дээр ажиллаж энэ зөрүүг аажмаар ялгааг нь арилгаж өгөхгүй бол энэ өндөр настангууд чинь үнэндээ маш их гомдол, нэхэл дагал болж байна. Болохоос ч өөр арга байхгүй, 10 хэдэн жил яриад энийг одоо ямар ч итгэлцүүрийн өөрчлөлт оруулаагүй тэтгэвэр тэтгэмжийн зөрүү харин ч улам нэмэгдээд яваад байгаа. Цаашдаа ч улам нэмэгдээд байна. Тийм учраас үе шаттайгаар энийг арилгахад бас нэг тодорхой хэмжээний хөрөнгө зарцуулаад цалин, тэтгэврийнхээ нэмэгдлийг бол энэндээ тооцож аваад явбал ямар юм бэ л гэсэн ийм санал хэлж би цөөнх болсон юм л даа. 

Хэрвээ бид энэ цалин, тэтгэвэр энэ бүх юмнуудыг энэ байдлаар нилээн өсгөх юм бол тойрог тойрог руугаа чангааж байгаа 30-40 тэрбум төгрөгний санал хураагдсан байгаа баахан байшин барилга, хөрөнгө оруулалтын. Тэрийг хаанаасаа мөнгөө гаргах юм. Тэгэхээр нэгдүгээр ээлжинд бол “Эх орон-Ардчилал” эвсэл бол тэр одоо тойрог тойрог руугаа чангааж элдэв өнгийн байшин барилга гэхгүйгээр ерөөсөө одоо цалин, тэтгэвэр тэтгэмжийг л нэмэгдүүлэхэд анхаарлаа хандуулъя гэдэг ерөнхий шийдвэр гарсан учраас Нийгмийн бодлогын байнгын хороон дээр манай бүлгийн гишүүдээс нэг ч юм гараагүй, би л харин эрхэм гишүүдийг их олон юм хураалгаад байхаар нь дуурайж хоёр юмны нэр хэлсэн. Өөр нэг ч хүн санал хураалгаагүй. 

Тэгэхээр энэ дээр бол бид нар хоёр бүлгийн маш сайн зөвшилцөл хийж энэ нийгмийн хамгааллынхаа асуудлыг яахав гэдгээ шийдчихээд, хөрөнгө оруулалтынхаа асуудлыг ч гэсэн мөн зөвшилцөөд асуудлаа яг үнэхээр зайлшгүй хэрэгтэй юм руугаа шийдвэрлэх энэ чиглэл рүүгээ ярьж тохирч хийх хэрэгтэй. Тэртээ тэргүй хомсдсон эдийн засагтай байгаа тохиолдолд бид хичнээн юм тавиад, хэний нь цаасан дээр баталж өгөөд, тэгээд хэрэгжихгүй гэсэн энэ Засгийн газар л хэрэгжүүлээгүй болдог шүү дээ сүүлд нь эцсийн эцэст. Тийм учраас энэ дээрээ бол хоёр талаасаа сайн яриад бүлэг бүлэг дээрээ өнөө орой бүлгийн хурал зарлагдсан учраас энэ дээрээ нилээн сайн яриад. Хэрвээ өнөөдөр үнэхээрийн ийм их хөрөнгө оруулалт хийх бололцоотой байгаа юм бол манай бүлгийн гишүүд ч гэсэн тойрог тойрог руугаа эмнэлэг, сургууль бүх юмаа яриад санал хураалгахад болно шүү дээ. Маргааш Төсвийн байнгын хороошны хурал дээр. Тэгээд энэ чинь бол ямар ч үр дүнгүй мөнгө тавиад зарлага талдаа нэмэгдүүлээд, гэтэл орлого нь энийгээ бүрдүүлж чаддаггүй ийм бодит байдлыг бид аль аль талаасаа дүгнэлт хийж үзэж, асуудалд их бодитой хандаасай гэсэн үүднээс энэ асуудлыг тавьж байгаа юм. Баярлалаа. 

Д.Лүндээжанцан: За Сүхбаатар гишүүн. 

Ц.Сүхбаатар: Тэгэхээр энэ Нийгмийн бодлогын байнгын хороон дээр энэ саналыг оруулахдаа үнэ, инфляцийн 2005 оны түвшин ямар байхыг нарийн тооцож гаргаж ирсэн шүү дээ. Энэ хамгийн доод үзүүлэлт нь байгаа юм. Эдийн засгийн өсөлтийг 7 хувьд хүргэнэ гээд санал хураах гэж байна, төсвийн алдагдлыг ДНБ-ний 3.5 хувь ч гэдэг юмуу ингээд тэнд эдийн засгийн өсөлт дээр хязгаар тогтоогоод тодорхой түвшин харьцаа тогтоогоод өгөөд байдаг. Энийг ард түмэн нэг их ойлгодоггүй, яг өөрсөд нь хэрэгтэй цалин, тэтгэврийг хэдэн хувиар нэмэх нь вэ гээд ядаж нэг хувь хэмжээ бариад хүмүүс өөрсөддөө ойлголт юм нь дээр нь болохоор энэ хувийг хасъя, энэ чинь одоо юмыг бүдэгрүүлье гэсэн санаа шүү дээ. Энэ чинь хэрэг дээр тэр тэтгэврийг зөрүү, инфляци хоёрыг хоёулангийн уялдуулаад нэмнээ тэр хоёулангийн тус тусдаа асуудал нэмнэ гэж авч үзэж байгаа бол энэ 7.5 хувиас нь дээш нэмэгдэнэ. Наад зах нь 15.0 тэрбум төгрөг дотор энийг багтааж хийхээс өөр аргагүй юм байна лээ. Энэ хөрөнгийн эх үүсвэр аль аль талдаа байгаа гээд Төсвийн байнгын хороон дээр санал хураагаад эхэлсэн. 

Тэгэхээр яахав ахиухан нөөц ашиглаад хэтрүүлсэн байна гэвэл ганц нэг орлогын багасгах арга хэмжээ авдаг л юм байгаа биз. Энэ нэмэгдүүлэх эх үүсвэр байна гэж үзээд байна. Тэгэхээр энэ дээр хамгийн доод бага хэмжээг нь зааж өгөхөөс юунаас нь айгаад хувийн авчихъя, бүлгүүд ярилцъя гээд байгаа юм бэ. Одоо тэр тэтгэвэр авагчид тэр хотын захиргааны тэр хавиар суугаад хөдөлгөөн өрнөөд тэмцэл нь урагшаа явах гээд байна. Энд одоо хувийг авчихъя гээд тэгсэн мөртлөө ерөнхий нэмье гээд санал хураагаад юундаа одоо тэр хүмүүсийн төлөө юм хийж байна гэж арай өнгө зүсээ харуулах гээд байгаа юм биш биз даа. Ядаж одоо 7-гоос доошгүй хувь нэмье гээд хэлчихлээ, тэрнээс цааш нэмэх юм байна, тэрийгээ дээр нь үе шаттай хэрэгжүүлье гэлээ, жилд 2 удаа нэмэх саналыг Гончигдорж гишүүн гаргаж байна. Тэгэхээр энэ мэтээр цаашаа явах юм байна гээд ярих ёстой юмыг заавал тэр 7.5 хувь гэдгийн авч хаях гээд тэгээд бөөрөнхийлөх гээд мөлийлгөх гээд тэгээд бүлгүүд дээр очиж үгүй хийх гээд байх даа яадаг юм. 

Тэгээд горимын санал байна. Одоо энэвгээрээ санал хураалгаач, энийг тойроод энэ олон гишүүд ярьвал нэг их цалин, тэтгэвэр нэмэх гэж ярьж байгаа хүмүүс болоод тэгээд хэрэг дээрээ юу ч хувийн хассан мөлийсөн юм болчих гээд байна. Тэгээд тэр байнгын хорооны гишүүд өөрсдөө 7.5 хувь дээр тогтоод гишүүдийн санал орж ирчихээд байхад тэндээс одоо хувьгүй болгоё, эсвэл нэмэх гэдэг ерөнхий утгаар санал хураасан учраас энийг болъё гэсэн байдлаар энэ хурал даргалагч тэндээс санал гаргаад байж болохгүй. Тэгээд одоо олонхи болвол тэр л биз, болохгүй бол тэр л биз. Дараа нь тэр бүлгээрээ асуудал шийддэг л юм байгаа биз. Баярлалаа. 

Д.Лүндээжанцан: За О.Энхсайхан гишүүн. 

О.Энхсайхан: Баярлалаа. Би цалин, тэтгэвэр тэтгэмжийг нэмье гэсэн байр суурин дээр байна л даа, тэрийг дэмжиж саналаа өгсөн. Тэгэхдээ энэ дээр бид нэг зүйлийг аягүй олон талаас нь зөв бодох хэрэгтэй л дээ. Засгийн газар гэдэг бол мөнгө ургуулдаг ч юмуу, мөнгө бий болгоод бид нараас харамлаад байгаа юм ерөөсөө огт байхгүй байх гэж бодож байна. 

Цалин, тэтгэвэр тэтгэмжийг өнөөдөр төсвийн байдлыг ажиглаж байхад 40.0 хувиар нэмэх болохоор байна жишээ нь. Яаж нэмэхээр байна гэхээр Айвенхоу майнз гэдэг компани өгөх гэж байгаа 50.0 сая доллараа л болчихъё л доо. Ямар ч олон улсын хэлэлцээр байхгүй, ямар нэгэн хөрөнгийн болон санхүүгийн байгууллагаар дамжсан юм байхгүй, Монгол Улсын бүх хууль дүрмийг бүдүүлгээр зөрчсөн. Тэгээд олон улсын шүүхэд очлоо гэхэд наадах чинь юу ч олж идэхгүй. Энэ компани Монголоос гарлаа гэхэд өчнөөн олон компани Монголд орж ирэх гээд очерлоод зогсож байгаа энэ ордыг авах гээд. Зарчмын хувь энэнээс орж ирэх 60.0 гаруй тэрбум төгрөгөөр тэтгэвэр, тэтгэмжийг 40.0 хувь нэмье л дээ. Хэрвээ иймэрхүү маягаар юм яриад байх юм бол хэрэггүй шүү дээ. Ямар ч байсан энэ Засгийн газар бол 2 их эвслийн буюу 2 нам, эвслийн хамтарсан Засгийн газар. Ийм учраас асуудлыг аль болохоор бүлгүүдийн түвшинд зөвшилцөж явахыг би дэмжиж байгаа. Түүнээс бол энд ингээд Их Хурлын гишүүд байр сууриа баримтлаад төрөл бүрийн үндэслэлүүд гаргаж ирээд асуудал яриад байх юм бол тодорхой байдал үүснэ, ажиллагаа явагдахгүй хүндрэл учирна. Энэ талаар нь манай гишүүд бас ойлгож үзээчээ. 

40.0 хувь нэмье би тийм санал гаргаж байна. Айвенхоу майнзид 50.0 сая долларын өгөхөө болъё. 

Д.Лүндээжанцан: За Отгонбаяр гишүүн. 
С.Отгонбаяр: Баярлалаа. Тэгэхээр цалин хөлс, тэтгэвэр тэтгэмжийг нэмэх асуудлыг бол тухайн байнгын хороодууд дээр нилээд олон ярьсан л даа, яриагүй биш. Цалин хөлсийг нэмнэ гэдэг маань бас учир утгатай байх нь зүйтэй байхаа гэж ойлгож байгаа. Яагаад гэх юм бол эдийн засгийн өсөлт, инфляцийн түвшин, төсвийн алдагдал, ДНБ гээд олон зүйлээс хамааралтай байж байгаа гэдгийг хэлэх нь зүйтэй байх. 

Яг өнөөдрийн нөхцөл байдалд бол Сангийн яамны ажлын хэсгээс оруулж ирж байгаа төсвийн төсөлд тусгагдсан асуудлууд бол үндсэндээ бодит байдлууд дээр бас бололцоогоо, нөхцөлөө харж өөрсдийнхөө хөрсөн дээр туссан тийм асуудалд буулгаж орж ирсэн болов уу гэж ойлгож байгаа юм л даа. Тэрнээс хаа нэгтэй газраас төсвийн орлогыг бүрдүүлэх, илүүдэл орлого хаана байна гэж хайгаад тэрийгээ тусгаж оруулж ирээд энийгээ бид нар шахаж, тулгаж цалин, тэтгэвэр тэтгэмжийг нэмнэ гэх юм бол эдийн засаг нь өөрөө даах тийм бололцоо нөхцөл байхгүй юм шиг харагдаж байгаа юм л даа. 

Эдийн засгийн өсөлт буюу цалин, тэтгэвэр тэтгэмжийг нэмнэ гээд ингээд Сангийн яамны оруулж ирсэн төслийг аваад судлаад харахад бол тэнд олон хүчин зүйлүүд хамааралтай болж харагдаж байгаа юм л даа. Тухайлах юм бол гадаад худалдааны асуудал, макро эдийн засгийн шууд хамаардаг, тодорхойлодог тийм валютын нөөц, дотоодын нийт бүтээгдэхүүн, гадаад худалдааны ашиг, алдагдал, тэнцэл гээд ингээд авч харууштай олон зүйлүүд гарч ирж байна л даа. Энэ болгоныг тооцож үзэхгүйгээр бид нар шууд цалин, тэтгэвэр тэтгэмжийг нэг бол 5 юмуу, эсвэл 7.5 ч юмуу, нэг бол шууд төлөвлөснөөс илүү хувиар 17, 20 хувиар нэмнэ гэдэг асуудал нь бол үндэслэлгүй юмаа. Энэ бол үнэхээр хийсвэр тооцоо судалгаа байхгүй ийм саналуудыг хүлээж аваад энд хэлэлцэх болоод байх шиг байна. Тийм учраас зүгээр бодитойгоор тооцсон, судалсан, эдийн засгийнхаа бидний өнөөдрийн байгаа нөхцөл байдал, параметртээ тулгуурласан ийм одоо тооцоо судалгаан дээр бодитойгоор ярьвал арай үнэнд ойрхон болно. 

Тэтгэвэр, тэтгэмжийг нэмэх нь зайлшгүй шаардлагатай байгаа. Өнөөдөр үнийн өсөлт бол хэтэрхий их газар авч байгаа гэдэг нь ойлгомжтой байгаа. 2005 онд суурь үнэ болох шатахууны үнэ 47.0 хүртэл хувиар нэмэгдэх гэж байгаа тохиолдолд бол нэмэх нь зүйтэй энийг бол гарцаагүй. Тэгэхдээ бид нар хаанаас ямар орлогын эх үүсвэрийг бүрдүүлж энэ цалин, тэтгэврийн эх үүсвэрийг гаргах вэ гэдгээ бодохгүй бол төсвийн орлогыг хийсвэрээр нэмэгдүүлсээр байгаад үндсэндээ бол энэ Засгийн газрын чинь эдийн засаг дийлэхгүй, чадавхи нь байхгүй ингээд ямар ч  тэр одоо төлөвлөсөн, зохиосон энд санал хураалтаар шийдсэн энэ тоо баримтууд чинь үндсэндээ биелэгдэх тийм бололцоо байхгүй нөхцөлөөр хангагдахгүй нь ээ гэж ойлгож байгаа. Тийм учраас өнөөдөр энийгээ арай нэг жоохон амьдралд ойрхон хэлбэрээр тооцож судлаад дахиж нягталдаг юмуу ийм хэлбэрээр орохгүй бол болохгүй нь. 

Зүгээр өнөөдөр 17.0 хувиар нэмье гэх юм бол 15.0 орчим тэрбум төгрөгийн асуудал ярьж байх шиг байна. Зүгээр Монголбанкны хүүнд төлөх гэж байгаа 15.0 тэрбумыг ч гэсэн суутгаад нааш нь татаж оруулж ирээд тэтгэвэр, тэтгэмжид олгох тийм бололцоо нөхцөл хэдийгээр байгаа боловч өнөөдөр энийг Монголбанк зөвшөөрөх эсэх нь мэдэхгүй байна. Айвенхоугийн мөнгийг аваад өгье гэж байна энийг тэр олон улсын гэрээ хэлэлцээр, Монгол Улсын Засгийн газартай хийсэн гэрээний хэмжээний төлбөрийн асуудлыг шууд замаас нь булааж аваад тэтгэвэр, тэтгэмжид оруулах нь хаашаа байдаг юм. Энэ бүх асуудалдаа нухацтай үзэж харж шийдвэрлэхгүй бол зүгээр хийсвэрээр гишүүн болгоны гаргасан тоо, процент дээр тулгалт хийж явах юм бол энэ Сангийн яам өөрөө өнөөдрийн байгаа энэ цалин хөлсөө өгөх бололцоо нөхцөл бол хаалттай байх болно шүү гэж би хэлэх гэсэн юм. Тийм учраас энэ асуудал дээрээ саналаа хураагаад явчихвал яасан юм бэ цаашаагаа. Баярлалаа. 

Д.Лүндээжанцан: За Оюун гишүүн. 

С.Оюун: Баярлалаа. Цалин, тэтгэврийг нэмэх, тэтгэврийн зөрүүг арилгах ажлыг эхлүүлэхэд бол гишүүд санал нэгтэй байх гэж бодож байна. Манай эвслийн бүлэг ч гэсэн нэг дэх өдөр хуралдаад ямар ч байсан эх үүсвэрийн энэ Монголбанкинд төлөх хүүгийн зардлыг багасгаснаар энэ гарч ирж байгаа мөнгийг хүүхдийн мөнгийг нэмэх, эсвэл цалин, тэтгэврийг нэмэхэд оруулъя. Хөрөнгө оруулалтад харин оруулахгүй шүү гэдэг асуудал дээр манай гишүүд нилээд нэгдмэл байр суурьтай байсан. 

Би нэг зүйлийг сануулъя. 2004 оны 5 дугаар сарын 13-ны өдөр Их Хурлын 28 дугаар тоот тогтоол батлагдсан. Энэ тогтоол нь болохоор 2005 оны төсвийн хүрээний мэдэгдэл гэж байгаа. Өөрөөр хэлбэл өмнөх парламентаас 2005 оны төсвийн талаар ямар ойлголттой байгаа вэ гэдгээ баталсан байгаа. Тэгээд энэтэй одоогийн орж ирж байгаа төсвийн харьцуулахад бол харин ч одоогийн Засгийн газар, Сангийн яам нилээд одоо урд талын парламентийн баталсан Төсвийн хүрээний мэдэгдлээс илүү боломжийн, тэгээд манай Тамгын газрын Хяналт шалгалтын хэлтсээс бидэнд тараасан баримтыг харахад бол гол үзүүлэлтийн түвшинг давуулж хангасан ийм төсвийг өргөн барьсан гэж байгаа. Жишээлбэл ДНБ-ний өсөлтөөр бол эдийн засгийн өсөлтийг 6.0 хувиар байхаар тооцсон юм байна, энийг 6.1 хувиар Засгийн газар оруулж ирсэн. Төсвийн зарлагын дээд хэмжээ ДНБ-ний 46.0 хувь байх ёстой гэснийг харин ч бууруулаад зарлагаа 41.0 хувьд оруулж ирсэн одоогийн төсөв. Төсвийн алдагдлыг 4.6 хувиар байхаар урд талын парламент баталсан бол одоо төсвийн алдагдлыг 3.5 хувь дээр байхаар харин ч хэмнээд оруулж ирж байгаа. 

Тэгээд энэ бүгдийг харахад бол Сангийн яам, Засгийн газар маань урд талын парламентийн баталсан төсвөөс илүү сайн төсөв оруулж ирээд дээрээс нь хоёр намын амлалт болох тэр өрх гэр, хүүхдийг тэтгэх энэ хүүхдийн төлөө мөнгө гээд 21.0 тэрбум төгрөгийн нэмэлт эх үүсвэрийг гаргаж оруулж ирж байна. За тэгэхээр би юу гэж хэлэх гээд байна вэ гэхээр нэгэнт урд талын парламентийн баталсан төсвийн хүрээний мэдэгдлээс илүү сайн төсөв оруулж ирчихээд за тэгээд цалин, тэтгэвэр нэмье, өөр хөрөнгө оруулалтыг нэмье гэдэг дээр дахиж нөөцөө шавхаад өнөөдөр Сангийн сайдын ирүүлсэн энэ бичгээр бол нилээн юм шахаж байгаад жишээлбэл Монголбанкинд төлөх хүүгийн зардлыг багасгаснаар бусад одоо та бүгдэд тараасан энэ зүйл байгаа л даа энэ дээр 16.7 тэрбум төгрөг өшөө шавхаад гаргаж ирэх ийм боломжийг гишүүдийн тавьсан саналаар гаргая. Энэнээс илүү гаргах үнэхээрийн боломжгүй гэдгээ бид нарт хэлээд байна шүү дээ. Тэгэхээр үнэхээр энэ 16.7 тэрбум гаргая гэж байгаа бол энийгээ тэр цалин, тэтгэвэртээ нэмье, нэмэх юм бол харин хөрөнгө оруулалтын боломж байхгүй, хөрөнгө оруулалтын 20.0-30.0 тэрбумын санал бүх байнгын хороон дээр гарч ирсэн. Хөрөнгө оруулалтаа бүгдийн зогсоогоод тэр 56.0 орчим тэрбум төгрөгийн хөрөнгө оруулалт нэгэнт улсын төсвийн төсөл дээр орж ирсэн, тэрийгээ л дэмжээд нэмж харин тойрог тойрог руугаа хөрөнгө оруулалтаа оруулахгүйгээр цалин, тэтгэврээ нэмэх гээд байгаа бол Сангийн яамнаас оруулж ирж байгаа нөөц боломжийн цалин тэтгэвэртээ л оруулъя. Тэгсэн тохиолдолд 5-7 хувь нэмэх боломжтой гэж би ойлгож байгаа, оны дундаас. Өөр боломжийг бол дахин Засгийн газраас шаардахад үнэхээрийн хэцүү байх шиг байна. Ийм л зүйл яригдаж байгаа. 

Түүнээс цалин, тэтгэвэр нэмэхгүй, эсвэл 10 хувь нэмэх гээд, зарим нь 2 хувь нэмэх гээд байгаа асуудал байхгүй. Өнөөдрийн бодит байдал дээр бүгдээрээ тулгуурлаж асуудлаа шийдье гэсэн ийм л байр суурьтай байна. 

Д.Лүндээжанцан: За Одбаяр гишүүн. 

Д.Одбаяр: Баярлалаа. Миний саналын хувьд бол горимын шинжтэй санал л даа, сая бас хоёр талаасаа ярьж байна. Ер нь зүгээр байнгын хороод дээр хэлэлцээд ингээд тодорхой томъёололтой, зарчмын зөрүүтэй санал гээд томъёологдоод ороод ирсэн энэ томъёоллоор л саналаа хураагаад явах дэгтэй болов уу гэж бодоод байгаа байхгүй юу. Тэгэхээр энэвгээрээ саналаа хураагаад, дараа нь байнгын хороон дээрээ ахиж яриад өшөө хоёр, гуравдугаар хэлэлцүүлгүүд байна тэрэн дээр тодорхой үр дүн, тодорхой нэг жишиг гарч ирэх, нэг шийдэл гарах болов уу гэж ингэж бодоод суугаад байгаа. Яг энэ дэгээрээ хурлаа явуулаад саналаа хураая л даа. Энд их тодорхой байгаа, инфляцийн түвшин, амьжиргааны өртгийн өсөлттэй уялдуулаад 7.5 хувиас доошгүй гэдгийн нэмье гэдэг дээр саналаа хураагаад, тэгээд дараагийн хэлэлцүүлэг дээр ерөөсөө магадгүй 5 болно гэдэг юмуу, инфляцийн түвшинтэйгээ яаж уялдуулна гэдэг юм, инфляцийн түвшин өшөө нарийн тооцвол ямар байх юм. Энэ бол нилээн хувирах, нилээн яригдах зүйл гэж бодож байгаа. Тэгэхгүй бол энэ чинь өнөөдөр яг зах дээр ороод ирсэн юм шиг тийм байдалтай болчихлоо. Тийм учраас саналаа хураагаад цаашаа явъя гэсэн саналтай байна. 

Д.Лүндээжанцан: Санал хураах их амархан, гол нь 7.5-аас дээшээгээ ороод ирэх юм бол бидэнд ерөөсөө санаа зовох юм алга. За Эрдэнэсүрэн гишүүн үгээ хэлье. 
Б.Эрдэнэсүрэн: Би бас Одбаяр гишүүнтэй ойролцоо саналтай байна. Бид энэ яагаад ийм асуудал гарчихваа гэхээр дэгээрээ явахгүйгээс болоод байна. Дэгээрээ сая асуудлыг яаж хайчилж болох байсан гэвэл энийг санаачилсан хүмүүс саналаа татаж авах замаар тохиролцоод олон өөрчлөгдвөл өөрчлөгдөж болох байсан. Гэтэл ерөөсөө дэгээрээ ороод ирсэн хэлэлцэгдэж байсан асуудал дундаар өөр асуудал ороод ирсэн учраас ингэж яригдаад байна. Тийм учраас нэгдүгээрт дэгээрээ энэ асуудал хэлэлцэгдээд явах ёстой гэдгийг дэмжиж байна, хоёрдугаарт ерөөсөө энэ цалин хөлс нэмэгдүүлэхгүй тухай асуудал биш. Одоо авч байгаа хүмүүсийн цалингийн үнэлэмжийг хадгалж үлдэж чадах уу, үгүй юу гэдэг тухай л ярьж байна. Яагаад 7.5 гээд байгаа юм бэ гэхээр зэрэг 0.5 хувиар л нэмэх тухай асуудал байгаа. 

Хэрэв Монголбанкнаас зөвлөж байгаагаар инфляцийнхаа дээд түвшинг 7.0 хувьд нэг юм тогтоож чадвал, тогтоож чадвал 7.5 гэдэг чинь үндсэндээ 7.0 хувийнх нь өсөлт бол одоогийн цалингийн үнэлэмжийг хэвээр нь хадгалж тэр үнийн өсөлтөөс л хамгаалах арга хэмжээ болчихоод 0.5 хувийн нэмэлт болчихож байгаа юм л даа. Гэтэл яг одоо бодит байдал дээр 8.0 хувь болчихсон байна энэ бол өшөө өсөх нь бидэнд ойлгомжтой болчихоод байна. Ийм учраас бид арга буюу хамгийн доод хэмжээг 7.5 гэж үзэхээс өөр аргагүй. Энэнд захируулж энэ одоо энийг бүдрүүлэх гэсэн ийм хандлага байж болохгүй. Энэнд захируулж энэ дээр тулгуурлаж бусад арга хэмжээг авахаас өөр арга байхгүй гэдгийг иш үндэс болгож ийм саналыг тавьсан учраас энэвгээр санал хурааж өгөхийг хүсч байна. 

Д.Лүндээжанцан: За Арвин гишүүн. 

Д.Арвин: Баярлалаа. Тэгэхээр би бас дэгээрээ 22 дугаар заалтыг санал хураалгая гэсэн ийм саналтай байна. Яагаад 7.5 хувь гэж гаргасан юм бэ гэхээр анх Засгийн газраас үндсэн чиглэл, төсөв оруулж ирэхдээ ерөөсөө цалин, тэтгэвэр тэтгэмжийг нэмье гэсэн ийм заалт оруулж ирээгүй. Тэгээд бид гишүүд ярьж байж ингээд энэ заалтуудыг цалингаа нэмэх болсон. Ингээд үүнтэй холбогдуулаад гишүүд ажилласан энд одоо мэргэжлийн чанартай улсууд 2-3 хоног ажиллаж, 4-5 хүн нэмж ажиллаж байгаад 7.5 хувьд нэмэх бололцоотой юм байна гэдэг ийм зүйлүүдийг гаргасан. Ийм учраас энэ одоо ингэж санал гаргаад байнгын хороогоор дэмжигдээд Их Хуралд ороод ирж байна. Мэдээж 7.5 хувь гарахгүй байж болох юм, байж болно эргээд яръя, тэгээд тэрийгээ дараа нь хэлэлцэж болно. 

Тэгэхэд өнөөдөр гишүүдийн санал хураах болохоор л Сангийн яамнаас бичиг ирлээ гэхээр л нэг л хэлээд л, бид намын бүлгээрээ хэлэлцээгүй байгаа, танай намын бүлэг дээр ч гэсэн нарийн хэлэлцээгүй энэ Сангийн яамнаас ирсэн бичгийг. Гэтэл өнөөдөр яахаараа ингэж гишүүд байнгын хороогоор хэлэлцэж ярьчихаад, тэгээд нэг бичих ирэхээр л юмаа хойшлуулж байдаг юм. Цааш цаашдаа бид нар ийм юманд тогтож болохгүй. Тэгээд одоо сүлдээ бид чинь бие биенээ эрх мэдэл өгч, нэг хэсэг нь дураараа авирлах юм бол байна. Ийм учраас би энэ дэг сахиулагчдаас асуумаар байна, одоо ингээд гишүүдийн гаргаад байнгын хороогоор дэмжигдээд ирсэн ийм саналыг хурал удирдаж байгаа хүн нь унагаж ингэж ийм үйлдэл, байдал байдаг нь энэ дэгд чинь таарч байна уу, үгүй юу гэдгийг нэгдүгээрт асуумаар байна. 

Хоёрдугаарт одоо ингээд ер нь цаашдаа ингэж хурал удирдаж болмооргүй байна. 

Д.Лүндээжанцан: За Нямдорж гишүүн. 

Ц.Нямдорж: Баярлалаа. Муу ч бай, сайн ч бай, зөв ч бай, буруу ч бай байнгын хороон дээр саналд бол 7.5 гээд хураасан юмыг одоо тэрэвгээр л хураана шүү дээ Лүндээ даргаа. Та өөрөө хуулиа зөрчөөд энэ байнгын хорооны дээд талд даргын давхарга гаргаж ирээд байнгын хорооны саналыг яаж ийгээд нухчин дарах ийм л юм хийгээд байна. Их Хурлын чуулганыг удирдаж байгаа хүн цаашдаа ийм байдлаар асуудалд санал хураах юм бол энэ Их Хурал чинь өөрөө хуульгүй орчин руу явна шүү. Одоо буруу ч бай, зөв ч бай тэрийг хурааж өг, нэгдүгээрт. 

Хоёрдугаарт, энэ ялангуяа эвслээс сонгогдсон зарим гишүүд энэ агаарт нисч явсан үйлдлээсээ жаахан газар дээр буух тал руугаа хандаж төрийн хэрэг ярьдаг болж байгаад би баяртай байна. Би эртнээс яриад байгаа юм, энэ Их Хурал, Засгийн газар хоёр дээр худлаа ярьдгаа болчихъё улс төрийн зорилгоор. Энэ Монгол гэдэг жижигхэн улсын бодит хөрсөн дээр бүгдээрээ бууцгаая, тэгээд энэ дээ таарсан асуудал ярьдаг болъё гэж. Засгийн газар сайхан төсөл оруулаад ирчихлээ гэж, их сайжирсан юм оруулаад ирчихлээ гэж Оюун гишүүн ярьж байна. Худлаа, сайн юм оруулж ирж чадаагүй. Ирэх жилийн хөрөнгө оруулалт байхгүй, цалин, тэтгэврийн нэмэлт байхгүй, яагаад байхгүй юм оруулж ирсэн юм гэхээр нөгөө хүүхдийн мөнгө гээч юмыг өгөх гэж л ингэж байгаа юм. Өөр юм эний цаана байхгүй. Засгийн газар баахан мөнгө нуучихаад тэгээд цалин, тэтгэврийг нэмэхгүй гэдэг санал оруулж ирээгүй юм шүү. Энэ бид нарын агаарт жингүйдлийн орчинд амьдарсан улс төрийн энэ хийрхэл улсын төсөв, эдийн засгийг ийм байдалд оруулж байгаа байхгүй юу. 

Одоо цалин, тэтгэврийг нэмэх тухай асуудал санал хураагдах юм байна, дэмжигдэх юм байх. 3.5 чинь юу болох вэ төсвийн алдагдлын. Олон улсын банк, санхүүгийн байгууллагаас тавьж байгаа шаардлага юу болох вэ. Энэ хоёр шалтгаанаас улбаалаад энэ төсөв юу болох юм, өчнөөн юм дагаж гарч ирнэ. За яахав энэ жилийг нэг аргацаагаад хөрөнгө оруулалтаа танаад, цалин, тэтгэврийнхээ нэмэлтийг хасаад ингээд аргацааллаа гэхэд ирэх жил дахиад нөгөөдөх яригдана. Ирэх жил юугаа хасах тиймээ. Яг үнэндээ бодит байдлаар бол цалин, тэтгэврийг гарцаагүй хүрсэн түвшинд нь байх наад захын шаардлага Эрдэнэсүрэн гишүүний ярьдгаар байгаа. Ийм ийм юмаа энэ Их Хурлын зааланд энэ бүлгүүд дээр ярьж сурмаар байгаа юм. Энэ Монголын бодит нөхцөлийг үнэлж сурмаар байгаа юм. Харамсалтай нь хэтэрхий их жингүйдлийн орчинд амьдарч байна даа, улс төрийн зорилгоор баахан худлаа ярьдаг, тэгээд худлаа ярьсныхаа хүлээсэнд сүүлдээ ордог. Өнөөдрийн төр Засгийн газар ялангуяа энэ эвслийн сонгуулийн үеийн хийрхсэн амлалтын хүлээсэнд амьдарч байгаа. Энэ нь эргээд Монголын ирээдүйн хөгжлийн асуудалд маш ноцтой байдал бий болгож байгаа. Энэ үнэн. 

Тийм учраас одоо болдог ч байсан, болдоггүй ч байсан би энд санаагаа хэлчихэд яана гэхэв ийм байдалд хүрчихсэн юм чинь Лүндээ дарга тэр гишүүдийн гаргасан, байнгын хороо дэмжсэн саналаараа санал хураагаарай. Дахиж энэ Их Хурлын даргын суудал дээрээс хууль зөрчсөн үйл ажиллагаа явуулдгаа болиорой. Гарсан саналын л та хураалгах үүрэгтэй, өөр энд тайлбар хийгээд, энд суугаа гишүүдтэй маргалдаад байх ямар ч шаардлага байхгүй.   

Д.Лүндээжанцан: Асуулт, хариулт дууслаа. Тэгэхээр ийм байгаа, хууль зөрчсөн юм ерөөсөө байхгүй. 23 дээр цалин, тэтгэвэр тэтгэмжийг нэмэх үү гэдгийн эхлээд нэмэх зарчмын шийд гаргалаа, одоо хувийн ярьж байна. Ямар ч одоо юм байхгүй. Энийг одоо мушгин гуйвуулж байгаа хүмүүс харин одоо хүлцэл уучлал гуйх ёстой гэж ингэж бодож байна. 

Ажлын хэсгийн саналыг сонсоё. Сангийн сайд Алтанхуяг. 

Н.Алтанхуяг: Баярлалаа. Би хууль зөрчсөн эсэхийг тогтоодог хүн биш, зүгээр хууль зөрчигдөөд байгаа юм алга. Бид нар нэг ийм зөрчилтэй юм уулаасаа анхнаасаа хийж яваа, үндсэн чиглэл, төсөв зэрэгцээд л цохиж яваа. Төсөв дотор байх ёстой юм нь үндсэн чиглэл дотроо заавал байх ёстой ч юмуу, ёсгүй юмуу. Yндсэн чиглэл гэж хэлээд төсөвт дараа нь орохгүй байж магадгүй гэдэг агуулгаар үндсэн чиглэл дотор төсвийн асуудал давхар цохиж л яваа. Нэгдүгээрт. Тийм учраас би хууль зөрчсөн гэж бодохгүй байна. Ер нь тэгээд хэдүүлээ хуулиар далайлгаж байгаад энэ нэг тоог хамаагүй баталдгыг л болих хэрэгтэй. Би одоо Нямдорж гишүүн сайдтай бол санал нэг байна. Бодитой хөрсөн дээрээ л юмаа ярьмаар байна. 

Би ер нь хэн нэгийг буруутгамааргүй байна, өмнө нь хэн нь төр бариад юу хийгээд, яаж байсан юм. Одоо өнөөдөр бид хэд нийлээд юу хийгээд, яах гээд байгаа юм хэн нэгийг буруутгамааргүй байна. Яг бодитой юмаа ний нуугүй л ярьмаар байна. Нэг их мундаг улс төрийн хийрхлийн өнцгөөс олон асуудалд хандмааргүй байна. Би бол өнөөдрийг хүртэл тэвчээд ерөөсөө л дуугүй яваад байгаа. Яахав дээ манай гишүүд ерөнхийдөө ноён нуруутай, эрх биш Монгол Улсаа нураая гэж бодож байгаа амьтан ганц ч байхгүй. Тэгээд наана, цаана гэж байгаад сүүлдээ ойлголцох байх гэж бодоод явж байгаа юм. 

За чи юу хэлэх гээд байгаа гэхээр зэрэг энэ жилийн төсөв чинь өмнөх жилийн төсвүүдээс өөр байгаа. Өөр байгаа учраас л Засгийн газар чинь цалин, тэтгэвэр тэтгэмжийг энэ удаа нэмэгдүүлэх боломж байхгүй байна гэж оруулж ирсэн болохоос биш мөнгө нь байгаад байхад нуугаад байгаа юм ерөөсөө байхгүй. Та нар ч олон жил Их Хуралд суусан бүгдээрээ мэдэж байгаа энэ дээр бол. Төсвийг чинь өгчихсөн бүх тоогоо хараад сууж байгаа шүү дээ. 

Ямар ямар онцлог байгаа вэ гэхээр нэгдүгээрт Нямдорж гишүүний хэлж байгаа үнэн. Бид нар хамтдаа сууж байгаад Их Хурлаас Засгийн газрын мөрийн хөтөлбөрт бол ямар ч байсан энэ 10 хэдэн жил ядууралтай янз бүрээр тэмцсэн, сонгуульд амалсан намуудын амлалтыг нэгтгээд тэр нь ямар нэгэн хэмжээгээр энэ Монголын нийгэм ядуурсан байгаа нь үнэн юм чинь. 30.0 хэдэн хувьтай байсан ядуурал чинь өчнөөн сая доллар хийсний дараа өнөөдөр 36, 40 гээд л маргаж байгаа. За тэр тоо хамаа алга, ямар ч байсан бодит үнэн бол нийгэм бол нилээн ядууралтай байна. Тэгээд энийг тэмцье гээд УИХ өөрөө шийдээд 3-аас дээш хүүхэдтэй өрхийн хүүхэд бүрт 3000 төгрөг өгье гээд Засгийн газар наадахаа ол гэлээ, бид нар олоод 21.6 тэрбум төгрөг суулгаад ирлээ юу нь буруу байгаа юм нэгдүгээрт. 

Хоёрдугаарт, би бол хэлж байна хэн хийсэн нь хамаагүй өнөөдөр яг энэ Сангийн яам, Сангийн сайд дээр ирж байгаа зовлон чинь бодитой байдал байна. Хоёрдугаарт ОХУ-д олон арван жил үргэлжилсэн, хэдэн арван жил үргэлжилсэн өрийг төлөөд шийдсэн л байна. Ямар ч байсан гадна талдаа өр авлага дууссан байна, дотор талдаа энэ өр авлага чинь дуусаагүй байна. Монголбанкинд жил бүхэн бид нар 11.7 тэрбум төгрөг төлөх ёстой. Хүү нь 15 байсныг Их Хурал яриад 15-аар төлөхгүй 3.5-аар төл гэлээ, тэгээд төлье л дөө. 15.0 тэрбум төгрөг төлдөг юм байгаа биз дээ. Энийг чинь 10 жил дамжуулан төлнө. Хэдийгээр бид нар хамаа алга яг тулаад ирсэн ОХУ-ын ялнаас салсан боловч энэ ямар нэгэн газар зээл болчихоод тэрийг төлөх л юм яриад сууж байна дотроо, Монголбанкиндаа. Тийм учраас 15.0 тэрбум төгрөг энэ дээр гарч ирж байгаа, ингээд 21 дээр 15-ыг нэмэхээр 36.0 тэрбум төгрөгийн асуудал байгаагүй асуудал шүү дээ. Өмнөх төсөл дээр ийм юм байгаагүй Улаан сайд алга байна. Та нар сууж байсан мэдэж байгаа. Ийм асуудал байгаагүй. 

Гуравдугаарт, 7 настай хүүхэд сургуульд орох тухай шийдвэр гаргасан байгаа. Би хэн шийдвэр гаргаад байсан тухай ярихгүй, энэ төсөв дээр чинь энэ мөнгө чинь хүчээр сууж байна. 7 настай хүүхэд сургуульд орохоор ямар асуудал үүсч байгаа вэ гэхээр 18000 хүүхэд байгаа, таллаж байгаа, энэ хүүхдийн асуудал яриад энэ дээр чинь багш нар шинээр нэмэгдэнэ, нэмэлт зардлууд гарч байгаа. Эрдэнэсүрэн гишүүн та сайдын хийж байсан хүн мэдэж байгаа. Энэтэй чинь холбоотой 15.0-16.0 тэрбум төгрөгийн асуудал цоо шинээр гараад ирж байгаа. 7 настай хүүхдийг сургуульд авъя гэдэг шийдвэр гараагүй бол 15.0-16.0 тэрбум төгрөг энэ төсөв дээр хэвтэж байх байхгүй юу. За ингээд бодохоор 36 дээр 15, 51.0 тэрбум төгрөгийн асуудал энэ төсөв дээр урьд өмнө байгаагүй ийм шинэ юм бий болчихлоо гэж би та бүхэнд хэлж байгаа юм. Надад энийг янз бүрийн өнцгөөс хараад янз бүрээр тайлбарлаад байх сонирхол алга. Бодитой нөхцөл байдал ийм л байна. 

Дээр нь одоо та нар энэ ногоон номны хамгийн арын хуудас нь дээр гадаад зээлийн өр төлбөр гээд Айвенхоуд 50.0 сая доллар буюу 59.0 тэрбум ам.долларыг 2004 онд багтааж төлж дуусгах ёстой. Өчигдөр бас зарим гишүүд яриад тэр Эрдэнэтээс авдаг мөнгө цаасаа авчирч энд суулга төсөвт гэж ярьсан байна лээ. Би Эрдэнэтийн захиралтай уулзаж ярьсан, яагаад та нар 2003 оны ноогдол ашиг өгөхгүй байгаа юм, яагаад та нар 2004 оны ноогдол ашгийг ярихгүй байгаа юм. Өөдөөс хариулт нь юу болж байна гэхээр совет хуралдаж байж шийдвэр гаргадаг, 2003, 2004 онд хуралдаагүй. Хуралдаагүй ч гэсэн хэдэн төгрөг өгөх боломж байна гаргаж ир гэсэн. 20.0-30.0 тэрбум төгрөг байна гэж байгаа. Энийг чинь бид нар тэгээд ирэх жилийн төсөв рүү бичдэг нөхцөл байхгүй шүү дээ нөхдүүд. Энэ Айвенхоу майнзын чинь 50.0 сая доллараас бид нар дотоод зээлээр 13-ыг төлсөн, одоо 37.0 сая доллар байна. 37.0 сая доллар гэдэг чинь одоо манайхны гаргасан 45.0 тэрбум төгрөг байна. Тэр Эрдэнэтийн хэдэн төгрөг орж ирвэл энэ өрийн төлөөд салъя л даа. 

Монгол Улс түүхэндээ анх удаа нэг ийм гадаадын байгууллагаас зээл авсан байгаа юм, бонд гаргаад. Тэгэхээр энийг бол энэ жилдээ бид нар дотроо нэг арга эвээ олж байгаад энэ жилдээ төлөөд дуусгачих нь бол Монгол Улсын нэр хүнд байгаа юм. Би бол тэгэж л бодож ажиллаж байгаа, түүнээс биш чи яах гэж зээл авсан юм, яагаад тэр өр төлсөн юм гэдэг асуудал би хэзээ ч гаргаж байгаагүй. Энд хэрвээ Оросын өрийг төлсөн гавъяа байдаг бол дундын гавъяа, зовлон байдаг бол дундын зовлон. Хэдүүлээ энийг хийгээд явъя л даа, юу нь болохгүй байна. Дараа дараагийн 10 жилд бол энэ 100.0 сая доллар буюу 117.0 тэрбум төгрөг чинь ингээд жил бүхэн 10.0 хэдэн тэрбумаар сууна, тэгэхдээ хүү нь арай багасах байх л даа. Одоо энэ жил хэдүүлээ Их Хурал тогтоож байгаад 3.5. Ийм нөхцөл байдал байгаа юмаа. Түүнээс биш Сангийн яам юмуу, эсвэл Сангийн сайд гэхэд нөхөр энэ тоо нуугаад янз бүр болоод эсвэл одоо ерөөсөө ард түмэндээ дургүй нэг этгээд гарч ирчихээд энэ одоо цалин, тэтгэвэр тэтгэмж нэмэгдүүлэхгүй гээд байгаа юм ерөөсөө байхгүй. Би бол бодитой нөхцөл байдал ийм байгаа юм. 

Тэгээд яахав бид нар сая ярьж байгаад Их Хурал дээр 15.0 тэрбум төгрөгийн хүү төлье гээд зардалд суулгасан байсан юм. Тэгэхээр 15-ыг төлөхгүй 3.5-ыг төл гэж байна. Тэгэхээр чинь 11.5 тэрбум төгрөг одоо бид нарт байна шүү дээ. Тэгээд энэ байгаа юм нь дотроо хамаа алга үнэхээр бид нар цалин, тэтгэвэр тэтгэмжийг нэмэгдүүлэх шаардлагатай гэж үзэж байгаа бол Их Хурал тэр дээрээ шийдвэр гаргаад байгаа мөнгө төгрөгөндөө яриад шийдвэр гаргах хэрэгтэй. Болохгүй юм байхгүй шүү дээ. 

Хоёрдугаарт манай маш олон гишүүн ингээд санаа тавиад улсын төсвийн орлого талыг нэмэгдүүлье гэж санал санаачлага гаргаж нилээн ажилласан юм билээ. Тэрийг бол үгүйсгээд байх юм алга. Тэгэхдээ яамныхантайгаа зөвлөлдсөн, мэргэжлийн хүмүүстэйгээ ярьсан. Манай гишүүдийн гаргаж байгаа орлогын 34.0 тэрбум төгрөгөөр нэмэгдүүлж болох тухай санал бол жаахан бодитой биш юм билээ. Яагаад бодитой биш байна гэж, Монгол Улсын эдийн засгийн бодит өсөлтийг 6.1 гэж тооцоонд авч, энэ номон дотор 6.1-ээр бүгдийн аваад хийчихсэн байгаа. Тэгэхээр энийг 7 болгох боломжтой юм байна гэж хувилбар гаргаад байгаа. 

Тэгэхээр манайхан бол ийм тайлбар хийж байгаа яамны хувьд, мэргэжлийн хүмүүс ганц ямар энэ жил ажиллаж байгаа биш, олон жил ажиллаж байгаа хүмүүс ингэж байгаа, өнгөрсөн жилийн одоо энэ оны гүйцэтгэлээр бол эдийн засгийн өсөлт 8.1-тэй гарна бараг Валютын сангийн хэлж байгаагаар 8.9-тэй гарна маш өндөр гарч байгаа манай улсын хувьд. Тэгэхээр энгийн логикоор бодоход энэ нөхдүүд энэ 8.9-тэй өсөөд явж байсан эдийн засгийг 6.1 гээд байдаг ер нь биш, яахаараа энэ нөхдүүд гарч ирээд эдийн засаг унагаагаад байгаа юм гэж яриад байгаа. Тийм юм байхгүй. Энэ жил бид сая төсвийн тодотгол хийхэд урьд өмнөх яг ноднин жилийн өдийд яриад төсөвлөсөн төсвөөс 60.0 тэрбум төгрөгийн нэмэлт орлого орж ирсэн. Энэ 60.0 тэрбум төгрөгийн нилээд нь Оросын өр рүү, нилээд нь урсгал зардал руу, зарим нь хөрөнгө оруулалт руу яваад дууссан, бид нар төсвийн тодотголоороо хийчихсэн. 60.0 тэрбум төгрөгийн зөрүүтэй ухаандаа би төсөвлөсөн гэж хэлэхгүй эдийн засаг сайн байсан учраас 60.0 тэрбум төгрөг гараад ирсэн. 

Тэгэхээр одоо бид нар яг тэр агуулгаар шахаад байгаа 6.1-ийг 7.0 болго нөхдүүд гээд. Яг 7.0 болгох юм бол би тооцоо хийлгэсэн чинь ДНБ өнөөдрийн бид нарын тооцоолж байгаагаас 24.0 тэрбум төгрөгөөр нэмэгдэх юм билээ. Яг төсөвт орж ирдэг мөнгө чинь бол 4.4 тэрбум төгрөгөөр нэмэгдэх юм билээ. Энэнээс илүү мөнгө гарахгүй байгаа юм. Тэгээд би бас яамныханыгаа дахиад суулгаад би бас шинэ тулгар байна л даа, би бүх юмаа яс бариад энэ доторх тоог би детальчилж нэгбүрчлэн хэл гэвэл би чадахгүй. Ерөнхий бодлогоо бол барьж байгаа. Тэгээд би яамныханыгаа суулгаад алив та нар дутуу хүтүү юм байна уу, манай гишүүдийн тооцоон дээр ажиллаач гэсэн. Манай хүмүүс ажиллаад хэд хэдэн юм гаргаж ирж байна. Та бүхний хэлээд байгаа гадаадын тусламжийн орлогыг нэмэгдүүлэх арга боломжийг эрэлхийлье. Энэ одоо 830.0 сая гээд бичсэн байгаа энийг 1.5-аар нэмэгдүүлье гэдэг чинь 2.3 болж байна. 

За Наранцацралт гишүүн бас санал тавиад л зүтгүүлээд байсан нэмэгдсэн өртгийн албан татварын орлого та нар дутуу тооцоолсон юм шиг байна гэж. Энийг яам нь дээр яриад нилээн асуугаад байсан энийг бол 2.0 тэрбум орчим төгрөгөөр нэмэгдүүлэх боломж байх юм гээд. Дараа нь импортын татвар бол их хийсвэр болно гээд байгаа. Энэ жил импорт одоо 8-ыг 10 болго гээд байгаа бол агуу хийсвэр юм болно. Тэр нь дор бол харин импортын татвар гэдгийн цаана импортын пивоны татвараас жаахан мөнгө орж ирэх боломжтой. Тэрийг ойлгож болно. Ингээд энэ 3 арга хэмжээг авчих юм бол төсвийн орлогыг 4.5 тэрбум төгрөгөөр нэмэгдүүлж болох юм. Тэгээд нөгөө талд нь Монголбанкинд төлөх мөнгөө хасчихаж байгаа юм чинь тэндээс 12.2 тэрбум төгрөг суларч байгаа, яг нарийн ярьвал би 15.0 тэрбум төгрөгийн хүү гэж яриад байгаа болохоос биш яг энэ ногоон ном нь дээр бичигдснээр бол 15.785.0 сая төгрөг байгаа. 15.7-гоос 3.5-ыг хасахаар 12.2 тэрбум төгрөг энэ зардал дээр гараад ирж байгаа чөлөөлөгдөөд, энэ талд нь 4.5. Ингээд манай хоёр намын бүлгүүд ярьж байгаад 16.7 тэрбум төгрөг дотор л хүсч байгаа арга хэмжээгээ хэдүүлээ төлөвлөмөөр байна. 16.7 тэрбум төгрөг дотор. 

Тэгэхдээ бид дахиад нэг багцаа тоо өгмөөр байна. Хэрвээ цалин, тэтгэвэр тэтгэмжийг оны эхнээс аваад 5.0 хувь нэмэх юм бол 14.6 тэрбум төгрөг шаардлагатай. Ер нь өмнөх практикуудыг харахад оны эхнээс цалин нэмж байсан тийм практик бол ер нь байхгүй, яагаад гэвэл ирэх жилийн инфляци 5.0 хувь манай тооцоогоор, банкны тооцоогоор 7.0 хувь байна гээд байдаг чинь явцын дунд гарч оны эцэст дунджаар ийм байх юм байна гэж хэлж байгаа. Тийм учраас оны эхнээс цалин нэмнэ гэдэг ойлголт ер нь байдаггүй юм. Тэгэхээр энийг хэдийнээс нэмэгдүүлэх юм, хэдээр нэмэгдүүлэх юм гэдгээ хоёр намын бүлэг нилээн нухацтай ярьж байгаад тэгээд шийдчихмээр байна. Ийм л нэг нөхцөл байдал байгаад байгаа юм л даа. Тийм учраас би бол хэн нэгнийг буруутгаад баймааргүй байна, яг өнөөдрийн нөхцөл байдал ийм байна. Энэ дээрээс л хэдүүлээ яаж ухаалаг амьдрах юм, энэ жилийн төсөв бол ийм хүндрэлтэй. 

Дээр нь дахиад орлогыг 10.0 тэрбум төгрөгөөр нэмэгдүүлж байгаа. 10.0 тэрбум гэдгийг одоо та нар дэмжиж өгөөрэй, маргааш хуулийн төсөл өргөн баригдана. Архи, тамхи, пиво, дарс энэ 4-ийн татвар бол дунджаар 2 орчим дахин нэмэгдэж орж ирж байгаа ийм хуулийн төсөл байгаа. Энийг дэмжиж өгөөрэй, энэнээс 10.0 тэрбум төгрөг олох тооцоо хийсэн. 

Хоёрдугаарт нь дахиад нэг хуулийн төслийг дэмжиж өгөөрэй, тэр нь алт болоод зэсийн үйлдвэрүүдэд маш их хэмжээний ус хэрэглэж байгаа. Одоогийн тооцоогоор 1 м3 шороо алтны үйлдвэрт угаахын тулд 3 м3 ус зарцуулдаг гээд урьдчилсан тооцоо явж байгаа. Тэгэхээр энэ дээр бид нар татвар оногдуулъя гэсэн юм. Энд бол улсын хэмжээгээр чардайгаад 2.4 тэрбум төгрөг орж ирэх тооцоо байгаа. Та нар хаанаас нь тооцох гээд байгаа юм манаач тавих гэж байгаа юмуу гээд асуугаад байна лээ, тэгэхгүй олборлож байгаа алтных нь хэмжээнээс буцаагаас шороог тооцоог, шорооноос буцаагаад усны зарцуулалтын тооцоод явна. Тэгэхдээ хиймэл нуур үүсгээд драк тавьчихсан компаниуд дээр арай өөр зүйл гарна. Нөгөө өөрийнхөө хийгээд авсан хиймэл нууруу, буцаагаад усаа ашиглаж байгаа бол. Ер нь энэ агуулгаараа усны ашиглалт гайгүй болно, бодлого нь буруу биш гэж Засгийн газар дээр үзсэн. 

Ийм хоёр төрлийн хууль маргааш өргөн баригдаж энэ дээр бол бид нар хоёр төрлийн татвар нэмэгдэж 12.0 орчим тэрбум төгрөг орж ирнэ. За ингээд 50.0 хэд чинь энд нэмэгдсэн. За тэгээд бид нар эдийн засгийн өсөлт 6 гээд бодохоор баахан татвараа нэмэгдүүлсэн байгаа нэмэгдсэн өртгийн албан татвар, гаалийн татвар, онцгой татвар бүх төрлийн татварууд нэмэгдсэн. 

Ер нь бол манай яамныхныг би одоо шинэ сайдын хувьд хэлэхэд хамаагүй хардаж чадахгүй байна, яг үнэндээ тэр хүмүүс суугаад ерөнхий юмаа зангидчихсан, нарийн ярьвал хуучин төсвийг бид нарыг чинь Засгийн газар томилогдох гэж ядаж байтал 9 сарын 27 болоод 10 сарын 1-ний өдөр хууль өргөн барих ёстой байсан учраас энэ төсвийн хууль бол өмнө нь зангидчихсан хууль шүү дээ. Тэгээд түрүү Оюуны гишүүний хэлдэг төсвийн хүрээний мэдэгдэл гэдгийг 5 сард Их Хурлын баталсан мэдэгдэлд зохицуулж манай яамныхан хийсэн юм билээ. Бид нарын юмуу, миний очоод бужигнуулсан юм бол энэ 20.0-иод тэрбум төгрөгийн хүүхдийн мөнгөний асуудал байгаа, энэ нэг 10.0, 15.0, 20.0-иод гаруй тэрбум төгрөгийн өрийн асуудал байгаа. Өөр юм байхгүй. Бусад нь бол ерөнхийдөө хуучнаараа ингээд явж байгаа. Тийм учраас эрхэм гишүүдээс дахиад хүлцэл өчихөд ямар нэгэн нуусан, хаасан, запас авч үлдэх гэсэн тийм оролдлого ерөөсөө байхгүй. 

Хэрвээ би яамныханаасаа асуусан, одоо ер нь энэ манай хүмүүсийн хэлж байгааг авч болохгүй юу 2355 доллар гээд байгаад 2400 болгож болохгүй юу, би бас гэнэхэн юм ярьсан л даа. Тэгсэн чинь одоо та нарт өгсөн материалын ар тал дээр энэ зэсийн дэлхийн зах зээлийн үнэ гэж хичнээн аймаар савладаг амьтан бэ гэдгийг харуулсан графикийг манай яамныхан та энийг хавсаргаад өгөө гэсэн. Энэ бол агуу их хэлбэлзэлтэй юм байна лээ, тийм учраас энэ дээр бас та бүхний хэлээд байгаа судалгаа тооцооны үндсэн дээр гаргасан гээд байгаа 2500 болгох саналыг авах боломжгүй юм билээ. Бусдын бол бүгдийн судалж үзсэн. За баярлалаа. 

Д.Лүндээжанцан: 35 хүнтэй болчихоод байна, тодорхой хувь дээр санал хураая, гишүүдийг орж ир гэж хэлдээ. 37 болж байж ирцийн хувь хүрнэ. 

Н.Алтанхуяг: Би юм нэмье. Намын бүлгүүдээс өнөөдөр жаахан тулгасан уучлаарай, намын бүлгүүдээс хүсэмжилж байгаа юм бол та нар энийг нэг наана цаанаа яриад бүлгүүд дээрээ яриад тоон дээрээ жаахан болгоомжтой хандаж өгөөчээ гэж ингэж л хүсээд байгаа юм. Yндсэн чиглэл дээр бол цалингаа нэмэгдүүлнэ гээд та бүхэн шийдэж байгаа бол тэгээд бичээд явахаас өөр арга байхгүй. 

Д.Лүндээжанцан: 22  дугаар зүйлд төслийн 2 дугаар бүлгийн 6 дахь зорилтын 8-д эдийн засгийн өсөлт гэсний дараа инфляцийн түвшин, амьжиргааны өртгийн өсөлттэй уялдуулан 7.5 хувиас доошгүй гэж нэмэх. Дэмбэрэл, Сүхбаатар, Эрдэнэсүрэн гишүүн нарын санал байна. Ламбаа гишүүн цөөнх. Хувь дээр цөөнх болсон. 

Санал хураая. Горимын санал нь бол тодорхой энэ саналын өмнө талд, хэрвээ горимын санал дэмжигдвэл горимын саналаар яваад санал хураана. Горимын санал дэмжигдэхгүй бол энэ 7.5, хэрвээ одоо 7.5 гэсэн санал дэмжигдэхгүй бол 5.0 хувь, тодорхой нэг хувь байгаа. Дэмжинэ гэсэн санал олонхи болсон учраас, нэмэх санал олонхи болсон учраас хоёр янзын хувилбар дээр хэрвээ 7.5-аар олонхи болох юм 7.5-аас доошгүй, хэрвээ 7.5 гэдэг санал унах юм бол 5.0 хувь гэдэг санал дээр. Албан ёсны санал чинь 5.0 хувь. 

Ийм учраас эхлээд горимын санал бол хувиа бол эргэж яриад, эргэж оруулж ирье төсөв дээр, тэгээд тавъя гэсэн горимын санал байгаа. Эхлээд горимын санал дээр санал хураая. Би л гаргасан л даа, эхлээд би гаргаад та нар олон хүн дэмжсэн. Яагаад гэхээр ер нь бол саналыг бол тодорхой хувийг бүлгүүд дээрээ яриад эргэж оруулж ирье гэсэн саналыг гаргаад тэгээд олон гишүүн дэмжиж үг хэлсэн. Явц дунд горимын санал гаргаж болно. Олон санал бий. 

7.5, 5.0 гэсэн хоёр хувилбар гарлаа. Ламбаа гишүүн цөөнх болсон гээд энэ дээр надад саналын томъёолол бичиж өгсөн ажлын хэсгийнхэн. За Ламбаа гишүүн.  

С.Ламбаа: Би түрүүн тайлбар өгөөд байгаа нөгөө тэтгэврийн зөрүүтэй холбогдуулж хоёр хуваая гэж санал гаргасан. 5-аас доошгүй тэтгэвэр тэтгэмжээ нэмье, үлдсэнээр нь бол тэтгэврийн зөрүүг арилгая гэж. Эхний шатанд 7.0-8.0 тэрбум хэрэгтэй. Хэрвээ тэр тэтгэврийн зөрүү гэхгүй юм бол би 5.0 хувиа татлаа. 

Д.Лүндээжанцан: За цөөнх байхгүй гэсэн үг. 

22.Төслийн 2 дугаар бүлгийн 6 дахь зорилтын 8-д эдийн засгийн өсөлт гэсний дараа инфляцийн түвшин, амьжиргааны өртгийн өсөлттэй уялдуулан 7.5 хувиас доошгүй гэж нэмэх. Санал гаргасан УИХ-ын гишүүн Д.Дэмбэрэл, Ц.Сүхбаатар, Б.Эрдэнэсүрэн. Нийгмийн бодлогын байнгын хороо дэмжсэн санал байна. Санал хураалт явуулъя. 

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
28

Татгалзсан 

11


71.8 хувийн саналаар санал дэмжигдлээ. 

24.Төслийн хоёрдугаар бүлгийн 6 дахь зорилтын 11 дэх заалтын “Мэргэжилтэй ажилчид” гэснийг “улс орны эдийн засгийн хөгжлийн тэргүүлэх чиглэл, хөдөлмөрийн зах зээлийн эрэлттэй уялдуулан аж ахуйн нэгжийн оролцоотой үндэсний мэргэжилтэн, мэргэжилтэй ажилчдыг хэтийн төлөвийн дагуу” гэж өөрчлөх. Нийгмийн бодлогын байнгын хороо дэмжсэн. Санал гаргасан УИХ-ын гишүүн  Г.Адъяа, Д.Ганхуяг нар.

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
31

Татгалзсан 

  8


79.5 хувийн саналаар санал дэмжигдлээ. 

25.Төслийн хоёрдугаар бүлгийн 6 дахь зорилтын хүрээнд “Говийн аймагт ажиллаж байгаа эмч, багш нарт говийн нэмэгдэл олгох асуудлыг судлах ажлыг эхэлнэ” гэсэн заалт нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Р.Раш. 

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
26

Татгалзсан 

13


66.7 хувийн саналаар санал дэмжигдлээ. 

26.Төслийн хоёрдугаар бүлгийн 6 дахь зорилтын хүрээнд “Өмч хувьчлалын орлогын 20 хувийг ахмадын орон сууцны хангамжийг сайжруулахад зарцуулна” гэсэн заалт нэмэх. Нийгмийн бодлогын байнгын хороо дэмжээгүй.     Санал гаргасан УИХ-ын гишүүн Г.Адъяа. УИХ-ын гишүүн Г.Адъяа цөөнх болсон. 

Саналаа татаж авч байна. 

27.Төслийн хоёрдугаар бүлгийн 6 дахь зорилтын хүрээнд “Хоршоо, нөхөрлөл байгуулах, хамтын хөдөлмөр, аж ахуй эрхлэхэд нь зориулан иргэдэд зээл тусламж олгох, хөрөнгийн эх үүсвэрээр дэмжих замаар ажлын байраар хангах, өрхийн орлогыг нэмэгдүүлэх арга хэмжээ авна” гэсэн заалт нэмэх. Нийгмийн бодлогын байнгын хороо дэмжсэн. Санал гаргасан УИХ-ын гишүүн Ц.Сүхбаатар. 

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
29

Татгалзсан 

10


74.4 хувийн саналаар санал дэмжигдлээ. 

28.Төслийн “Эдийн засгийн бодлого” гэсэн гуравдугаар бүлгийн  1дэх зорилтын 1ийг ”Эдийн засгийн бодит өсөлтийг 2005 онд 7.0 хувьд хүргэнэ “ гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн  Ц.Дамиран, Д.Дэмбэрэл, Л.Гүндалай, Р.Буд, Р.Раш. Л.Пүрэвдорж, Ц.Цэнгэл, Г.Занданшатар нар. Түрүүчийн яригдсан санал байна. Санал гаргасан гишүүдээс тайлбар хэлэх үү. За Дамиран гишүүн.

Ц.Дамиран: Түрүү нилээн ярьчихлаа л даа, тайлбар хэлээд байвал уначихдаг юм билээ. Шууд хураалгая. 

Д.Лүндээжанцан: Сөрөг санал байна уу. За тэгвэл санал хураалтаа явуулъя. 

Байнгын хорооны саналыг дэмжье гэдгээр санал хураалт явуулъя. 

Бүгд 


38

Зөвшөөрсөн 
20

Татгалзсан 

18


52.6 хувийн саналаар санал дэмжигдлээ. 

29.Төслийн гуравдугаар бүлгийн 1 дэх зорилтын хүрээнд “Нефтийн бүтээгдэхүүний онцгой албан татварын хэмжээг нэмэгдүүлэх” гэж нэмэх. Эдийн засгийн байнгын хороо дэмжээгүй. Санал гаргасан УИХ-ын гишүүн Б.Жаргалсайхан. Тайлбар хэлэх хүн байна уу, санаачлагч нь алга байна. 

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
36

Татгалзсан 

  3


92.3 хувийн саналаар санал дэмжигдлээ. 

30.Төслийн гуравдугаар бүлгийн 1 дэх зорилтын 12 дахь заалтыг “Сүүдрийн эдийн засгийг ил болгох” гэж өөрчлөх. Эдийн засгийн байнгын хороо дэмжсэн. Санал гаргасан УИХ-ын гишүүн А.Цанжид. Тайлбар хэлэх үү. Тамгын газар, ажлын хэсэг тайлбар хэлэх үү. 

Г.Цэрэндулам: Уг нь эхний хэлэлцэх эсэхийг шийдвэрлэх шат нь дээр ярилцаж байсан асуудал. Төрийн байгуулалтын байнгын хороон дээр ийм асуудал яригдсан гэж бас л яригдсан юм л даа. Гишүүн татаж байвал болно л доо. Тэгэхдээ саналыг дураараа оруулсан юм бишээ, ажлын хэсэг дээр түрүү нь хэлэлцэх эсэх шатанд гарсан зарим саналуудыг аваад энийг Эдийн засгийн байнгын хорооны ажлын хэсэг яриад тэгээд ажлын хэсэг дээр байсан гишүүд зөвшөөрсний үндсэн дээр л орж ирсэн санал байгаа. Гишүүн өөрөө татвал хураагдахгүй байж болно л доо.
Д.Лүндээжанцан: Цанжид гишүүн үг хэлэх үү. 

А.Цанжид: Байнгын хорооны хурал дээр энэ хэлний хувьд буруу томъёололтой болжээ гэж шүүмжилж байсан. Түүнээс биш одоо зарчмын зөрүүтэй санал гэж хаа нэгэн газар бичиж өгөөгүй. 

Д.Лүндээжанцан: За тэгвэл саналаа цааш нь хураая. 

31.Төслийн гуравдугаар бүлгийн 2 дахь зорилтын хүрээнд “Санхүү, хөрөнгө оруулалт, даатгалын корпораци байгуулах” гэсэн заалт нэмэх. Эдийн засгийн байнгын хороо дэмжээгүй. Санал гаргасан УИХ-ын гишүүн Б.Жаргалсайхан. 

Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
34

Татгалзсан 

  6


85.0 хувийн саналаар санал дэмжигдлээ. 

32.Төслийн гуравдугаар бүлгийн 3 дахь зорилтын 1-ээс “иргэнд газрыг хувьчлах бэлтгэлийг хангуулах арга хэмжээ авна” гэснийг хасах. Эдийн засгийн байнгын хороо дэмжсэн. Санал гаргасан УИХ-ын гишүүн Д.Дондог. 

Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
24

Татгалзсан 

16


60.0 хувийн саналаар санал дэмжигдлээ. 

33.Төслийн гуравдугаар бүлгийн 4 дэх зорилтын “Гурил, төмс, хүнсний ногооны зах зээлийн эрэлт, нийлүүлэлтийг татварын бодлогоор зохицуулах замаар дэмжлэг үзүүлнэ” гэсэн 26 дахь заалтын  “төмс” гэсний дараа “сүү, сүүн бүтээгдэхүүн ” гэж  нэмэх. Эдийн засгийн байнгын хороо,  Байгаль орчин, хөдөөгийн хөгжлийн байнгын хороо дэмжсэн. Санал гаргасан УИХ-ын гишүүн Ч.Содномцэрэн. 

Байнгын хороодын саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
27

Татгалзсан 

13


67.5 хувийн саналаар санал дэмжигдлээ. 

34.Төслийн гуравдугаар бүлгийн 4 дэх зорилтын хүрээнд  “Худаг усны хангамжийг сайжруулж, бэлчээрийн даацыг нэмэгдүүлэх, хортон мэрэгчидтэй тэмцэх ажлын арга барилыг боловсронгуй болгоно. Энэ чиглэлээр гадаад орнуудын туршлагыг судалж нэвтрүүлнэ.” гэсэн заалт нэмэх. Байгаль орчин, хөдөөгийн бодлогын байнгын хороо дэмжсэн. Санал гаргасан УИХ-ын гишүүн Р.Раш.  

Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
33

Татгалзсан 

  8


80.5 хувийн саналаар санал дэмжигдлээ. 

35.Төслийн  гуравдугаар бүлгийн 4 дэх зорилтын хүрээнд “Гадаад орон, олон улсын байгууллагаас хүнсний хангамж, үйлдвэрлэлийг нэмэгдүүлэх чиглэлээр олгосон буцалтгүй тусламжийн хуримтлалын санг усалгаатай тариаланг хөгжүүлэх, техник, технологийн шинэчлэл хийх, хүнсний буудайн болон гурилын хангамжийг сайжруулах зорилгоор эргэн төлөгдөх нөхцөлтэй зээлийн эх үүсвэр болгон ашиглах асуудлыг судалж шийдвэрлэнэ.” гэсэн заалт нэмэх. Байгаль орчин, хөдөөгийн хөгжлийн байнгын хороо дэмжсэн. Санал гаргасан  УИХ-ын гишүүн Ч.Раднаа.

Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
31

Татгалзсан 

10


75.6 хувийн саналаар санал дэмжигдлээ. 

36.Төслийн гуравдугаар бүлгийн 4 дэх зорилтын 24 дэх заалтыг “Үхрийн мялзан өвчнийг тандах судалгааг нарийсган хийж, Олон улсын мал, амьтны эрүүл мэндийн байгууллагын түвшинд Монгол улсыг уг өвчний халдваргүй орны жагсаалтад орох бэлтгэл ажлыг хангана.” өөрчлөн найруулах. Байгаль орчин, хөдөөгийн хөгжлийн байнгын хороо дэмжсэн. Санал гаргасан УИХ-ын гишүүн Р.Нямсүрэн, Ч.Содномцэрэн, Ч.Раднаа  нар.

Байнгын хорооны саналыг дэмжье гэдгээр санал хураалт явуулъя. 

Бүгд 


41

Зөвшөөрсөн 
30

Татгалзсан 

11


73.2 хувийн саналаар санал дэмжигдлээ. 

37.Төслийн гуравдугаар бүлгийн 4 дэх зорилтын 33 дахь заалтад “Архангай, Баянхонгор, Булган, Говь-Алтай, Завхан, Ховд, Сүхбаатар аймгийн төвийн ойролцоо нүүрсний хайгуул хийх зэргээр түлшний асуудлыг нь шийдэх арга хэмжээ авах.” гэсэн өгүүлбэр нэмэх. Байгаль орчин, хөдөөгийн хөгжлийн байнгын хороо дэмжсэн. Санал гаргасан УИХ-ын гишүүн Г.Занданшатар, Ц.Дамиран нар.

Байнгын хорооны саналыг дэмжье гэдгээр санал хураалт явуулъя. 

Бүгд 


39

Зөвшөөрсөн 
27

Татгалзсан 

12


69.2 хувийн саналаар санал дэмжигдлээ.


 38.Төслийн  гуравдугаар бүлгийн 5 дахь зорилтын хүрээнд  “ 2005 оны хөрөнгө оруулалтыг 2004 оныхоос нэмэгдүүлэх” гэсэн заалт нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Р.Буд, Л.Гүндалай, Ц.Дамиран, Д.Дэмбэрэл, Г.Занданшатар, Л.Пүрэвдорж, Р.Раш, Ч.Раднаа, Ц.Цэнгэл нар. 


За Оюун гишүүн. 


С.Оюун:  Сая нөгөө цалин, тэтгэврийг 7.5 хувиар нэмнэ гэдэг санал дэмжигдснээр Алтанхуяг сайдын хэлснээр жилдээ 15.0 орчим тэрбум төгрөг нэмэх хэрэгтэй болж байгаа. Энэ нь дэмжснээр бол бусад өөр хөрөнгө оруулалтын асуудал нэмэгдэх ямар ч боломжгүй гэж ойлгож байгаа. За баярлалаа. 

Д.Лүндээжанцан: Санал хураалтаа явуулъя. Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
20

Татгалзсан 

20


50.0 хувийн саналаар санал тэнцсэн учраас дахин санал хураалт явууллаа. 


Бүгд 


41


Зөвшөөрсөн

24


Татгалзсан 

17


58.5 хувийн саналаар санал дэмжигдлээ. 
 

39.Төслийн гуравдугаар бүлгийн 6 дахь зорилтын хүрээнд “Зүүн бүсийн эрчим хүчний системийг төвийн эрчим хүчний системд холбох ажлын хүрээнд Баруун-Урт-Өндөрхааны 110 кВт-ын шугамыг барьж эхэлнэ.” гэсэн заалт нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Д.Арвин, Б.Бат-Эрдэнэ, Р.Бадамдамдин,  Р.Буд,  Ц.Дамиран, Д.Одбаяр, У.Хүрэлсүх, Ц.Цэнгэл нар.

За Алтанхуяг сайд. 

Н.Алтанхуяг: Энийг бид нар ярьсан юмаа, тэгээд хамгийн гол нь энийг холбосноор зүүн талд байгаа 36 мигаваттын Чойбалсангийн дулааны цахилгаан станцаас гаргаж байгаа тэр эрчим хүчийг, цахилгааныг илүү үр дүнтэй ашиглаж чадна гэсэн иймэрхүү баталгаа нотолгоог өгөөчээ гэж бид нар одоо салбарын яамаасаа хүссэн. Тэд нар гаргаж өгч чадахгүй байгаа юм. Уул нь ам нь дээрээ их үр ашигтай юм болно гээд байгаа. Тэгээд тэрийгээ нотолж чадахгүй байгаа учраас эрхэм гишүүдийг энэ дэмжиж болохгүй юм шиг байна лээ шүү гэж хэлэх гээд байгаа юм. Яахав энэ жилдээ жаахан судлаад Түлш, эрчим хүчний яамныхан бас дахиад судалгаа хийе гээд тэгээд ер нь ярихад бол болохгүй юм байхгүй. Yр ашиггүй тал нь дийлэнх юм шиг байна лээ дээ. 

Д.Лүндээжанцан: За Одбаяр гишүүн. 

Д.Одбаяр: Баярлалаа. Дорнод эрчим хүчний систем хувьцаат компани бол одоогийн байдлаар 27.0 сая киловатт цагийн эрчим хүчийг үйлдвэрлэж зах зээл дээр нийлүүлж байгаа юм Дорнод, Сүхбаатар аймгуудад. Энэ шугам баригдснаар 45.0 сая киловатт эрчим хүчийг төвийн бүсд яг зах зээлд одоогийн Улаанбаатарын үнээр нийлүүлэхэд Дорнод бүсийн эрчим хүчний систем ямар ч алдагдалгүй ажиллана гэж байгаа. Одоо Дорнод бүсийн эрчим хүчний систем жилдээ тэрбум 300.0 сая төгрөгийн алдагдалтай байгаа. Энэ алдагдлын санхүүжилтийн 50.0 хүрэхгүй хувийг нэхэж байгаа, 557.0 сая төгрөгийн тэр алдагдлыг нэхэж байгаа. Энэ ажлынх нь төсөвт өртөг бол 4.0 тэрбум гаруй төгрөг байгаа. Жилдээ 1.3 тэрбум төгрөгийн алдагдалтай ажилладаг станц. Уг станц бол чадлаараа Эрдэнэтийн станцтай хүчин чадлаа адилхан ийм л юм байж байгаа. Өөрөөр хэлбэл энэ ажлыг аль болохоор түргэн эхлүүлэх юм бол ойлгомжтой эдийн засгийн талаасаа ашигтай гарна. 45.0 сая киловатт эрчим хүчийг төвийн эрчим хүчний системд нийлүүлнэ гэдэг бол IV цахилгаан станцын хүчин чадлын 1.0 гаруй хувь л байгаа. IV цахилгаан станцын ачааллыг багасгаад тэгээд жигдрүүлэхэд бол ашигтай байх юмаа гэдэг ийм л тооцоо гарч байгаа. 

Нөгөө талаасаа би урд нь хэлсэн шүү дээ одоо ажилгүйдэл, ядуурал тэгээд олон зорилтуудтай бол энэ давхцаж байгаа. Ийм л зүйл байгаа, өөрөөр хэлбэл өнөөдөр Дорнод аймгийн иргэд, Сүхбаатар аймгийн иргэд 1 киловаттыг 90 төгрөгөөр авахаар болж байгаа. Татаасыг өгөхгүй бол 150, Улаанбаатарт үнэндээ бол өнөөдөр 47 төгрөг байгаа. Тийм учраас зүүн 3 аймгийн иргэд бол Улаанбаатартай л адилхан үнээр л эрчим хүч авах ийм л юм ярьж байгаа. За баярлалаа. 

Д.Лүндээжанцан: За санал хураалтаа явуулъя. 

Байнгын хорооны саналыг дэмжье гэдгээр санал хураалт явуулъя. 

Бүгд 


38

Зөвшөөрсөн 
25

Татгалзсан 

13


65.8 хувийн саналаар санал дэмжигдлээ. 

40.Төслийн гуравдугаар бүлгийн 6 дахь зорилтын 2-т “Орхон аймгийн Дулааны цахилгаан станцын өргөтгөлийг олон улсын төслөөр хэрэгжүүлэх асуудлыг судалж шийдвэрлэхэд дэмжлэг үзүүлэх.” гэсэн заалт нэмэх. Эдийн засгийн байнгын хороо дэмжсэн. Санал гаргасан УИХ-ын гишүүн Г.Адьяа, Д.Одхүү нар. 

Байнгын хорооны саналыг дэмжье гэдгээр санал хураалт явуулъя. 

Бүгд 


35

Зөвшөөрсөн 
27

Татгалзсан 

  8


77.1 хувийн саналаар санал дэмжигдсэн боловч ирцийн хувь хүрэхгүй байгаа учраас энэ санал хураалт хүчингүй болж байна. 

Гишүүд яагаад гарч яваад байна. Ажлын цаг сунгаж хуралдана, яагаад гэхээр цаг гаруй хоцорч эхэлсэн учраас. 

Р.Гончигдорж: Одоо бол ингэмээр байна, энэ чинь том том хөрөнгө оруулалтын асуудлууд ярьж байна, ярьвал асуугаад л энд чинь ямар хөрөнгө хэрэгтэй юм гээд. Тийм учраас одоо бол ерөөсөө ямар ч утгагүй байна зүгээр л яараад гэж хэлэх нь хаашаа юм. Яагаад гэхээр цаг нэгэнт өнгөрсөн, тэгээд ирц орон гаран ийм байдалтай үед. Жишээлбэл тэр бүхэл бүтэн хоёр аймгийн төвийг ахиад 110-аар холбох тухай асуудал чинь ямар хөрөнгө яригдаж байгаа, ямар хөрөнгийн хүрээнд байгаа юм. Дараагаар тэр Орхон дээр ярьж байна л даа тэрийг дэмжлээ. Тэгэхдээ олон улсын төсөлд дэмжлэг үзүүлнэ гэдэг нь олон улсын төслийг хэрэгжүүлэхэд 10.0 хувийн Монгол Улс хариуцна гэх юм бол 10.0 хувийн хөрөнгө оруулалтын тухай асуудал мөнгөөр яригдаж байгаа гэсэн үг шүү дээ. Ийм юм нь тайлбартай, ярьдаг. Тэгээд ойлголцоод явахгүй бол за тэр маань гаргаж энийгээ дэмжье, манайхан байна энийг дэмжье гэдэг юмуу тийм хандлагуудаар ч байж магадгүй байна. Тэгэхээр энэ чинь өөрөө бодитой биш, бид их хариуцлагагүй байдал руу ороод байна. Тийм учраас магадгүй одоо завсарлачихаад яг түрүү нэг хэсэг ярьсан тэрэн шиг нэг тал талаасаа яриад ингээд ярьвал өөр хэрэг. 

Д.Лүндээжанцан: Ирц бол хүрэхгүй л байна л даа. Уул нь Засгийн газрын гишүүд энэ үндсэн чиглэл, төсөв хоёрын хэлэлцүүлэг дээр бүрэн бүрэлдэхүүнтэй суумаар байна. Энэ дээр холбогдох сайд нар байдаггүй. Би бол өнөөдөр хурал удирдаад харж байхад бол Алтанхуяг сайд, Цагаан сайд, Барсболд сайд, Баярсайхан сайд, Хүрэлсүх сайд байсан, Ганди сайд сууж байгаад явсан, үдээс хойш Нямдорж сайд орж ирсэн. Тэгэхээр ер нь бол бүгдээрээ байж байж салбарын хувь заяа хариуцаж байгаа сайд нар бүрэн бүрэлдэхүүнээр байж энэ асуудлын хувь заяагаа ярих хэрэгтэй. Энийг би өнөөдөр анхааруулж байна. Төсөв хэлэлцэх асуудалд би нар анхааруулсан. Ер нь Засгийн газрын гишүүд байнгын хороодын хуралдаан, намын бүлгийн хуралдаан, Их Хурлын нэгдсэн хуралдаан дээр цөмөөрөө байж байж энэ асуудлуудаа сайн ярих хэрэгтэй гэдэг асуудал дээр би хатуу анхааруулсан. Баярцогт дарга энийг зохион байгуулах ёстой түрүү өөрөө сууж байсан, одоо алга байна. Ийм учраас бол энэ ирцийн байдал ийм байгаа учраас гишүүдийн горимын саналаар явах уу, яахав. За Идэвхтэн гишүүн. 

Д.Идэвхтэн: Энэ сая нөгөө цалин, тэтгэвэр тэтгэмж нэмэх, хувь хэмжээ тогтоох, нэмэх, нэмэхгүй тухай асуудлыг шийдвэрлэх хэлэлцүүлэг хийгээд дууслаа. Цалин, тэтгэврийг нэмье гээд тогтсон, дээрээс нь хэдий хувь хэмжээ байхыг 7.5 гээд тогтчихлоо. Урд нь бол энэ асуудал шийдвэрлэгдээгүй байсан. Энэ бол шинэ нөхцөл байдал үүсч бий болж байна л даа. Yүнтэй холбогдуулаад Сангийн яам, Монгол Улсын Засгийн газар тооцоогоо дахиж бодох, хөрөнгө оруулалт дээр хэдэн юм үлдэж байгаа юм, тэрийгээ одоо ач холбогдлоор нь дугаарлаж өгөх, урьдын байнгын хороон дээр санал хураагдсан асуудлуудыг цаашдаа яахав гэдгийг бүлэг бас ярилцах ийм зайлшгүй шаардлага гарч ирж байна л дээ. Yүнээс үүдээд энэ чуулганы өнөөдрийн хуралдааныг цааш нь үргэлжлүүлэх боломж хязгаарлагдмал боллоо гэж ойлгоод байна нэгдүгээрт. 

Хоёрдугаарт энэ Засгийн газрын гишүүд үндсэн чиглэл, төсөв хэлэлцэх явцад оролцож байр сууриа илэрхийлж байх нь чухал байна. Ийм учраас өнөөдөр чуулганы хуралдааныг үргэлжлүүлэх боломжгүй боллоо гэж үзээд байна. 

Д.Лүндээжанцан: Бид яагаад хуралдах гээд байна вэ гэхээр цаг хэдийгээр өнгөрсөн ч гэсэн ер нь төсөв бол 12 сарын 1-ний дотор төсөв, тэгээд болж өгвөл үндсэн чиглэл, мөнгөний бодлого гэсэн 3 том баримт бичгийг бол хуулийнх нь хугацаанд төсөв бол хуультай, үндсэн чиглэл, мөнгөний бодлого үүнтэйгээ зэрэг ойролцоо гардаг. Энэнд нь тусгаж график хийсэн. Бид одоо энэ тогтсон графикийнхаа дагуу ажиллах гэж гол нь их шахаж байгаа. Гэтэл одоо өнөөдрийн үнэндээ бол ирц хүрэхгүй, дээр нь шинэ нөхцөл байдлууд үүссэн учраас өнөөдрийн 11 сарын 18-ны өдрийн хуралдааныг завсарлуулах саналтай байгаа. Ингээд маргааш бол 40 дүгээр саналаас эхэлж санал хураалт явуулна. Өнөөдрийн хурлын ажиллагаа дууслаа. 

Энэ өдрийн хуралдаан 18.25 цагт өндөрлөв. 

Соронзон хальснаас буулгасан:

